
М У  Қ Л Д Д А С

Мен бу йигит тўғрисида биринчи марта  
жу рналист  ош нам дан  эшитган эдим. Ошнам 
у ҳ ақд а  шундай самимият,  ҳу рмат  билан га- 
пирдики, у билан бир кўришиш,  бир суҳ- 
батлаш'иш куч л и иштиёқи туғилиб қолди 
мен да.

У билан машинасозлик заводининг  катта  
цехида учрашдим.  У универсал  станокда  де
таль  йўнмоқда эди. Қалин  қора  сочлари 
пешонасига тушиб, бир қошини тўсиб қўйган 
бу новча,  озғин йигит қ а р а б  тур га и и мни сез- 
мас эди.

Бир оз ишига разм солиб турганимдан ке- 
йин, цехдаги шов-шувни босгудек б ал а н д  овоз 
билан исмини айтиб чақирдим-да ,  икни оғиз- 
гина суҳбатл аши шга  и ж оза т  сўрадим.

Уша кезла рд а  «Ко-ммунистик меҳнат бри- 
гадаси» деган ran  энди чиққан бўлиб, заводни 
журналист  ва адибл ар  босиб кетган пайтлар  
эди. й и ги т  мен и хам газета  ходим и деб ўй- 
лади шекилли,  қошларини чимириб:

— И ш да н  кейин уч раш сак  қандай  бўла-  
ди?— деб сўради.

Иигитнинг сўзларида,  қошларини чимириб,

3



кулимсираб қ а р а ш и д а  шундай самимий илти- 
мос ифодаси бор эдики,  йўқ деёлмадим.

Ш ундай кишилар ҳам бўладики,  уларнинг 
бутун ф а з и л а тл а р и  юзлари дан  кўриниб, сўз- 
лари,  қи ли қла ри дан  билиниб туради.  Бир суҳ- 
ба тдаёқ  сизни ўзига ром қилиб қўяди.  Иста- 
раси иссиқ бу йигит ҳам худди шундай с ам и 
мий ки ши ларда н эди. йи гир ма-йи гир ма  бир 
ёш л ар д аги  новча бўйли, узунчоқ юзли, қора  
кўзла ри га  илиқ табассум яширинган бу йигит 
мени ўзининг меҳнатга бўлган муҳаббати,  
камтарлиги ва олижанобл иги билан биринчи 
уч раш гани ми здаёқ  мафтун қилиб қўйди. Узи 
ҳам Қоммунистик меҳнат бригадасининг  энг 
яхши а ъ зо л а р и д а н  бўлиб, дўстлари орасида-  
гина эмас,  бутун цех ишчилари орасида  ҳам 
катта ҳурмати бор экан.

Иккимиз  д ўс тл ашиб  қолдик.  Учрашиб,  
суҳбатл аши б турадиган бўлдик.  Аста-секин 
мен бу йигит ҳақида  бир очерк ёзишни ўйлай 
бошладим. Бир кун шу ниятимни ўзига айт- 
дим. У олдин кулимсиради,  кейин қизарди ва 
қан дайдир ғамгин бир ўйчанлик билан бир 
нуқтага узоқ тикилиб қолди.

—  й ў қ ,  ҳо ж ати йўқ,— деди у ниҳоят.
— Не га?— дедим ҳайрон бўлиб.
— Чунки.. .  мен сиз ўй лаган  ол иж ан об  йи- 

гитлардан эмасман. . .
И лгари лари  ҳам унинг гап-сўзларида ,  бо- 

қишида,  ҳатто  кулимсираб қўйишида алла-  
қандай  бир маъюсл ик борлигини сезиб юрар-  
дим, лекин худди шу ra n  очилган куни буни 
қандайд ир чуқурроқ ҳис этдим.

— «Нима ran  ўзи? Б у  ёш, соғлом, соф дил 
йигитнинг кўнглида қанда й ғам -зн дуҳ бўли-

ши му.М'Кин? Ни.ма учун у мен ўйлагандек  яхши 
йигитлардан бўлм ас  экан?».

— Ҳозир қистаманг,— деди у,— пайти кел- 
ганда ўзим айтиб бераман.

Ниҳоят,  ўша «пайти» ҳам келди. Унинг 
илтимоси билан биз д ам  олиш куни эрталаб ,  
ш аҳард ан та шқ ариг а ,  Бўзсув  бўйига чиқдик.

Эҳтимол биларсиз:  Чўпон отадан  бир ча-
қиримча ўтганда  пастликда ,  Бўзсувнинг нақ 
бўйида,  уч-тўрт туп жи йд а  ўсган бир хилват 
жой бор.

Кеч куз эди. Ж и й д а л а р н и н г  япр оқ лари тў- 
килиб,  яланғоч бўлиб қолган,  қирғоқдаги  ўт- 
лар ,  ҳатто Бўзсув  бўйидаги қа м и ш л ар  ҳам қу- 
риб қо в ж и р а б  қолган,  лекин кун илиқ,  қуёш 
нурлари майин ва ёқимли эди.

Шу ерда ,  жи йд аз ор  ёнидаги хилват жой- 
да,  у менга ўз ўтмишини,  тўғрироғи,  шу ёзда 
бошидан кечирган ва қа лбид а  чуқур из қол- 
дирган бир воқеани ҳикоя қилиб берди.  Бу 
ҳам маъюс, ҳам а л л а қ а н д а й  нурли оҳанглар-  
га тўла  бир куй, ажойиб бир севги достони 
эди. Мен унинг д ам  мулойим кулимсираб,  дам 
кўзларини бир нуқтага ўйчан тикиб ҳикоя қи- 
лаётган севги достонини эшитарканман,  инсон 
ҳаётининг  н а қ а д а р  чигал ва м ур акк аб  экани- 
ни тағин ҳам  чуқурроқ ҳис этдим.

М ан а йигитнинг менга гапириб берган қис- 
саси.

I

Б у  воқеа ларга  бир қиз саба б  бўлди. Қиз- 
нинг исми М у қ ад д ас  эди... Мен у билан би
ринчи марта  институтда,  кириш имтиҳонлари

бўйича химиядан ўтказилаётган  сўнгги кон
сультация  пайтида  танишдим, йўқ, танишдим 
десам нотўғри бўларди,  шунчаки икки оғизги- 
на гаплашиш бахтига  муяссар бўлдим.. .

Уша воқеадан бир кун олдин мен завод-  
дан  отпускага  чиққандим. Отпускам имтиҳон 
пайтига тўғри келишини билган ойим билан 
ўгай отам:  «Институтга имтиХон топшириб
кўр, кира  олсанг,  яхши, кира олмасанг  сен- 
дан  нима кетади?» деб анчадан бери қистаб 
юришарди.  Мен имтиҳон топшириб толеимни 
синаб кўришга  қарши бўлмасам ҳам: «Бу ran  
заводдаги  дўстларимнинг  қулоғига чалинса:  
«Бир йил иш ламас дан туёғини шиқиллатиб 
қолди-я!» деб кулишмасмикин?» деган анди- 
шаларга  бориб, иккиланиб юрардим. Уша ку
ни нонушта вақтида  бу ran  яна қўзғалди-ю,  
розилик бермай иложим қолмади.  Лекин,  қи- 
зиқ; шу ишга ўзим розилик бергап бўлсам 
ҳам,  уйдан чиққанимдан кейин: «Ишдан ^оч- 
ди, деган гапга қолмасмикинман?» деган ўй- 
л а р  яна эсимга тушиб, кўнглимни ғаш қилди, 
шунинг учун ҳам қабул комиссиясига кирмас- 
дан  аввал,  бу.ёғини ҳам бир кўриб қўяй,  деган 
фикр билан консультация ўтказилаётган  ауди- 
торияга  кирдим.

Мен кирганда д ер а з а л а р и  ҳовлига қар аган  
узун, ярим қоронғи аудитория қиз-йигитларга 
лиқ  тўлган эди. Қоп-қора  ялтироқ сочларини 
силлиқ қилиб тар аб  олган ўрта бўйли ёшгина 
домла  қўлидаги бўр билан доскани тақ-тақ  
уриб, уни тушуниш мушкул бўлган мураккаб  
ф о р м ула ларг а  тўлдирмоқда  эди.

Бахтимга  эшикдан кирган жойда,  ярим 
очиқ турган катта  деразан инг  тагида,  ўринди^

ғи ўпирилиб тушган бўш стол, унинг ёнида 
кимдир туртиб қулатиб кетган узун пачоқ 
скамейка  ётарди.

Меи домл а  кўриб қолмасин учун тез бориб 
скамейками турғизиб қўйдим-да,  четига ўтира 
қолдим.

Аудитория дим, иссиқ ва а л л ақ а н д а й  ёқим- 
сиз тер ҳидига тўла  эди. Д омл ан ин г  «цинкум», 
«водород»,  «валентлик»,  «сульфат  кислотаси» 
каби кимёвий терминл арга  тўлиб-тошган лек- 
цияси қулоққа  кирмас,  бир меёрдаги гаплар-  
дан  мудроқ босарди кишини. Атрофимдаги 
қиз-йигитларнинг қисилган кўзла ри дан  улар  
ҳам домланинг лекциясига  зор бўлга нла ри дан  
эмас,  балки имтиҳон олдидан кўнгилларини 
тинчитиш учунгина келиб ўтирганларини пай- 
қадим.  Бироқ,  кириб қолгандан кейин дар ро в  
индамай чиқиб кетиш одобдан бўлмайди,  де 
ган андишага  бориб,  мен ҳам ўти.риб қолдим.

Ле кц ия га  бир нафас  қулоқ солиб ўтирдим, 
сўнгра ran  оддий кимёвий реакц иял ар  устида 
кетаётганини тушундим-да,  ундан б адта р  зе- 
рикиб, дер а за д а н  та шқ ари га  қа рай бошладим.

Д е р а з а д а н  кенг, чор бурчак  ҳовлининг фа- 
қат  бир чети, фонтами бор катта  цемент ҳовуз 
билан унинг атрофидаги гулзор ва уч-тўрт туп 
кекса сада  кўринарди.  Ҳовузда,  б ад анл ари  
қуёшда чўяндек қорайиб кетган бир тўда  бо- 
л а л ар  чўмилишарди.  Саданинг  тепасига чиқиб 
олган бир бола  улар га  т о т  отар,  пастдагилар  
эса унга сув сепишар,  лекин сепган сувлари 
етмагани учун сададаги  бола кулар,  пастдаг и
лар  и эса ғ аза бла нар ,  тош қидирардилар .  i

Б у  манзар ага  жуда  қизиқиб кетган экан- 
ман, тўсатдан:  «мумкинми озгина сурилса-

нгиз?» деган овозни эшитиб ҳушимга  келдим. 
Овоз шундай майин ва ёцимли эдики, гўё 
юзимга тоғ ш аб ад ас и теккаидек,  тез бурилиб 
қарадим.

Ёнтинамда  оқ шойи кўйлак  кийган ўн ет- 
ти-ўн саккиз  ёшл ар  чамасидаги  бир қиз ту- 
рарди.  У кечикиб келганимни домл а  кўриб 
ра нж им ас ин  деб  қўрқаётган  бўлса керак,  кат- 
та-катта  қора  кўзларини до мл ад ан  узмасдан,  
қаддини сал букиб тур ар, ўзи ҳам шошиб, 
югуриб келган бўлса керак,  икки ўрим майин, 
қўнғир сочларининг учлари ечилиб, кўйлаги- 
нинг этагини бутун қоплаб  олганди.

Б ун да й қизни биринчи кўришим эди. Унинг 
чеҳрасида ,  ҳатто  бутун қиёфас ида  ҳали гард  
юқ маган ёшлик ва беғубор қизлик иффати 
б а р қ  уриб тур а,р дики, ўзимни йўқотиб қўйиб, 
унга жо й беришни ҳам унутибман.

Қиз  кўзларини д о мл ад ан  узиб менга қара-  
ди ва кошларини сал чимириб ўпкалаганси-  
мон:

— Озгина  сурилиш шунча қийинми?— д е 
ди секин.

Шундагина  ўзим га  келдим,  ёнимга ўтир- 
моқчи эканини тушуниб,  шоша-пиша сурилиб 
ёнимдан жой бердим.

Қиз ўтирди. Юрагим нимагадир дук-дук 
урар ,  нафасим бўғиларди.  Бир л а ҳ за  шу аҳ- 
волда  унга қа раш га  ж у р ъ а т  этолмай и к к и л а 
ниб ўтирдим,  кейин секин кўз қиримни ташла-  
дим.

Қи з  кўзларини д ам  домлага ,  дам  олдида- 
ги даф т а р и г а  тикиб,  доскадаги  форм улаларни  
кўчирмоқда ,  ўзича пичирлаб,  нималарнидир 
та к р ор лам оқ да  эди,

Мен ён томондан унинг узун киприклари-  
нинг пирпирашини,  нимагадир чимирилган 
бах малд ек  қоп-қора қошларини кўрдим-у,  
юрагим яна гуп-гул уриб, кўзларимни  олиб 
қочдим. Н а з а р и м д а  ҳ ам м а  бизга тикилиб ца- 
раётганга  ўхшарди.  Тўсатдан қиз мен томонга 
энгашиб:

— Кечирасиз,  дом ла  ўчириб қўйдилар ,  
мана  бу формуланинг  ёзилиши тўғрими?— 
деб сўради секин.

Мен ҳам унга томон эн гаш арканман ,  пе- 
шонамга  майин соч толалари нинг  тегаётгани- 
ни сездим, лекин кўзла ри мга  ҳеч нарса  кў- 
ринмас  эди.

— Тўғри,— дедим шошиб.
— Қизиқ.  Н и м а г а  бўлма са  бу ёғи чатоқ 

чиқяпти?
Мен зўр куч билан ҳушимни тўплаб,  даф-  

тарини олди'мга тортдим-да , ҳ а р ф л а р  ва ра- 
қа м л а р д аи  тузилган узун, м ураккаб  форм»у- 
л ага  тики л дим.

Ш у топда мен шундай бир аҳв олда  эдим- 
ки, бу формуланинг  хатосини топиш у ёқда 
тур си н, миямга ҳеч бир фикр келмасди,  л е 
кин... (бу хам бир бахтдир-да! )  тўсатдан гўё 
миям да  бир нур «ярқ» этиб, қизнинг «в алент 
лик» билан «атом» тушу нчаларини  чалкаш-  
тириб юборганини сезиб қолдим.

— Қачондан бери водород икки валентлй 
бўлиб қолди?— дедим мен унга қ а р а б .— Кис- 
лородни тўрт валентли қилиб қўйибсиз-ку!

— Мен атомлар сонини кўрсатган эдим,— 
деди қиз ва мени гапиришга  ҳам қўймасда.ч 
бошини тез-тез силкитиб кулди.

—  Ҳ а, ҳа , туш ундим , туш ўндим !..
9



Сўнгра даф тарини олдига тортиб ф ор му
лами қайта  ёзди-да,  а л л ақ а н д а й  порлаб  ту р 
ган миннатдор кўзлари билан менга бир қа- 
раб  қўйди.

— Р а ҳ м а т  сизга!— деди у ва секин ку л
ди:— чарчаса  ш уна қа  бўлар экан...

Ешликда ,  муҳаббат  нималигини ҳали ях
ши англаб  етмаган,  лекин кўнгил севгини 
қўмсай бошлаган бир дав рд а  ш уна қа  пайт
л ар  бўлар  эканки,  бундай чоғларда  чиройли- 
гина эмас,  истараси иссиқ қиз бўлса ҳам бир 
ж и л май и б  боқишидан,  бир оғиз илиқ сўзида- 
ноқ маст бўлиб қолар  экан  киши.

Мен ҳам у маҳа лда  шундай даврни бо- 
шимдан кечираётганим учун бўлса керак,  
юлдузи иссиқ бу қизнинг ширин муомаласи 
ж уда  эритиб юборди.

Чиндан ҳам маст эдим. Қу лоқл ари м т аги 
да гўё унинг майин овози қайта-қайта  так-  
рорланар ,  « Р а ҳ м а т  сизга» деган сўзлари ру- 
ҳимни эрк аларди.

Консультация тамом бўлди.  Аудиторияда- 
ги қиз-йигитлар шов-шув билаи эшикка  том он 
ёпирилди. Мен дафтар-кит обларим ни йиғиш- 
тирдим-у,  нимагадир чиқиб кетолмасдан тўх- 
тадим.  Мен қизни кутардим.  Лекин ф ақа т  
шунинг учун тўхтаб қолганимни ҳали ўзи.м 
ҳам сезмас  эдим.  Ш у маҳал  тўсатдан биз т о 
мон жи лма й иб  келаётган силлиқ сочли ёш 
домлани кўриб қолдим.  Д а с т а в в а л  мен унинг 
нимага илж аяётганини ф аҳмл ай олмасдаи 
ҳайрон бўлдим, лекин кўзим қизга тушди-ю, 
дарҳо л тушундим: домл а  қизга қ араб  ж и л 
майиб келар,  қиз эса нима учундир гоҳ даф-  
тар-китобларини тахлар ,  гоҳ яиа столга таш-

лар,  қулоқлари лови ллаб  ёнар,  хаяжо нла иа-  
ётгани чехрасида  акс этиб турарди.

Хаёлимга:  «Нега бундай ҳа яжо нла над и?»  
деган фикр келди, ўзимии болал ар  орасига 
уриб, т аш қ ар и га  чиқаётганларга  қўшилиб 
кетдим, лекин эшикка  яқинлашгач,  беихтиёр 
тўхтадим.  Уз ихтиёримдан кучлироқ бир на р 
са мени тўхташга  м аж б у р  этди. Шу пайт д о м 
ланинг:  «Салом,  Муқаддасхон»!  деган муло
йим овозини, сўнгра қизнинг секингина: « С а 
лом!» деб ж авоб  берганини эшитиб, бурилиб 
қарадим.  Улар бояги жо й да  ёнма-ён тури- 
шарди.  Киз кўзларини ерга тикиб, столда ёт- 
ган даф тарл ари ни  д ам  очиб, дам ёпар,  йигит 
эса унинг юзига,  уялганидан бўлса керак,  сал 
чимирилган майин қошларига  термилиб қол- 
ган эди. Унинг қизга бундай тикилиб тури- 
ши негадир гашимнн келтирарди.  Лекин 
нега?

— Бугун ксчикдингиз?— деди домла  ку
лимсираб.

Киз индамади,  ф а қ а т  бошини силкитиб 
тасдиқл аб  қўя қолди.

— Ҳ ам ма саволла рга  тушундингизми?
— Ҳа,— деди Муқ аддас .
— Агар тушунмаган саволларингиз  бўлса.. .
— й ў қ ,  ҳаммасиг а  тушундим!— деди қиз 

ва бирдан дафтар-кито бла рп пи тез йиғиш- 
тириб,  йигитнинг ённдап ўтди-да,  эшикка  қа- 
раб  юрди.

Мен унга йўл бериш учун тисарилаётигЗ 
кўзим яна дом лага  тушдп. У бошини сал эгиб. 
Муқ адд асга  ер тагидан тикилиб қолган.  қиз- 
нинг жавоби уни саросимага  туришиб қўйгани 
кўриниб турарди.



И ў л а к к а  чиққанимда,  М уқ ад д ас  унинг охи- 
рига етиб зинапоядан  пастга туша бошлаган 
эди. Меи ж а д а л л а д и м  ва йўлакда  у ёкдан-бу 
ёққа  юрган киз-йигитларни туртиб-суртиб,  Му- 
қ а д д ас  билан кетма-кет  кўчага ч щ д и м .  Му- 
қ а д д ас  ўнг қўлга  бурилган ва эндигина  беш- 
олти қа дам  юрган эди. Мен ҳам у бурилган 
томонга бурилдим.  Яна  худди боягидек ўз их
тиёримдан устун бўлган бир куч мени унинг 
кетидан юришга  м аж б у р  қилди.  Лекин унга 
я ди нл аш и шг а ж у р ъ а т  этолмас  эдим. Мен 
унинг ўримлари ечилиб, кўйлагининг этагини 
қоплаб  олган ва гоҳ ўнгга,  гоҳ чапга  тўлғана-  
ётган қўнғир сочларидан кўзларимни узолмас-  
дан борарк анм ан,  Муқ адд асн инг  тўсатдан ўги- 
рилиб қа р аш и д ап  ҳадиксирардим,  на зари мд а 
ўгирилиб қ ар аса ,  менинг нима учун эргашиб 
келаётганимни пай қаб  қол ад ига ндек  тую- 
ларди.

М у қ а д д а с  муюлишга етганда рўпа рада н 
тўладан  келган,  ўнг қошининг  четида катта  
қора  холи бор бир қиз чиқди-ю, иккиси тўхтаб  
га п л а ш а  бошлади.  Мен ҳам тўхтадим.  Ним а 
қилишимни билмаган имдан ,  худди осмонда 
бир нарса  бордек,  кўка тикила бошладим.  
Бах тимга  сал  ўтмасдан иккови а ж р а ш -  
ди. М у қ ад д ас  муюлишдан ўнг томонга бури
либ кетди, қиз эса менга қ а р а б  юрди. У е р 
га тикилганича  ёнимдан тез юриб ўтаркан,  
ўзича нимагадир ил ж ай и б  қўйди: «Ним ага
кулимсиради?  Наҳотки сезиб қолган бўл- 
са?»

М у қ ад д ас  бурилган кўчада ,  муюлишдан 
юз эллик-икки юз қа дам  нарида,  институт- 
нинг қизлар  ётоғи бор эди. Мен бу ётоқхона*

ни яхши билардим,  чунки ўтган йили ҳам 
институтга имтиҳон топшириб юрганимда Му- 
қ адд асга  ўхшаган бир қизни яхши кўриб д ол 
ган эдим,  у қиз ҳам шу ётоқда  турарди.  Мен 
ҳар куни эр т а л а б  уни бир кўриш умидида 
ётоқхонанинг ёнига бир келиб кетардим.  Кў- 
чанинг нариги юзидан ётоқхонанинг  дер аза -  
ларига  тикилиб ўтарканман,  биров кўрса  бу 
ерда  нима 1^илиб юрганимни сезиб қолади-  
гандай,  юрагим пўкиллаб  турарди.  Кейин у 
қиз институтга кирди, мен эсам киролмай 
қолдим-у,  аста-секин эсимдан чиқариб юбор- 
дим... Наҳотки М у қ ад д ас  ҳам шу ётоқхонада  
турса?

М у қ ад д ас  тўхтади. Етоқхонанииг  олдида  
турган қизлар  тўпига қўшилиб бир зум кў- 
ринмай қолди, сўнгра унинг хипча келишган 
қомати зинапоя  устида бир кўринди-ю, яна 
ғойиб бўлди.  Икки ўрим узун қўнғир сочла 
рининг сўнгги марта  нафис тўлғанганини кў- 
риб қолдим.

М у қ ад д ас  ётоқхонага  кириб кетиши би
лан мен ҳам ҳушимга  келдим. Унинг менга 
кулиб қ араган  қоп-қора  маъсум кўзлари 
эсимга тушиб,  « Р а ҳ м а т  сизга!» деган  муло
йим овози қуло қл ари м остида қайта  жаран г-  
лаган де к  туюлди-ю,  аъзойи б ад ани мда н ис- 
сиқ чиқиб кетди...

О р қа м га  қайтдим.  Муюлишга  етганимда 
тўсатдан ҳ у ж ж а тл а р и м н и  ҳали топширма- 
ганим эсимга тушиб қолди.. .  Секин юриб инс
титут рўпарасидаги  да ра хтзо р  майдонга бор- 
дим. Шохлари бир-бирига чирмашиб кетган 
садалар ,  нозик ака ц ия лар ,  уларни қучоқлаб,  
бошларини силаб турган қудратли эманлар-

нинг қуюц соясидаги қатор  ска мейкалар-  
нинг ҳаммасини қиз-йигитлар эг а л л а б  о л 
ган. Ҳаммасининг  қўлида  китоб. Лекин менга 
шундай туюлдики,  худди улар- бу ерга даре  
тап ёрл аш  учун эмас,  ч ақ ч ақ л аш и б  ўтириш 
учун келганлар .  Узун хиёбоннинг ўртасига  
борганимда,  чап томондаги ска мейкаларнинг  
бирида ўтирган иккита  киз билан ингичка 
мўйлов  қўйган бир йигитча ўринла ри дан  -тур- 
дилар.  Йигитча дарҳол иккита қизнинг ўрта- 
сига кириб уларни қўлт иқлаб  олди, бир 
нимани айтиб уларни кулдирди ва учови хо- 
холашиб,  институтга қ ара б  кетдилар.  У л а р 
нинг ўрнига ўтира рканман,  «Наҳотки шулар  
кирганда  мен киролмасам?» деган фикр кўнг- 
лим дан ўтди ва негадир яна М уқ ад д ас  эсим
га тушиб кетди... Эрта-индин мана  шунақа  
олиф та лард ац биттаси шу хиёбонларда уни 
ҳам қўлтиқлаб  юр.масмикин? Е мен бу олиф- 
т а да н  кам манми ? Нимаг а  бу ўқиганда  мен 
ўқимас  эканман?  Уқишга кйришнинг  нима 
айби бор? Ҳеч айби йўқ!..

Фа қ ат  буни цех бошлиғимиз  Сулаймон 
Акрамовичга  бир огиз айтиб қўйиш керак  
эди. Лекин шуниси борки, айтсанг  яна ra n  
чўзилиб кетади...

Тўсатдан хаёлимда ғалати  бир фикр чақ- 
нади: «Ҳ уж ж ат ларим н и топширавераман.  Л е 
кин... агар  ўша қиз билан бирга ўқишимга 
кўзим етса, имтиҳон топшириб ўқишга кириш- 
га ҳ арака т  қиламан,  бўлмаса  — ҳу ж ж а тл а -  
римни қайтиб оламан!. .»

Б у  фикр ўзимга шундай ма ъ қ у л  тушдики, 
бояги иккиланишларнинг  ҳаммасини бир зум- 
да ҳал қилиб, кўнглимни чара қл атиб юборди.

Эҳтимол менинг бу гапларим жуда  ғала- 
ти туюлар,  эҳтимол менинг бундай қарорга 
келишимга бошқа кўп нар сал ар сабаб  бул- 
гандир,  лекин ўш а  куни худди шу гапларни 
ха ёлимдан ўтказганим ва бу ўйлар  кўнглим- 
даги ғулғулани босиб, менга т аса лли бергани 
сира-сира  эсимдан чиқмайди.

I I

Шундан кейин уч-тўрт кунгача  Муқад-  
дасни кўролмадим. Лекин у ширин бир туш 
каби сира хаёлимдан кўтар илм ас  эди. Қечқу- 
рунлари,  китоб дан  чарчаб,  уйқум келмасдан 
юл дузларга  тикилиб ётган чоғларимда,  доим 
уни эслардим.  Консультация  куни энгашиб 
савол берганимда пешонамга  теккан майин 
соч толалари,  мулойим табассуми кўз олдим- 
да  бир зум гавда ланар ,  қулокларимга  «Раҳ-  
мат  сизга» деган майин овози эшитилиб ке- 
тарди-ю, тотли ва ҳароратли бир туйғу қал- 
бимни тўлдирарди. . .  Шу ал фо зд а  икки кун 
ўтди, учинчи куни биринчи имтиҳон эди... М е 
нинг кел ажа гим ,  ўқиш ё ўқимаслигим шу им- 
тиҳонга,  тўғрироғи,  ўша аж ой иб  қизни учра- 
тиш-учратмаслигимга боғлиқ эди. Шундай 
деб  ўйлаганим учун бўлса керак,  ўша куни 
ж уда  эрта турдим.  Ойим д а м л а б  қўйган чой- 
ни наридан-бери ичдим-да,  йўлга тушдим.  
Ойим кетимдан кўчагача чиқди. И ндам асам  
институтгача борадиган.  Қаттиқ  койиб бер 
дим.

Институтда  одамнинг  кўплигидан эшикка  
яқи нла ши б бўлмас  эди. Мен ўтган йилиёқ

.имтиҳон пайтида,  ўқишга  сира алоқаси бўл- 
маган одамлар нинг  ҳам институт остонасида  
сан қ иб  юришини кўп кўрган эдим,  лекин н а 
з ари м да  бу йил одам ўтган йилгидан ҳам 
кўп эди. Бир минутга уларнинг  ҳаммаси 
кўзимга меҳнатдан қочиб юрган эркатойлар-  
га ўх ш аб кўринди-ю, ға забим қўзғади,  лекин 
шу пайт хаёлимга:  «Узинг-чи, ўзинг нима
қилиб юрибсан?» деган фикр келиб, кўнглим 
ғаш бўлди. Хижолат  бўлиб ўзимни оломонга 
урдим. Туртиб-турткиланиб юриб эшикка  
зўрға  етиб олдим-да,  ўша ерда  навбатчилик 
қилиб турган юқори курс студентларига  им- 
тиҳон қоғозимни кўрсатиб,  юз м а ш а қ қ а т  би 
ла н ичкарига  кириб олдим.

Ич ка ри д а  ҳам одам кўп эди. Қатор  эшик- 
ларнинг  олдида ,  ҳар  ер-ҳар ерда  тўп-тўп 
бўлиб ёшл ар  турар ,  уларнинг  шивирлаш ган 
ҳ аяж он ли  овозлари эшитилар,  асабий ҳара- 
кат лари кўзга т а ш л а н а р д и  Бу ерда ҳукм 
сурган а л л ақ а н д а й  ваҳим а менинг ҳам 
вужуд имга  сингиб, гўё қон томирларим дан  
юрагимга  бориб етди-ю, тўсатдан оёқларим 
мадори қу риг андай бўлди. М у қ ад д ас  кўрин- 
мас эди. Наҳот ки бошқа фа культетга  кирган 
бўлса?  Зи на по яда н секин юриб иккинчи қа- 
ватга  чиқдим-да,  юрагим гуп-гуп уриб чап 
қўлга бурилдим.

Тор йўлакнинг нариги бошига  яқин ж о й 
да,  мен имтиҳон топширадиган ўттиз бешин- 
чи аудиториянинг олдида  бир гуруҳ абитури- 
ентлар тўпланганди.  Имтиҳон бошланишига  
уч-тўрт минут қолган.  Уларга  қ а р а б  беш- 
олти қ а д а м  босганимда юрагим бирдан 
«шиғ» этиб, аъзойи баданим жи м и р л аб  кет-

ди: қизларнинг  орасида  Муқ ад дас  ҳам бор 
эди!

М у қ ад д ас  тескари қ ара б  турган бўлса  
ҳам мен уни дарров  танидим; оқ шойи кўй- 
лагининг  эт а к л а р и га  тушиб турган икки 
ўрим қўнғир сочидан ва айтиб бериш ж уд а  
қийин бўлган яна алл ан и м а л а р и д ан  танидим.  
М у қ ад д ас  бошини тез-тез ирғатиб,  ёнидаги 
дугоналарига  нима тўғрисидадир куйиб-пи- 
шиб гапирмоқда  эди. Яқ инлашиб қолганим- 
да қи злардан  бири унга мени кўрсатиб бир 
нима деди. М у қ ад д ас  «ялт» этиб қ а ради ва 
юрагимнн оловли ҳа яжо нг а  тўлдириб,  менга 
томон бир ца да м  босди-да,  яна тўхтади.  
Унинг жов дир ага н  қу р ал ай  кўзларидан,  тор- 
тиниб, уялиб қар аш ид ан бир нимани сўраш- 
дан ийманаётгани кўриниб турарди.

— Вой айтавер ,  нимаси у я т ? — деди 
шу вақт  қи зл арда н бири. Бу, ўша тунов 
куни му юл и шд  а учраган ва ёнимдан ерга 
қ а раб  кулиб ўтиб кетган қора холлик қиз 
эди.

Тўхтадим. М у қ ад д ас  менга томон яна бир 
қ а д а м  ташла ди-да ,  у . ҳ а м  тўхтади.

— Кечирасиз ,— деди у ва негадир қизариб 
тирноқларига тикилди,— кечирасиз,  мен Аб
дуллаева  бўлганим учун биринчи беш киши 
қаторида киришим керак  эди. Шунга.. .  ш ун
дан жуда қўрқяпман.  Менинг ўрнимга  кирол- 
майсизми? Б о ш қ а л а р г а  айтсам ҳеч ким уна- 
маяпти.— Муца дда с  бошини кўтариб юзимга 
қаради.  Унинг кўзлари айни вақтнинг  ўзида 
ҳам умид, ҳам илтимос ва тасвир этиш қи- 
йин бўлган а л л ақ а н д а и  ҳисларни ифода  
этиб, порлаб,  ж ов ди раб турарди.

Олдин шошиб қолдим.  Му қаддаснинг  бу 
илтимоси уч-тўрт кундан бери чизиб юрган 
ҳ а м м а  р е ж а л а р и м д а н  ҳам аъло чиққани 
учун бўлса керак,  ўзимни йўқотиб қўйдим. 
Ф а қ а т  М у қ ад д ас  бошини кўтариб, ал лақ ан -  
дай  қўрқиб қа раганидаг ина  ҳушимга келдим 
ва «хўп» деб  юборганимни ўзим ҳам  сезмай 
қолдим.

О д ат д а  имтиҳонга биринчи бўлиб кириш, 
кузда  совуқ сувга шўнғишдан ҳам қийин ту- 
юлади,  ҳатто ўз билимига  ишонган киши ҳам 
нимадандир ҳадиксираб,  эти ж унж икиб  т у р а 
ди. Бу  ж иҳ атд ан мен ҳам ўзимни дов ю ра к лар  
қаторига  қў шолмайма н,  лекин бу са фа р 
мен «ҳа» деб  ж а в о б  берганимда,  Муқад-  
даснинг  қоп-қора  кўз ларида  чақна ган  мин- 
натдорлик ифодаси кўнглимга  д а л д а  берди 
чамаси,  имтиҳонга ж уд а  д адил кирдим,  одат- 
дагидек  иккиланиб ту рмасд ан  билетни ҳам 
дадил олдим...

Мен «омад» деган сўзга ишонмайман,  л е 
кин «омад келиши» рост бўлса,  шу са фа р 
менинг омадим юришган экан! Менга айни 
ўзим тилаб  юрган саволла р  тушган эди: би
ринчи савол  — саккизинчи синф программа-  
сидан Ньютон қонуни, иккинчиси қа рш или к 
кучи, учинчиси осонгина бир мисол!..

Мен бу саволларни шунчалик яхши би- 
л а р  эдимки,  ҳатто:  «Тайёрлик кўриб ўтир- 
масданоқ ж а в о б  бериб қўя қолсаммикин?» 
деган фикрга  ҳам бордим, ф а қ а т  хаёлимни 
йиғиштириб,  ўзимни босиб олиш учунгина 
ўтириб ҳозирлик кўра  бошладим.

Имтиҳон олувчи комиссия икки кишидан 
иборат  эдшбиттаси олтмиш ёшл ар  чамаси-



Даги, туксиз юмалод боши қуёшда чўғдек 
қизариб,  ж и гар  ранг  тусга кирган бир чол 
эди, иккинчиси тунов куни консультация  
вақтида Муқ адд асн инг  ёнига келиб ҳол-аҳ- 
вол сўраган силлиқ сочли таниш ёш домла  
эди. Мен ўтиришим билан у қўлида бир ва- 
рақ  қоғоз  уш лаг ани  ҳолда  эшикка  б'орди ва 
у ерда  навбатчилик қилиб турган студент 
йигитчадан:

— Абдул лаева  қани? Ним аг а  кирмади?— 
деб сўради секин.

Муқаддаснинг  ўрнига мен киришимга 
навбатчи йигитнинг ўзи рухсат берганди (эҳ- 
тимол у ҳам Муқад дас нинг  ялиниб қа раган  
кўзлари га  топ беролмай «хўп» деб юборган- 
дир!) шунинг учунми, ё шошиб қолиб бошқа 
сўз тополмай қолдими,  билмадим,  ишқилнб:

— Абдуллаева  бошим оғрияпти,  деб  таш- 
қарига  чиқиб кетди,— деди у ва тез қўшим- 
ча қилди:— ҳозир келади!

Д о м л ад а н :  «Абдуллаеванинг  ўрнига ким 
кирди?» деган саволни кутиб, юрагим пўкил- 
л а б  турувди, леким у индамасдан жойига 
бориб ўтирди. У негадир ғамгин эди. Катта 
аудитория бўм-бўш бўлгаии учун биринчи 
кирган беш бола алоҳида-алоҳида  ўтирган 
бўлса ҳам,  ёш домла  улард ан  кўзини узмас,  
нимадандир шубҳ алана ётган га  ўхшарди.  Ке к
са домла  эса юпқа оқ  шойи рўмолча  билан 
ялтироқ дўнг пешонасини тез-тез артганича  
чуқур ўйга чўмган,  гўё имтиҳонни ҳам унутиб 
юборган эди

Таввакал  қилиб биринчи бўлиб чиқдим. 
Даста в в а л  ёш домла  М уқ адд асн и сўраганини 
эшитганимда бир оз ҳадиксираган ,  савол ёғ-

ДИриб йиқитишга ҳ а р а к а т  қилмаса  деб  ҳаво- 
тирланган эдим. Ле ки н у ф а қ а т  битта қўшим-  
ча савол берди.  У ҳам бўлса атом ядроси 
тўғрисида эди. Мен бўлсам бу м ураккаб  ҳо- 
диса билан шунчалик қизиқар  эдимки,  ҳатто 
ўрта ма кт аб  дарсли гидаги  маълумотларгина  
эмас,  атом тўғрисида  босилиб чиққан ва 
кўзим тушган оммабоп м ақо ла  ва брошюра-  
л а р н и ҳ а м  қидириб топиб, ўқиб юрар эдим. 
Кекса  домла  буни жав об имиин г  бо шидаиоқ 
сезиб қолди шекилли,  ran  им туга м а е д а - 
ноқ:

— Бўлди,  ўғлим,  бўлди,  балли, — деди 
ва имтиҳон қоғозимни олиб, қўл қўя  б ош 
лади.

Мен имтиҳон қоғозимни олиб қ ар ам асд а-  
ноқ беш олганимни тушундим ва тўсатдан 
ўзимни қушдек енгил ҳис этиб, та шқ ари га  
отилдим.

Й ў л а к д а  мени М у қ ад д ас  кутиб турарди!  
У рў па радаги  чанг босган ёпиқ дер азанинг  
олдида , физика дарсли кла рини кўкрагига 
босиб, иккита қиз билан гапла шиб турарди.  
Лекин эшик очилган ҳамон «ялт» этиб қара-  
ди. Шу қар аш идан,  катта-катта  қора  кўз- 
л ари д а  бирдан чақнаган  а л л ақ а н д а й  ифода- 
дан  у мени кутиб, мен учун қайғуриб,  ҳатто 
хавфеираб турганиии билдим-да ,  кўнглим яна 
ҳам ч ар а қ л аб  кетди.

М у к ад д ас  ж и лмайга иича  олдимга келди.
— Н и м а  бўлди?— деди v қўли мдан уш- 

лаб.  Менинг «беш» деган жавоб и мни эши- 
тиши билан чеҳрасидаги гуноҳкор ифода  чу- 
НУР ички бир шодлик билан алмашди-ю,  юзи
га гўё ёруғ  бир нур қуюлди.

— Вой, мен сизни йиқилиб қолмасангиз  
деб  шундай қўрқдим,  шундай қўрқдимки!— 
деди М у қ ад д ас  кулиб.

У яна бир нима демоқчи эди, лекин шу 
маҳ ал  эш икда  турган йигитча:

— Уртоқ А бдуллаева!— деб чақириб қол- 
ди. М у қ ад д ас  сесканиб кетди-да,  дарҳол 
эшикка  томон юрди, йўл-йўлакай бурилиб 
қаради:

— Энди менинг ҳам  беш олиш и мни тилаб 
туринг!— деди у ҳаяжонли ,  титроқ  овоз билан.

— «Тилаб туринг.. .» Бу  нима деган и? Мен 
чиққунча кет и б қолмасд ан кутиб туринг,  д е 
ган и эмасми?. .  Қ ан дай  ажойиб қиз!..

Узун йў лакда  секин юра  бошладим.  Боя 
д аста ввал  кириб келганимда,  йўлакда  ҳукм 
сурган овозлар ,  ваҳимали га пл ар  энди тағин 
ҳам кучайган эди. Кимдир йигл ар, кимдир 
уни юн а тар  эди. Ле ки н аж або :  бу гапларнинг  
маъноси менинг хаёлимга  бориб етмас,  мен 
ф а қ а т  битта овозни — Му қ ад дасн ин г  муло
йим овозини эшитар  эдим. Қ улоқл арим  тагида 
унинг: «Вой, мен сизни йиқилиб қолмасангиз  
деб  шундай қўрқдим,  шундай қўрқдимки!» 
деган сўзлари тинимсиз такр ор лана р ,  ажи б 
бир мусиқа каби руҳимни эр к ала р ,  хаёлимни 
кў к лар га  кўтарарди.

Ярим соатча шу аҳволда  юрдим. Сўнгра  
эшик ка  тикила бошладим.  Мен билан б а р а 
на р кирганларнинг  ҳаммаси қайтиб чиқишди,  
у ларда н кейин кирганл ардан  яна битта қиз 
ҳам чиқди. Муқ адд асн инг  эса ҳамон дараги  
йўқ. Аста-секин юраги мда  тўлиб-тошган шод
лик а л л а қ а н д а й  т а р ад д у д  ва қўрқув  билан 
ал м а ш а  бошлади. . .

Қизиқ,  М у қ ад д ас  кечиккан сайин менинг 
ҳам ҳушим ўзимга  кела бошлади.  Мен энди 
атрофимдаги қиз-йигитларни таний б о ш л а 
дим, уларнинг гап-сўзларига,  яхши топшириб 
чицқанларнинг шодлигига,  йиқилиб чиққан- 
ларнинг  қайғусига тушунадиган бўлиб қол- 
дим. Боя йиғлаётган қизга  эътибор бермаган 
бўлсам,  энди унинг худди Муқ ад д ас га  ўхша-  
ган ёшгина  бир қиз эканини кўриб,  раҳмим 
келиб кетди.

Қизнинг  атрофини қур ш аб  олган уч-тўрт- 
та дугоналари уни ҳамон юпатишар, у бўлеа 
ҳеч кимга қулоқ  солма сда н куюниб-куюниб 
йиғлар эди. Мен уни кўрдим-у,  негадир ёш 
домланинг  тунов куни Мук адд аси инг  кетидан 
жимгина  ғамгин тикилиб қолгани эсимга 
тушиб кетди... Кўнглимдаги бояги шодлик 
энди қа н дайдир оғир ваҳима билан алмашди.  
Ле ки к худди шу маҳал  эшикда  М у қ ад д ас  
кўринди. Унинг а л л а қ а н д а й  ч ар а қ л аб  кетган 
кўзларига ,  худди гулханнинг талтида  тоблан-  
гандек гул-гул ёнган юзига кўзим тушиши 
биланоқ имтиҳонни мув афф ақ и ятл и топшир- 
ганини англадим.  Унга қ араб  интилдим, қўли 
ни сиқиб та бр ик лаш  учун шошилдим, лекин 
йул акд а  турган киз-йигитлар уни мендан 
олдин қ у рш аб  олдилар. , ,  Қ и зл а р  у билан 
ўпишиб кетишди, йигитлар  эса қўлини қисиб 
таб ри к лай бошл ади лар .  Сўнгра М у қ ад д ас  
йиғлаётган қизни қучоқлаб  ниманидир қиз- 
ғин тушунтиришга  киришди- Мен эсам...  «на- 
ҳотки,  мени эсидан чиқариб юборган бўл- 
са...»

У атрофига  аланг лаб ,  кимнидир қидира 
бошлади,  тўсатдан кўзла ри миз  тўқнашди,

юзидаги табассумдан мени излаганини ту
шундим!

У менга қ а р а б  юрди, мен унга.
— Та бр и кл айм ан,  Муқаддасхон!
М у қ ад д ас  бутун вужуди билан кулиб,  қув-

наб ж аво б  берди:
— Раҳмат!  Кўрдингизми,  навбат  алмаш-  

ганимиз қанда й яхши бўлди? Сиз ҳам  беш 
олдингиз,  мен хам! Энди доим шуна қа  қилай- 
лик! Бўпти ми? — деди у.

— Бўпти,— дедим чин юр ак да н қувониб.
У юзимга бир секунд тикилди,  гўё мени

биринчи марта  кўраётгандек  а л л ақ а н д а й  си- 
новчан иазар  билан тикилди, сўнгра ерга 
қаради.  Унинг нимадандир х и ж олат  чекиб қу- 
лоқл ари бирдан ловил лаб  ёнганини кўрдим-у,  
ўзим қизариб кетдим. М у к ад д ас  дилимдаги 
ҳисларни сезган эди!..

Уртам изд а  қан дайдир бир ўнғайсизлик 
вужудга  келди.  Б у  ўнғайсизликдан бизни 
йўлакда  юрган навбатчи йигитнинг: «Имти- 
ҳон топшириб бўлганла р  бу ерда  турмасин!» 
деган буйруғи қутқазди.

j  Секин юриб биринчи қа ватг а  тушдик,  сўнг- 
ра кўчага чиқдик ва остонани қур шаб  олган 
оломонни зўрға ёриб, ётокхона томонга ўтиб 
олдик.  Лекин энди нима қилиш керак?  Буни 
иккимиз хам билмас  эдик. Мен Муқ адд ас-  
нинг тўсатдаи тумтайиб,  инда май қолганидан 
бирга юришимиздан сикилаётгаиини,  уни 
уялти рмаслик учун ха йрл аш ишим  кераклиги-  
ни сезиб турардим,  лекин оёқла рим  ўз ихти- 
ёримга қарши мени илгари судраб  борар,  ор 
е а д а  қолмоқчи бўлсам ҳам қо лолмас  эдим.

Қуёш б ал а н д  кўтарилиб,  ҳам м а  ёқни ис-

сиқ аланг ага  кўмиб юборганди. Ҳа рорат  шун* 
чали зўр эдики, тротуарнинг  соя тушмай қол* 
ган жойлари га  оёқ қўйиб бўлмас,  иссиғи 
туфлидан ўтиб товонни куйдирарди.

Ҳавода  ғир этган ш аб ад а  йўқ, дар ах тл ар  
ҳам  од ам л а р д е к  иссиқдан толиб, мудраб  т у 
рарди.  Қани  энди шундай пайтда  М у қ ад д ас  
«хўп» деса-ю,  бирорта серсоя паркка  кириб 
д ам  олсак,  ё бирга дар с  тайёрласак!

Би рдан нима ҳам бўлди-ю, кўзим иккинчи 
қаватнипг  тепасига тушди. Биз  имтиҳон топ- 
ширган аудиториянинг энг четги дераза си  о л 
дида иккимизга қандайд ир маъюс тикилиб.. .  
бояги ёш домла  турарди! «У нима қилиб ту- 
р!;бди? Нега бундай тикилиб қа р ай ди ?» — 
деб ўйладим.  Бир зумда  қалбимии тўлдир-  
ган ёруғ ҳисларга  ҳам а л л ақ а н д а й  соя таш-  
лаиг анд ек  туюлди.

Д ом лан ин г  кузатиб турганини М у қ ад д ас  
ҳам кўриб қолдими,  ё уялганидан шундай 
қилдими,  ишқилиб,  муюлишга ет масданоқ 
тўхтади ва ерга тикилиб:

— Сиз қа ёқ қа  кетяпсиз?— деб сўради.  
Мен шошиб қолдим.  Азбаройи нима деб ж а 
воб беришимни билмаганимдан:

— Мен... агар бўш бўлсаигиз дарс  тайёр- 
ларди к!— деб юбордим.  М у қ а д д а с '  бошини 
яна ҳам пастроқ  туширди.

— Кечирасиз.  мен боролмайман.
— Нега?
— Негаки. . .  мен ўзим шун ақ ам ан ,—  деди 

М у к ад д ас ,— беш олган купим ҳеч дарс  тай- 
ёрлай олмайман.

— Бўлмаса . . .  кинога борайлик!— дедим 
мен, дедим-у,  шу сўзни айтишга ж у р ъ а т  этга-

ним дан ўзим ҳам ҳайрон қолиб, қизариб кет
дим. М у қ ад д ас  «ялт» этиб юзимга қаради.  
Такл иф им  унинг қулоғига ёмон эшитилганини 
кўз лари дан пайқадим.  Лекин ўзимнинг ҳам 
қи зари б кетганимни кўриб, уялиб қолганимни 
сезди чамаси,  кўзларидаги  совуқ  ифода дар- 
ҳол юмшади.

— Ра ҳм ат .  Олдин имтиҳонларни топши
риб олайлик,— деди у, туфлисининг учи би
ла н ер чизиб, кейин қўшимча қилди:

■— Энди...  Хайр...
Йўқ,  М у қ ад д ас  буйруқ  бермас ,  у ф а қ а т  

илтимос қилар,  дугоналарининг  кўриб қоли- 
шидан уялгани учунгина а ж р а ш и ш н и  истар 
эди!

— Кўришгунча ,— дедим мен,
— Хайр,— деди М у қ ад д ас  ва юзимга бир 

қ а р а б  олгач:— химияни ҳам шунақа  қилиб 
топш ира миз ми? — деб сўради.

— Албат та ,— деди кулиб.
Биз  аж раш ди к.
Биласизми,  илк баҳор пайтида  ёмгирдан 

кейин осмон бошқача  бир тиниқ мовийлик 
кашф этади.  Ём ғи рда  чўмилган д а р а х т л а р  
худди тўйга ясанган қ и зл ард ек  очилиб, ҳаво 
хушбўй ҳидларга ,  қушларнинг  чуғур-чуғурига 
тўлиб,  олам яшнаб кетади.

М у к ад д ас  билан ха йр лаш иб  орқа мга  қай- 
т арканман,  менинг кўнглим ҳам худди ём- 
ғнрдан кейинги осмондек ч ар а қ л аб  кетганди. 
Гўё ҳамма менга кулиб боқар,  гўё ёлғиз  мен 
эмас,  ҳамма бахтиёр,  гўё од амларни нг  ҳам-  
маси бирдан бир-бирига меҳрибон, ж уд а  му
лойим,  ж уд а  яхши,  ж уд а  ғамхўр бўлиб дол
ган эдилар.

I l l

Уйга кечроқ қайтдим.  Биз Комсомол кўли- 
нииг орқасида,  Бўзсувнинг  бўйида,  янги участ- 
када  турардик.  Ҳовлига киришим билан кўзим 
жигар  ранг  йўл-йўл пижа масии и кийиб, иш- 
комнинг тагидаги  сўрида  ёнбошлаб газета 
ўқиб ётган дад а м га  тушди,  ойим ҳовли супур- 
моқда эди. Эшикни очишим билан д ад а м  қў- 
лидаги газетасини,  ойим супургисини т а ш л а б  
менга қаради.  Афтидан кўнглимдаги шодлик 
юзимда шундоқ акс  этиб турган бўлса керак,  
иккиси ҳам бирдан:

— Бешми?— деб сўрашди.
— Шун ақа га  ўхшай дими? — дедим мен.
Ойим пешонамдан ўпди. Д а д а м  эса ёстиққа

қайта  ёнбошларкан:
— Ана, кўрдингми, кеча ўртоқла р  билан 

гаплашиб қўйганман,  десам ишонмовдинг,— ' 
деди қўлига газетасини олиб.

— Сиз бултур ҳам  шунақа  деган эди- 
нгиз,— деди ойим.

Д а д а м  бирдан қўлидаги газетани четга 
отиб юборди, унинг оқ о р алага н  сийрак  сочла- 
рииинг тагидан бошининг кизариб кетгани, 
лабл ар ин ин г  пирпираб уча бошла гани кў- 
ринди.

— Хўп, мен ҳеч ним билан гаплашм адим.  
Бул.тур ҳам гаплашган  эмасман,  бу йил 
ҳам!— деди у, титроқ,  аянчли овоз билан.

Уларнинг  ж а н ж а л и н и ,  айниқса ўгай да- 
дамнинг  худди бир нимадан а р а з л а г а н  ёш 
боланинг  овозидай аянчли овозини эшитмас-  
ли к  учун уйга кириб кетдим. Бир йилдан бери 
давом этиб келаётган бу кўнгилсиз ж а н ж а л

менга ж уд а  оғир ботарди.  Биринчидан,  ойим- 
нинг институтга киролмаганим учуй ҳамма 
айбни дад а м г а  тўнкаши қаттиқ  тегса (Салим 
Каримович институтда ўқитувчи эди),  иккин- 
чидан, бултур бўлиб ўтган катта  бир ж а н ж а л  
устида мен Сал им Каримовичнинг  ўз д ад а м  
эмаслигини,  у менга ф а қ а т  ўгай ота экаплиги-  
ни билиб қолгаидим.  Ушанда  ойим, афтидан,  
менинг борлигимни унутиб цўйиб: «Ш ари ф 
ўз болангиз эмас-да ,  ўз болангиз бўлганда- 
ку...» деб юборган,  кейин кўзи менга туш и б 
гапи огзида кол га н, лекин шу бир гапнинг 
ўзиданоқ менга ҳа м м а  нарса  аён бўлиб дол
ган эди. Бу  ran  менга жуда  қат тиқ  таъсир эт- 
ган, шунчалик қаттиқ  таъсир этган эдики, уй- 
дан  чиқиб кетиб,  бир-икки кун бошқа ёқлар-  
да юриб келгандим.. .  Ш ун дан  кейин ойим ўз 
дад амни нг  фронтда  ҳалок  бўлганини,  уруш- 
дан  олдин эса машинасозлик заводи да конст
руктор бўлиб ишлаганини гапириб берганди. 
Мен ойимдан Салим Каримсвичга  қанда й 
турмушга  чиққанини сўрамадим,  албатта ,  
лекин ўш а вокеадан бери уни иегадир «дада» 
деб  эмас,  «Салим Каримович» деб чақиргим 
келадиган бўлиб қолди. Бунинг  сабабини ўзим 
ҳам яхши тушунмайман,  чунки Салим К а р и 
мович ёмон одам эмас,  у мени ж уд а  яхши кў- 
ради,  ўғлим деб чақиради,  эҳтимол ўз боласи 
бўлмагани учундир, жуда  яхши муомала  ки- 
лади.  Салим Каримович институтда кўп йил- 
л а р д а н  бери оддий ўқитувчи бўлиб ишлар,  
де ма к  унинг қўлидан келадиган ёрдами хам 
ж уда  чамали эди. Лекин,  ойим буни тушунги- 
си келмас,  бу лтурдан бери уни қийнаб келар< 
ди. Мен дад амни нг  бултур яхшигина  ҳ а рак ат

қилганини,  ўқишга  киролмай қолганимда мен- 
дан ҳам кўпроқ изтироб чекиб юрганини би- 
лардим.  У ҳатто мени институтга лабо ра н тл ик  
ишига жой лаштириб қўйишга ҳам ҳ а р а к а т  
қилиб кўрганди,  лекин бунга мен ўзим кўнма- 
гандим. Ойимдан ўз д ад ам  тўғрисидаги гап- 
ларии эшитганимдан кейин, айииқса д ад а м  
машинасозлик завод ида  конструктор бўлиб 
ишлаганини билганимдан кейин, нимадир 
мени шу заводга торта бошлаган,  назар имд а 
у ерга бормасдан бошқа жойга  бориб ишла- 
сам, отамнипг  хотирасига ҳурматсизлик бўла- 
дигандск  туюлганди менга. Олдин ойим би
лан Сал им Каримовичнинг бу гапларимни 
эшитгилари ҳам ке лм аган эди, бироқ бир 
куни нима ҳам бўлди-ю, ойим эр т а л а б  чиқиб 
кетиб, уйга узун бўйли,  қотма,  сочлари оппоқ 
оқарган,  лекин шоп мўйловли қоп-қора одам- 
ни бошлаб келди. Бу  одам Сулаймон Акрамо-  
вич эди.

Сулаймон Акрамович дада мни нг  энг яқин 
дўсти бўлганини,  улар  бирга ўқиб,  бирга иш- 
лашг анларини,  ўзи ҳам соддагииа  бир одам 
эканини кейинчалик билдим,  бироқ биринчи 
учрашганим изда  у менда ғал ати  таассурот 
қолдирган,  шоп мўйлови ҳам,  йўғон дўрилла-  
ган овози ҳам а л л а қ а н д а й  ясама  туюлганди.

Сулаймон Акрамович мени заводга  ўзи 
бошл аб  борган,  ҳу ж ж а тл а р и м н и  ўзи тўғри- 
латиб,  ўз цехига олиб кирган ва кейинчалик 
кадрдои бўлиб кетган мана  шу универсал 
т о ка рли к станогимда биринчи детални ўзи 
ясаб кўрсатган эди.

Отамнинг  хотираси ҳурматигамц,  ё мени 
чиндан ҳам яхши кўриб қолганидаНми,  бил-

мадим,  ишқилиб,  Сулаймон Акрамович мен
га доим хуш муома ла  қилар ,  баъзан  уйига, 
баъ за н  цехнинг бир четидаги кичик, тор ка- 
бинетига бо шлаб кириб суҳбатл аши б турар- 
ди. Мен унга ж уд а  ўрганиб қолгандим.  Уму- 
ман шу бир йил ичида мен заводга ,  мотор- 
ларнинг гув-гувига тўлган катта,  улугвор 
цехимизга,  ўзимнинг  универсал  станогимга,  
дўстларимга жуда  ўрганиб,  яхши кўрибқол-  
гандим.

Ойим билан д ад а м  ўртасида бўлиб ўтган 
ж а н ж а л  таъсир этди чамаси,  бунинг ҳамма-  
сини яна бир эсладим.  Лекин,  қизиқ, бу са- 
фар  институтга ҳ у ж ж а т  топшираётганимдаги-  
дек  кўнглим хира бўлмади.  Му қ ад дас  билан 
учрашув қувончи кўнглимнинг бир четида уй- 
ғонган шубҳани енгиб кетганди...

М уқ адд асн и эслашим билан иссиқ бир 
туйғу яна аъзойи баданимни жимирлати б 
ўтди. Узим ҳам  беихтиёр ж и л май и б  ўтирган 
эканма н шекилли,  уйга ойим кириб:

— Супага чиқ болам,  овқат  тайёр,  нимага 
куласан!— деб сўрагандагина  ҳушимга кел- 
дим. Ойим кулгимни бошқа нарсага  йўйиб:

— Илоҳим  бош қ ала ри да и ҳам беш бўл- 
син!— деб қўйди.

Овқ ат  вақтида ойим билан Салим К а р и 
мовичнинг орасида яна ўша эски ran  қўзға-  
либ  кетармикин,  деган хавотирда  эдим.  Яхши 
ҳам бу ra n  қўзғалм ади .  Бояги сўзларнинг 
ўзигами,  ё мен уйга кириб кетгандан кейин 
ҳам ж а н ж а л  давом этганми, билмадим,  иш- 
қилиб, дада мни нг  қовоғи солиқ эди. У .^атто 
вазиятини ҳам ўзгартирмаган:  ўнг қўлтиғига 
иккита пар ёстиқни босиб, ҳамон газета ўқиб

ётарди.  Ёши элл икларга  бориб қолган,  инсти
тутда ўқитувчилих килаётган  бу салобатли 
одам баъзан  ёш болага  ўхшаб кетар,  арзима-  
ган на рс ад ан ҳам ха фа  бўлаверарди.

Ш ундай пай тла рда  менинг унга раҳмим 
келарди.  Бугун вақтим чоғ бўлгани учунми, 
билмадим,  ҳар қа л а й  унга бирон яхшилик 
қилгим келди. Тўсатд ан хаёлимга:  « Бу лар  
менинг М уқ ад дас н и севиб қолганимни билиб 
қолишса нима қилишар экан?» деган фикр 
келди. Бир д ақ и қ а  кўзимга супанинг  четида 
ўтириб, дад а м га  уялибгина  пи ёлада  чой уза- 
таётган  М у қ ад д ас  кўриниб кетди.

Бу орзу шунчали ширин эдики, унинг да- 
вомини ўйлаш истагида овқа тд ан бир-икки 
қошиқ едим-да,  жойимга  бориб ётдим...  Мен 
ҳовлининг кун ботиш томонидаги хилват бур- 
чакка , ўзим эккан икки туп олманинг  тагига 
каравот  қўйиб олгандим.  Каравотнинг  ости- 
д ан  ариқча  ўтар,  тун-кун тинимсиз оқ қа н сув 
кечалари руҳимни а л лал ар ,  китобдан чарча- 
ган чогларимда ором берарди.

Бугун бу хилват  жой кўзимга яна хам 
ж оз и ба ли кўриниб кетди. Узимни кар авотга  
ташла б,  олманинг  қую қ япр о^ ла ри  орасидан 
осмонга тикилдим.

Қуёш ботган,  боғни ф а қ а т  ёз оқшомла-  
ридагина  бўладиган майин ва сокин бир қо- 
ронғилик чулғам оқд а  эди. Ж и м ж и т ,  ф а қ а т  
қўшни ҳовлида чақалоқнинг  йиғиси-ю, к а р а 
вотнинг тагидан ўтаётган сувнинг майин 
ш илдир аш и эшитилади,  япр оқ ла р  орасида 
битта-яримта олтин ну қ тал ар  жимирлайди.  
Ана,  қа ерда ндир узоқдан,  афти дан  кўлдан 
бўлса  керак,  қандайд ир маъюс,  лекин ёруғ

эс даликлар  уйғотувчи бир куйнинг овози ке- 
ла  бошлади.  Хаёлим кузда  илиқ ма млак ат-  
л ар га  қ ар аб  учган куш каби, яна Муқаддасга  
қ а р а б  учди... Орзунинг чегараси йўқ. Мен 
унинг шу уйда,  шу ҳовлида юришини, шу 
ариқнинг бўйида,  супанинг ёнидаги краннииг 
тагида  ўтириб, ажойиб қўнғир сочларини 
ювишини кўз олдимга келтирдим.. .

Узоқдан,  кўлдан эшитилаётган маъюс куй 
секин авжи га  чиқмоқда  эди. Куй авжи га  чиқ- 
қан сайин менинг ширин хаёлларим хам 
чуқурлашиб борарди.. .  Биз,  албатта  бирга 
ўқиймиз,  ҳар куни ярим кеча га ч а бирга ўти- 
риб дар е  тайёрлаймиз ,  сўнгра.. .  Сўнгра  уй- 
дан  чиқиб, бу ерга келамиз.. .  й ў қ ,  мен бир 
узим чикаман ва каравотга  ётиб уни кута 
бошлайман.  У бўлса.. .  Уй йиғиштирган бўлиб 
яна анчагача  чиқмай ўтириб олади.  Ниҳоят,  
уйнинг чироғи ўчади ва қоронғида унинг 
шип-шип этган оёк товушлари,  «қаёқда  қол- 
дингиз, Ш ар и ф  ака?» деган майин овози эши
тилади.  Мен ўрнимдан сакр аб  тураман ва уни 
қўл ларим га  кўтариб,  кулган лаб лар ид ан ,  кўз- 
лари дан ўпаман.. .

Д а р в о з а  томондаи эшитилгаи «Шари ф,  \о  
Шариф!»  деган овоз хаёлим ни бўлиб юбор
ди. Урнимдан туриб утирдим.

—  Биров чақиряпти,  чиқиб қа ра !— деди 
ойим. Шу вақт  «Ш ари ф,  хо Шариф!»  деган 
овоз қайта  та кро рланди.  Бу — Тўлаганнинг 
овози эди.

— Тўл аганга  ўхшайдими?— деди ойим 
ҳам.

Тўлаган  иккимиз бир цехда ишлардик.  У 
мендан икки йил олдин заводга  кирган «таж-

рибалик» токарлардаи .  Бултур  ишга кирга- 
нимда Сулаймон Акрамович мени унга «шо- 
гирд» қилиб тайинла ган  эди. Ш ундан бери 
Тўлаган  ўзини менга яқин олиб юрар,  мен ҳам 
уни ҳурмат  қилардим.  Лекин ҳозир унинг 
келиши менга негадир ёқмади,  ҳатто кўнг- 
лимда  а л л ақ а н д а й  бир қўрқув уйғотди: «Кеча- 
си нима қилиб юрибди?» •

Сўрининг  ёнидан ўтаётганимда С алим  К а 
римович: «З авод да ги  ошнанг  бўлса бояги гап- 
ни айтиб юрма яна!» деб огоҳлантирди.  У ёр- 
дам масаласини айтмоқчи эди. Гарчи мен 
унинг ким билан гаплашганини билмасам,  
ёрдамини сезмасам ҳам,  д ад ам  деярли ҳар 
куни бир марта  мени огоҳлантириб қўяр,  
афтидан «бу гап»ни бировлар  эшитиб қоли- 
шини истамас эди.

Тўлаган  дар возанинг  олдида,  ариқнинг  
бўйидаги толга суяниб,  папирос чекиб турар-  
ди. Қоронғида  юзи кўринмас эди. Лекин чап 
қўлини шимининг  киссасига суқиб, оёқларини 
чалиштириб,  гавдасини бир оз олдинга эгиб 
туришидан кўзимга  худди уриш учун пайт 
пойлаб турган безорига ўхшаб кетди. Мени 
кўргач,  у папиросини ғиж им лаб  оёғининг ос
тита та ш л а ди  ва қўлини чўзаркан:

— Хўш, жа ноблари,  нима қилиб юрибди- 
л а р ? — деб сўради.  Унинг бу гапи менга гўё: 
«Хўш, бизга билдирмасдан ишдан қочиб қо- 
либсан-да!» дегандай эшитилди.

— Ҳа, нима қи либ ман ?— дедим шошиб, 
«гап очиб қолса,  ишинг бўлмасин дейман.  
Ростдан ҳам,  ўқийманми,  йўқми — нима иш- 
лари бор?» деган фикрни кўнглимдан кечириб, 
ўзимга ўзим далда  бериб қўйдим.

Тўлаган  кўкрагимга  бир уриб кулди.
— Тағин нима қилибман,  дейди-я,  бу акам! 

Отпускага чиққан одам ш ун ақа  қиладими,  ўн 
кундлн бери бир бормабсан-а?  Махотки дўст- 
ларингни кўргинг келмаса?

Бу  гапини эшитиб бирдан кўнглим жойига 
тушди. Севиниб кетиб, мен ҳам унинг кўкра- 
гига бир мушт туширдим.

— Қўл тегмаяптм, дўстим, қаии,  уйга кир, 
бирпас гапла шиб ўтирамиз ,— дедим қандай-  
дир енгил тортиб,  лекин Тўлаган  кирмади.  
Уни менга Сулаймон Акрамович юборган 
экан.  Эртага  за вод га  бориб уч ра ш ар  эм ш и 
мая.  Юрагим яна «шув» этиб кетди.

— Ним а ишлари бор экан?  Айтмади- 
ларми?

— й ў қ , — деди Тўлаган .  У яна папирос 
олиб тутатди.  Гугуртиинг ярқ  этган шуъ- 
ласида  лабл а р и д а ги  табассум кўриниб 
кетди.

— Нега  куласан?
— Узим...
— Отпуска м а ҳ а л и д а я м  тинч қўйишмай-  

дилар-да!
— Оббо сени-эй?— Тўлаган қаҳ-қ аҳ  уриб 

кулди ва ел ка мдан  қучоқл аб  ўзига тортди:— 
Сулаймон Акрамовичнинг  сенга айтадиган г а 
пи бор экан,  шунта чақирди.

— Қ а н а қ а  r a n ? — дедим шубҳаланиб,—  ни
мага  яширасан?

— Не, қизиқмисан?— деди Тўлаган ,— 
унинг нима дейишини қаёқ дан  билай?  Эртага  
ўзингга  айтар  ахир!..

Тўлаган  кетди. Мен дар возанинг  олдида 
анча туриб қолдим. Кўнглим ғаш,  бояги қу-

вончли, ширин, аммо  таги йўқ хаёллардаи 
асар  ҳам  қолмаган эди

«Нимага  чақириши мумкин? Яна қан ақа  
ra n  чиқиб қолдийкин?  E институтга кирмоқчи 
бўлганимни эшитиб қолдимикин? Эшитиб 
қолган бўлса нима дейман? Умуман.. .  шундай 
яхши коллективдан,  бир йил ишлаб орттирган 
дўстларимдан,  а ж р а б  тўғри қиляпманми,  йўқ- 
ми?» бир ҳаф тад ан  бери унутишга ҳ а рака т  
қилиб юрганим бу ўйлар  хаёлимни яна чул- 
ғаб олди.

I V

Э рта лаб  туриб мундоқ ўй лаб  қ ар асам ,  ке- 
часи чеккан ташв иш лар им  ўзимга бач кана  
туюлди.

— Бориб тўғрисини айтаман! Бир қизни 
яхши кўриб қолдим дейман,  вассалом!

Шу фикрни кўнглимга  қаттиқ  тугиб, соат 
ўн бирлар чамасида  уйдан чиқдим. Соат  ўн 
иккида  ишчилар овқагга  чиқади. Мен худди 
ўша пайтга етиб боришии кўзлаган  эдим, л е 
кин нима ҳам бўлиб автобус кела қолмади-ю, 
м ў л ж а л л а га н  вақтимга  етиб боролмадим.

Автобус пропуск бюросининг рўпарас ида  
тўхтади.  Соат ўн иккидан чорак ўтган,  ишчи
лар  овқатга  чиқиб кетишган эди. Ичкарига ,  
цехлар жой лаш ган катта қўрғонга  киришни 
ҳам,  ошхонага боришни ҳам  билмасдан ҳай- 
ipoH бўлиб тургандим,  кўчанинг ўнг юзидаги 
зав од  бо шқармаси жойлаш ган,  чанг ва қурум- 
дан кул ранг  тусга кирган кўримсиз бинонинг 
эшигида  Кулоянц деган армани йигит кўри- 
ниб қолди. Кулоянц иккимиз бир бригадада

ишлар эдик. У бо шцарма буфетидан чиққан 
бўлса керак,  бир қўлида нон, бир қўлида бир 
царич келадиган йўғон колбаса  ушлаб,  ишга- 
ҳа билан ч'айнаб турарди.  Мени кўриб қолиб, 
колбаса  уш лаган ўнг қўлини кўтарди-да ,  оп- 
поқ тиш ларин и ярқи рати б  кулди:

— Ээ... академик!  Ним а қилиб турибсан? 
Ут бу ёққа!

Кулоянцнинг  мени «Академик» дейиши бе- 
ж и з  эмас  эди. Утган йил и кузда,  даст лаб  з а 
водга ишга кириб қийналиб юрган чогл ари м
да,  бир куни нима ҳам бўлиб бригада мизд а  
ўқиш ва иш тўғрисида цизғин баҳс чиқиб 
қолди.  Ушанда  мен Қулоянцга  қарши гапи
риб (унинг нима дегаии ҳозир эсимда  ҳам 
йўқ),  «Суворов генерал бўлишни орзу қилма-  
ган солдат солдат  эмас,  деган,  катта  инженер,  
ё олим бўлишни орзу килмаган ишчини ҳам 
яхши ишчи деб бўлмайди!» деб юборган 
эдим. Б у  гапим баъ зи л а р га  маъқу л  тушиб, 
баъ зи ларга  маъқ ул  туш маган бўлса  ҳам  кўп- 
чилик эсидан чиқариб юборган эди. Ф ақ ат  
Кулоянц ў ш ан да н бери мени «Академик» деб 
чақирадиган бўлганди.  Унинг  бу ла қ а б и  ол 
дин ғашимга  тегиб, ж аҳлим н и чиқарган,  ке
йинчалик нимагадир,  эҳтимол ҳазил  эканини 
тушунганим учунми, ўрганиб кетганди м. Л е 
кин қизиқ,  бу са фа р Кулоянцнинг  «Академик» 
деб  чақириши нима учундир ж уда  қаттиқ 
ботди. Кўчада н ўтиб, унинг ёнига бораркан-  
ман,  бутун вужудимни титроқ  босганди.

— Хўш? Академик бўлсам нима бўпти?— 
дедим унинг қоп-қора сокол босган юз ига, 
ярқираб  турган оппоқ тиш лари га  қадалиб,-  - 
нега шу гапиигни қўймайсан?

Кулоянц нон чайнаш дан  тўхтаб,  юзимга 
т а а ж ж у б  билан тикилиб қолди. Бир-бирига 
туташган йўғон қошлари олдин чимирилди,  
учи эгилгаи узун катта бурни керилиб, қуёш- 
да куйган қоп-қора юзяга кескин ва алла-  
қандай совуқ ифода  бағишлади,  кейин қаҳ- 
қаҳ  отиб кулиб юборди.

— Ие, қачондан бери бунақа  ҳазил  кўтар- 
майдиган тегма нозик бўлиб қолдинг? Завод- 
дан кетиб яна ўша интеллигентлигингга бо- 
рибсан-да,  қадрдон?

— Интеллигент  бўлсам нима қипти? И н 
теллигент  сендан...

— Ие, ақли ҳушинг  жойидами? Олдин 
кўришайлик!— деди Кулоянц,  бироқ  қўлини 
беришдан олдин кўкрагимга бир мушт ту- 
ширди, сўнгра кулганича  ел ка мдан  қучоқлаб ,  
бо шқ арм а  жо й л аш ган  бинога етаклади!

— Қани,  юр, сени кутиб ўтирибмиз!. .  Аммо 
лекин бунақа  одатингиз йўқ эди-ю, ўртоқ а к а 
демик! Тинчликми ўзи?

Кейинчалик,  бир-икки ой ўтиб,  кўнглимда-  
ги ғалаён лар  босилгандан сўнг, ўша куни 
Кулоянцга  айтган гапларим,  қилган муома- 
лам  эсимга тушиб кетса, уялгани мдан  юзимга 
қон теиар,  астойдил изтироб чекардим.  Уша 
куни эса унинг ҳазилига  н ақ адар  д ағ а л  ж а -  
воб бераётганимни ҳатто сезмас ҳам эдим.

Уттизинчи йилларнинг  бошида завод  билан 
бирга қурилган бинонинг ичи хийла  қоронғи,  
тор ва кўримсиз эди. Л ам п о ч к а  ёқиб қўйил- 
ган тор йўлакнинг  икки томонидаги баъзила- 
рига оқ тунука,  баъ зи лариг а  чарм қоплаган 
ва тез-тез очилиб ёпилаётган қатор эшиклар- 
нинг ёнидан ўтиб, йўлакнинг  охирига етдик ва

чап қўлдаги уч бурчак  хонага  кирдик.  Бу  — 
за во д  комсомол комитетининг хонаси эди.

Хонада  секретарнинг ўзи йўқ, тўрда,  рам- 
кага солинган фахрий ёрлиқлар  қўйиб қўйил- 
ган шкафга  суяниб Тўлаган  ўтирарди,  унинг 
олдида  ҳам бир-икки тўғрам колбаса  билан 
бир бурда  нон бор эди.

— Ээ... яхши келдинг!— деди у, ўрнидан 
туриб,— биз сени цехда кутдик — келмадинг.  
Сулаймон Акрамович парткомнинг  олдига 
кириб кетдилар.  Ҳозир келиб қоладилар .  
Утир!

Уйдан чиқишда кўнглимдаги бор гапни ай- 
тишга қаттиқ  аҳд  қилиб, зарур бўлса ҳатто 
ҳужумга  ўтишни ўйлаб  келган бўлсам ҳам, 
Тўлаганнинг  гаплари дилимда яна шубҳа  ара- 
л а ш  қўрқув  уйғотди. Тўлаган дан :  « Н и м а 
га чақирибди,  сўрадингми?» демоқчи бўлиб 
оғиз ж уф тла ган  эдим хамки,  Кулоянц сўзимни 
бўлди.

— Бу академигимиз  отпускага  чиққандан 
бери ж а  айниб, ин жиқл ашиб  қолибдилар! Бир 
нима десанг,  яиа ўша бултурги гапдан кела- 
дилар!

Тўлаган  пешонасини бекитиб, ўнг қошини 
тўсиб олган қалин,  типпа-тик сочларини бар- 
моқлари билан орқага тараркан:

— Қайси гапларни айт асан ?— деб сўради.
— Ҳа, ўша гаплар-да! Эсингдами?. .
Ҳужум га  ўтиш пайти келган эди. E ўз

фикрларимни исбот қилишим, ё таслим бўли- 
шим керак эди.

— Менга  қара ,  Кулоянц?— дедим,— а к а 
демик деб бир м а з а қ  қиласан! Интеллигент  
деб бир куласан. . .  Ним а демоқчисан ўзи? Иш-

чилар синфини интеллигенцияга  қар ши қўй- 
моқчи.мисан?

Эши кда н кираверишдаги диванг а  ўтириб 
нон билан колбасани тушираётган  Кулоянц 
огзидагини юта туриб ғалати  жи лма й иб  
қўйди, кейин:

— Хўш, яна қ а н а қ а  туҳматларинг  бо р? — 
деди-да,  бирдан чаққон сапчиб туриб олдимга  
келди.  У ҳамон кулимсирар,  бироқ  бурун ка- 
та кл ар и кенгайган; кўзлари қисилган эди.— 
Б аҳсдаям  мард бўлиш керак,  дўстим,  тушун- 
дингми?..  «Интеллигенцияга  қар ш и эмиш- 
ман»...  Чепуха!. .  Мен меҳнатдан қочадиган,  
меҳнатдан ўлимдан қўр қ қа н де к  қўрқадиган,  
турмуш да  ф а қ а т  осон йўлларни қидирадиган 
ҳозирги замон бойваччаларига  қаршиман.  
Тушундиигми? Мен ўш ан а қ а  бойваччаларни 
айтяпман сенга! Билдингми? Е унақала ри ни 
ҳам ҳурмат  қилайликми?. .

Тўлаган  юзини тириштирди:
— Ээ... қўйсаларинг-чи,  шу эски гапни!— 

деди у қўлини силтаб.
Лекин Кулоянц бир қизишиб кетса, уни бо- 

сиш қийин эди.
— Мен аминманки,  меҳнатнинг қадрини 

билмасдан туриб,  ме.ҳнаткаш одамни ҳурмат 
қилишни ўрганмасдан туриб, киши яхши олим 
ҳам, яхши инженер ҳам бўлолмайди!— дерди 
у, бурун катаклар ин и кериб.— Бу  қуруқ, 
д аб даба ли  гап эмас.  Мен ўзим ўш ан ақа  бой- 
вачча эдим.  Шу заводга  келиб одам бўлдим. 
Ш у за вод  мени турмушга  ўргатиб одам қилди.

Ш у маҳал  орқамда:
— Бунинг  ўзи-чи, ўзи?— деган йўғон, дў- 

риллоқ овоз эшитилди.

Б ўс ағ ада  кенг е л ка лари  билан бутун 
эшикни тўсиб Сулаймон Акрамович турарди.  
У хийла олдин келиб, баҳсимизни эшитиб ту р
ган бўлса керак,  шоп мўйловининг тагида т а 
бассум яширинганди,  Кулоянцга  яна жон 
кирди.

— Мен ҳам шуни айтяпман-да,  ўзиям шу 
ерга келиб одам бўлди-ку!

Урнимдан туриб,  Сулаймон Акрамович 
билан кўришдим.  Унинг катта ялпоқ кафтини 
икки қўллаб  сиқарка нма н,  тўсатдан,  уйдан 
чиқишда ўйлаб  қўйганимдек,  унга бор гапни 
тўкиб сололмаслигимни сездим.

Ундан қўрққаним учун эмас,  аксинча,  у 
менга, заводга келиб одам бўлганимга  астой
дил ишонгани,  мени яхши кўриб, ҳурмат  қил- 
гани учун ҳам,  бор гапни айтолмаслигимни 
сездим.

Уни ал да ш  қа н чал ик оғир бўлмасин ҳақи- 
қатни очиб, унинг ишончини емириш ундан 
хам огир эди.

— Қал ай ,  яхши д ам  оляпсанми?— деди 
Сулаймон Акрамович.

—  ё м о н  эмас ,— деб гудрандим.
Иккимиз  ёнма-ён ўтирдик.  Сулаймон А к 

рамович киссасидан рўмолчасини олиб, оппоқ 
оқарган  қалин сочларини,  мунчоқ-мунчоқ тер 
оқаётган юзини артиб,  нимагадир «уф»лаб 
қўйди. Бугун менга унинг пешонасидаги 
ажи нла р  кўпайгандек,  яна ҳам чуқурлаш-  
гандек,  ҳатто шоп мўйлови ҳам қандайдир 
осилиб,  бурунги улуғвор кўринишини йўқотиб 
қўйгандек кўринди. Қ ат тиқ  чарчагани қисил- 
ган кўзларидан ҳам  билиниб турарди.

— Хўш, мен сенларни бир м ас а ла д а  ча- 
қирдим,— деди Сулаймон Акрамович ва ку- 
лимс ира б қўйди,— аммо...  ҳали ҳозир сир 
тутасаилар. . .

Тўлаган  билан Кулоянц бар а в а р  стуллари-  
ни суриб,  яқннроқ ўтиришди.

— Узларингга ма ъл ум ,— деди Сулаймон 
Акрамович,— ҳозир ҳар  бир завод,  ҳар бир 
корхонада ишчилар К о м м у н и с т  к меҳнат бри- 
гадаси деган ном олиш учун кураш бошлаб 
юбордилар.  З а в о д  партия  ташкилоти ҳамма 
цехлар  ва брпга дал ариин г  иши, интизоми, 
бригада  аъз оларииииг  ахлоқи ва ҳоказолар 
билан танишиб чиқиб, бригадал арини нг  ке- 
л а ж а к д а  шу номни олишга лойиқ,  деб  тон- 
ди...

Сулаймон Акрамович бу ха ба р  бизлар- 
га қандай таъсир цилганиии билмоқчи бўл- 
гандек,  ҳар биримизга  бир-бир тикилиб 
олди.

— Энди бу ёғи ў з л а р и ш та  боғлиқ,— деди 
у,— биттанг бригадир,  биттанг  комсомол раҳ- 
бари,  биттанг яхши ишчисан.  Яна бир яхши 
жой и — учовларингни ҳам ўрта маълумотла-  
ринг бор...

— Ж у д а  ям ерга уриб юбордингиз-ку,  ки- 
шини!— Кулояни калин коп-кор а соқолиии 
кафти билан катти к н ш ка лаб  кулди,— П о л и 
техника ипститутининг иккинчи курс студенти 
бўламиз ,  Сулаймон Акрамович!. .  Унақа  де- 
манг-да!

— Э, кечирасан,  эсимдан чикибди.
— Биз  ҳам сиртқи бўлимга ҳ у ж ж а т  топ- 

шириб қўй ганмиз?— деди Тўлаган,  пешонаси- 
га тушиб турган қалин сочларини ж аҳ л  би*

лан орқага силаб ,— яқинда  имтиҳон топши- 
рамиз.. .

— У ёқда  келаси йили техникумни битира- 
дига нл ард ан Цой Борис  бор,— деди Кулоянц.

— Би ламан ,  биламан. . .  Шундай қилиш 
керакки,  қўлга киритилган ютуқлар  кундан-  
кунга ортиб борсин-у,  сира пасай.масин! 
Сенлар дан илтимос шуки, шу ишга ўзларинг 
бош бўлинглар!— деди Сулаймон Акрамович 
ва тўсатдаи менга юзланди.— Сени бу ерга 
чақнришдан м ақ сад  шуки, аввал о  бу гаплар- 
д ан  хабар дор бўлиб қўйгин. Иккинчидан. . .  
сиртдан ўқиш масаласини тезроқ ҳал қилгин. 
Истаган  институтга киришинг  мумкин,  лекин 
заводда н кетишни м а слаҳ ат  бермайман. . .  
Нима  дейсан?

— Нима ҳам дерди? Бизни т а ш л а б  кетиб 
кўрсинчи!— деди Тўлаган .  Унинг узунчоқ буғ- 
дой ранг  юзи ҳая ж о н д а н  ловиллаб  ёнар,  кўз- 
лари қувончдан чақнарди.

Коммунистик меҳнат бр игадасида  ишлаш! 
Сиртдан ўқиш!.. Тўсатда н иккиланиб қолдим.  
Тарозининг  М у қ ад д ас  турган палласи қанчали 
оғир бўлмасин,  бу ёғининг ҳам салмоғи оз 
эмаслигини сезардим.. .  Ним а қилиш керак?

Кўз олдимга негадир имтиҳондан кейин 
Муқ аддаснинг  ж и л май и б  туриб: «Энди ҳамма 
имтиҳонларни ҳам шунақа  қилиб топширай-  
лик-а?» дегани келди...

Секин Сулаймон Акрамовичга  қарадим.  У 
рўмолчаси билан елпиниб, кулимсираб ўтирар-  
ди. Унинг юзидаги бояги чарчоқлик йўқолган,  
пешонасидаги а ж и нл ар  ҳам гўё камайганди,  
лехин унинг чеҳрасида  ҳам ўз мувафф ақият-  
ларидан хурсанд о д ам лард а  бўладнган алла*

қандай совуқ, ёқимсиз бир мамнунлик бордек 
туюлди менга.

— Хўп, уйдагилар  билан ма сл аҳатлаш и б  
кўрай,— дедим ва ерга қарадим.

Ку лоянц  шартт а  ўрнидан туриб кетди.
— Сен ёш боламисанки,  ойинг билан мас- 

лаҳатлашсанг!
Мен катта  ж а н ж а л  бўлишини кутгандим,  

бироқ  Сулаймон Акрамович Кулоянцнинг  сў- 
зини бўлди:

— Майли,  маслаҳат лашси и,  маслаҳатли 
тўй т а р қ а м а с  деган гап бор, С е р ё ж а ,— деди 
ва иккала  қўлини столга тираб,  ўрнидан 
турди.

— Соат бир бўлди. Иш га  чиқайлик.  Гап 
шу, дўстларим. Бу  ёғи энди сенларга  боғлиқ.  
Ба ш арти  бу ёғини ҳам ўрнига қўйсаларинг 
ойнинг охиридами,  ўр тала р и дам и  — масалани 
ишчиларнинг ўртасига  ташлаймиз . . .

Зав од га  кирмадим. Пропуск  бюросининг 
ёнида хайрлашдик.

— Ойингга салом айт,— деди Сулаймон 
Акрамович,— яхшилаб тушунтир!

Кулоянц елкам дан  қучоқлаб:
— Бояги гапл арга  х а ф а  бўлм а!— деди ку

либ,— ҳазилга  тушунасан-ку,  дўетим!
Автобус келмаган эди. Худди бир нарсаси-  

ни йўқотган одамдек,  остановкада  туролмас- 
дан, пиёда кетдим. У ма ҳал да  қанчали катта 
хато қилганимни астойдил тушун масам ҳам, 
ҳар  қалай,  к ел аж аги м  учун муҳим бўлган 
бир нарсани т арк  этганим кўнглимда т у р а р 
ди. Бу  ажойиб таклифн и М уқ адд асн и деб 
рад  этдим, албатта.  Лекин Муқ адд асн инг  ўзи 
ким? Қ а н а қ а  қиз? У кўнглимга умид бағиш-

лайдиган бир ran айтдимикин,  шунчаликка  
борсам? Умуман л о а қ а л  бирга дар е  тайёр- 
лашн и ҳам  хохла маган  нотаниш бир қизни 
деб, оғир бўлса ҳам ш ар а ф л и  йўлдан юрмас- 
д ан  бошқа ёқла рга  бурилиб кетишим тўғ- 
рими?

Автобусга тушма сдан пиёда кетарканман,  
шу ҳақда  ўйлардим.  Бу  ўйларимга  кўнглим- 
дан  а-ниқ ж авоб  тополмасдим. Ф а к а т  бир 
нарса ра вшан  эди: бундан кейин қайси йўл- 
дан  кетишим ўша нотаниш қизга,  Муқ адд асга  
боғлиқ эди!

V

Аҳволимнинг  чатоқлиги шунда  эдики, 
М у қ ад д ас  иккимизни бир-биримизга яқии- 
ла ш т и р а  оладиган якка-ю ягона  восита ҳо- 
зирча имтиҳон эди. Шунинг учун ҳам имти- 
ҳондан қўрқиш  у ёқда турсин, унииг тезроқ 
келишини истардим.

Имтиҳон купи яна ж у д а  эрта  уйғондим. 
Бу с а ф а р  чойга ҳам қ а рам асдан  апил-тапил 
кийиндим-да,  институтга чопдим. Имтиҳонга  
кечикиб қолишимда н эмас,  Муқ аддаснинг  
бошқа биров билан келишиб қўйишидан қўр- 
қардим. Лекин институтга етиб, таниш ака- 
цияларға  кўзим тушиши билан беҳудага 
қўрққанимни,  умуман тўрт  кундан бери чекиб 
келган изтиробларим,  умидсизликдан қийна- 
либ юрганларим — ҳаммаси бекор эканини 
тушундим:  М у қ ад д ас  мени кутиб турарди!  
Аввалги саф аргид ек  ичкарида,  аудитория- 
нинг эшигида ҳам эмас,  кўчада ,  институтнинг 
олдидаги акациянинг тагида  кутиб турарди!. .

By с а ф а р  унинг эгнида хаво  ранг  крепде
шин кўйлак,  бошида тагдўзи  дўппи, оёғида 
енгил босоножка эди. Ҳаво ранг  кўйлак  чеҳ- 
расини очиб юборганиданми,  ё тагдўзи  дўппи 
ж уда  яраши б тушганиданми,  билмадим,  иш- 
қилиб,  М у қ ад д ас  кўзимга тунрв кунгидан ҳам 
лато фат ли  бўлиб кўринди.  У шундай ж о з и б а 
ли ва маъсум эдики,  илк гуллаган бодом 
нихолиии эслатарди.  Мени кўриши билан о л 
димга  қ а р а б  юрди. К ўзл ари да  бирдан чақна-  
ган қувончдан,  л а б л а р и д а  ўйнаган табассум-  
даи Мук аддаснинг  мени, ёлғиз мени кутиб 
турганини билдим-у,  юрагим яна баҳор куй- 
ларига ,  баҳор қўёшидек илиқ ва ёруғ  ҳисла- 
рига тўлиб яйраб  кетди.

Биз  қўл беришиб кўришдик.  М у қ ад д ас  
қошларини ўпк алагансимон чимириб:

— Вой, мен сизни кечикиб қол армикинсиз  
деб, жонимни ҳовучлаб тури бма н -а ?— деб 
кулди. Менга унинг кулгисида  ҳам аллақ аи-  
дай  эркалик а р а л а ш  бир гинахонлик бордек 
туюлди.

— Мен кечикар э к анм анм и? — дедим,— 
сиз билмайсиз  Муқ ад дас ,  мен сизни ҳар 
куни...

— Юринг,— деди М у қ ад д ас  сўзимни бў- 
либ, гўё гапимнинг охирини эшитишдан  қўр- 
ки б ,—• ичкарига  кирайлик. . .

Худди тунов кунгидек менга яна шундай 
туюлдики,  гўё у юрагимдаги туйғуларни се- 
зар,  севиб қолганимни ҳис этар ва буни гапи
риб қолишимдан қўр қ ар  эди.

— «Қанда й аж ой иб қиз!»— Муқ аддаснинг  
ўрнига  имтиҳонга  кирарка нма н,  кўнглимдаги 
х а м м а  ғ ал аё н  босилган,  хаёлим равша н эди.

Лекин турмуш шуна қа  нарса эканки,  у 
ўнг қўли билан бошингизни силаса,  чап қўли 
билан юзингизга Гарсаки тушуриб тураркан.  
Уша куни имтиҳондан йиқилишимга  оз қолди. 
Қизиғи шундаки,  бунга д ад ам  саба б  бўлган 
экан.  Буни мен имтиҳон олган озгин, нимжон 
домланинг аудиторияга  киришим билан бир 
имтиҳон қоғозимга ,  бир юзимга тикилиб: 
«Салим Каримович сизнииг кимингиз бўла- 
ди?» деган саволиданоқ тушундим.  Бир дақи-  
қа ҳушимни йўқотиб,  до вдираб қолдим,  л е 
кин шу заҳотиёқ  миямда  бир нарса «ярқ» 
этиб, чолнинг мақсадини ҳам,  истеҳзоли жил-  
майишини ҳам  — ҳам масини ёритиб юборди. 
Айни замонда  юрагимдаги қўрқув  ҳам қаёқ- 
қадир йўқолди. Хаёлимдан:  «қулатса мула
та р!» деган фикр ўтди, бу фикр кўнглимда 
қа ндайдир шўхлик а р а л а ш  бир ж асор ат  
уйғстди-ю, дад илл ик билан:

— Ҳеч кимим!— деб ж авоб  бердим чолга.
—  Н и м а ? — деди у пастдан юқорига қа- 

раб.
— Ҳеч кимим!— так рор лади м мен,— уму

ман... жа воб им га  қ ара б  баҳо қўяверасиз,  дом- 
ла,  мен сиздан енгиллик сўрамайман! . .

.Чолнинг  аж ин  қоплаган  узунчоқ юзига 
бирдан мулойим нур тушиб, кўзларида  илиқ 
табассум жилваланди.

— М арҳамат ,  олинг!— деди у, ўйинчоқ 
ёгоч куракчага  ўхшаган кичкина кафтини 
столдаги билетларга  чўзиб.

Мен қўлимга  теккан биринчи билетни ол- 
дим ва одатдагидек  саволларни ўқиб ҳам 
турмасдан,  дер аза н ин г  ёнига ўтиб ўтирдим. 
Утиришим билан комиссиянинг  иккинчи аъзо-

си ҳам кирди. By — қишлоқ аёлла ри га  ўхшаб 
кетган, соддагина  кийинган мовча, семиз бир 
хотин эди.

— Хўш, нечанчи билет?— деди чол, алла-  
қандай ху шча қч ақ  овоз билан.

— Ун тўртинчк.
Менга учта савол — Ньютон биноминпнг 

ечилмаси,  кесик конуснинг ҳ аж м и  (ечими би
лан)  ва битта мисол чиққан эди.

Бил ган да  қийии савол ҳам осон бўлиб кў- 
ринади кишига.  Бу  учта савол,  аслида  хийла  
м уракка б  бўлса ҳам,  ж уд а  осон туюлди.  Б у 
нинг устига чол ҳам бояги гап ларда н кейии 
менга тез-тез к ара б  жи лма й иб  қўяр,  гўё кўнг- 
лимга  далда  берарди.  Бу  ҳам са ба б  бўлди-ю, 
биринчи бўлиб қўл кўтардим.

— М а р ҳ ам ат! — деди чол ва кафти би
лан столпи «шап» этиб уриб, рўпараси-  
дан жой кўрсатди.— Қулоғим сизда,  яхши 
йигит.

У худди ёқимли куйни эшитишга  ҳозир- 
лангандек,  кичкина нимжон гавдасини орқа- 
га, креслонинг суяичиғига ташл аб,  кўзларини 
шифтга тикди. Сўнгра то мен ж а в о б  бериб 
бўлгунимча вазиятини ўзгартирмади,  ф а қ а т  
баъ зи- баъзи даг ин а  қўлини столга ташл аб,  
узун ингичка бар м оқ лари  билан уни чертиб 
қўяр,  лекии шунда  ҳам жа вобим  унга ёқяп- 
тими, йўқми — билиб бўлмас  эди.

Имтиҳон топшираётганда  ўз жавобининг  
домлага  қа н да й таъсир этаётганини билмаса 
ж уд а  қийналиб кетади киши. Бир-икки марта  
ер остидаи чолнинг ёнидаги аёлга  кўз т а ш л а 
ди м, лекин унинг гўё ярми чўрт  кесиб ташла-  
гандек,  калта  бурунли семиз юзидан бир ни-

мани билиб олиш қийин эди. Ни-хоят, бор 
га пи мни айтиб бўлдим.  Чол вазиятини ўзгар- 
тирмасдан:

— Саволингиз  йўқми?— деди, афтидан 
аёлга м у р о ж а а т  этиб.

Аёл истар-истамас лабини қимирлатди:
— й ў қ .
— Уч!— деди чол, бирдан ўзини олдинга 

т а ш л а б  ва к ў краги билан столга суяниб. 
Унинг сал қисилган кичкина  кўз ларида ,  югп^а 
ла бл а р и д а  табассум ўйнагани учунми, б и л м а 
дим,  ҳеч чўчимасдан:

— Нега  энди уч бўлар  экан?— деб сўра- 
дим.

— Негаки,  молига ц а р а б  пул тўлаймиз-да,  
яхши йигит!— деди чол, бар м ок лари  билан 
стол ни асабий та қиллати б.  Б у  сафар,  совуқ 
бир титроқ аъзойи баданимни жимир лати б  
ўтди.

— Қўшимча савол беринг!— дедим,  де- 
дим-у,  овозимнинг  бирдан қандайд ир ўзгариб 
бўғиқ эшитилганини пай қаб  қолдим.

— Қўш имча савол денг? Ҳм...— деди 
чол,— хўш... ҳмм...  қани,  арифметик прогрес- 
сиянинг  формула  сини ёзиб беринг-чи!..

Қўл лар им  негадир т и т р а р эди... Нега? 
Ахир арифметик прогрессия формуласи эсим
да турибди-ку! Мен қинғир-қийшиқ рақам-  
ларии  тез ёзиб кўрсатдим:

Чол тўсатдан қа ҳ- қ аҳ  уриб кулди:
— Икки!— деди у ва рўмолчаси билан 

кўзларини артаркан,  қўшимча қилди:

— Қани,  бўлмаса  геометрик прогрессия- 
нинг формуласини ёзикг-чи, кўрайлик!

Қогозни олдимга сурдим ва чолнинг кул- 
гисига дарҳол тушундим: боя ҳ аяж он  устида 
арифметик прогрессия формуласи ўрнига 
геометрик прогрессия формуласини ёзиб 
юборган эканман.

— Кечирасиз,— дедим,— бу...
— Икки!— деди чол. У ҳамон кўкрагини 

столга т и р а б , . кўзларимга  жи лма й иб  боқар- 
д и . . .

й ў л а к д а  мени М у қ ад д ас  кутиб турарди.  
Ҳозир у билан аж р а ш и ш и м га ,  қайта  кўриш- 
майдиган бўлиб, бир умр аж р а ш и ш и м г а  ақ- 
лим етиб турарди.  Лекин кўзла ри мга  тики
либ,  нимагадир ж и л май и б  ўтирган бу чол... 
Ш ар т т а  ўрнимдан турдим:

— Истаг ан  баҳонгизни қўйинг!
Чол яна қа ҳ- қ аҳ  уриб кулиб юборди.
— Яша! Уғил бола  экансан!— деди у ва 

имтиҳон қоғозига тез қўл қўйиб, ёнидаги 
аёлга берди, аёл ҳам кулимсираганича  қўл 
қўйди-да,  менга узатди.  Би рда н аъзойи ба- 
данимда кучли чарчоқ  ҳис этиб, бўшашиб, 
т аш қ ар и га  томон юрдим.  Эшикка  яки нлашиб 
кол ганимда аудиторияга М у қ ад д ас  кирди. 
Афтидан,  рангим ўчиб, аллан ечу к  бир ҳолат- 
да бўлсам керак,  унинг кўзлар и катта-катта  
очилиб: «Сизга нима бўлди!» деган ифода 
пайдо бўлди, лекии тўхтаб  унга ж авоб  бера- 
диган пайт эмас  эди. У кўз ларида  шу савол 
билан ёнимдап ўтиб кетди. Мен ташқ арига  
чиқдим.

Д о м л а  мен ўйлагандек  «икки» эмас,  «уч» 
қўйганини йўлакка  чиққанимдагина  билдим.

Лекин олдинги «беш» олдида  бу «уч» кўзимга 
ж уд а  хунук кўринди шекилли,  кунглимни гаш
Қ И Л Д И ...

М уқ ад д ас  ярим соатла рд а  чиқди. У эшик- 
да кўриниши биланоқ кўзла ри билан мени из- 
лаб  топди, атрофини цур ша б олган дугонала- 
рига а л л ац а н д ай  асабий овоз билан «тўрт- 
тўрт!» деб ж а в о б  берганича тўппа-тўғри ол 
димга  келди. Қо шла ри сал  чимирилган,  кўз- 
лари нимадан дир қўрққ ан кийикнинг кўзла- 
рига ўхшарди.

— Вой, сизга нима бўлди?
— Н и м а  бўларди,  уч олдим!— дедим мен. 

Муқ ад дас га  биров мени «икки» олди де 
ган бўлса керак,  «хайрият» дегандек чуқур 
на ф ас  олиб энтикди, юзига қон югурди.— 
Х аф ами си з?— деди у, кўзла ри мга  тикилиб, 
деди-ю, бошини эгиб секин қўшимча қилди.— 
Мен сизга ж а в р  қилдим.. .

Р ў п а р а м д а  бошини қуйи солиб туришидан,  
овозидан,  ж ов ди раган  ку зл ар и да н мени деб 
изтироб чекаётганини билишнинг ўзи бир олам 
қувонч, бир олам бахт  эди.

— Ним ага  ха фа  б ўлар  эканман!  Битта  уч- 
нинг з а р а р и  йўқ...

М уқ ад д ас  «ялт» этиб юзимга қар ади,  бо 
шини тез-тез силкитиб тасдиклади:

— Рост,  рост, битта учдан қўр қмасангиз  
ҳам бўлади.  Лекин бу ёғига эҳтиёт бўлинг. 
Энди мен ҳам сизга ж а в р  қилмайм ан, — деди 
у яна гуноҳкорона жилмайиб.

Кўчага  чиқиб хайрлашаё тг ани ми зда ,  Му- 
қад дасд ан  яна бирга дар е  тайёрлашни илти
мос қилдим.  М у қ ад д ас  бу с а ф а р  ҳам кўнма- 
ди. Лекин шунга қ а р а м а с д ан  кўнглим нега-

дир тинч эди. Уша куни менга Му қаддаснинг  
қал бид а  ҳам  яхши бир ҳис уйғонаётганга ўх- 
шаб  кўринганди.

— «Бу  ҳақиқатми,  ё ам алга  ошмайдиган 
бир ширин хаёлми?»

Бунинг  хаёл эмас,  ҳақиқат га  яқин бир 
нареа  эканига иншодан имтиҳон берган куни- 
миз ишондим.

Иншони биринчи қав агдаги  ўн олтинчи 
аудиторияда бир не.ча группа бирлаши б ёзи- 
ши керак эди. Мен кирган да,  аудитория одам- 
га тўлиб қолган,  ф а қ а т  энг олдинда,  домла-  
л а р  ўтирадиган жойнинг қаршисидагина ,  би
ринчи столда бир-иккита бўш жой уолганди.  
Лекин аудиторияга од ам ҳамон ёпирилиб 
кирмоқда ,  ж а д а л л а м а с а м  ўша ж ой да н ҳам қу- 
руқ қолишим м уқ аррар  эди. Мен Муқ ад дас н и 
й ўқл аш га  ҳам сабрим чидамасдан,  ўртадаги 
тор йўла кда н биринчи қат ордаги  бўш столга 
интилдим.  Аудиториянинг ярмига  бориб қол- 
ган эдим, орқамдан:

— Ш ар и ф  а ка !— деган таниш мулойим 
овозни эшитдим.  Юрагим «жиз»  этиб ор қам га  
бурилдим.  М у қ ад д ас  мендан икки қ а д а м  на- 
рида,  аудиториянинг кўча томонидаги стол- 
нинг четида ўтирарди.  Имтиҳон деган нарса-  
нинг н ақ адар  д аҳ ш а т ли  эканини шунинг ўзи- 
дан ҳам билса  бўлади:  ж он имд ан ортиқ
кўрган қизнинг  ёнидан ўтибман-у,  уни кўр- 
мабман!

У қўлини бер масдан ф а қ а т  кўзлари билан 
саломлашди.

— Битта  бўш жо й бор, хоҳласангиз  ўти- 
ринг,— деди у  секин, гўё ёнидаги қизларнинг  
эшитиб қолишидан қўрққандек .  Узи эса ме-

нинг «хўп» дейишимни кутмасдан оқ сурилиб 
ёнидан жой бердп.

Б  у тун вужудим билан ловиллаб  ёнига 
ўтирдим, б ошқа ларга  билди рмасд ан қўлини 
олиб секии сиидим.

— Сиз қайси темами ёзмоқчисиз?— деди 
Муқаддас .

— Қайси тема  тушишиии биласизми?
М у қ ад д ас  кулди.
— Қўрқмайсизми?
— Й ўқ ,— дедим,  «Сиз ёнимда экансиз  ҳеч 

нарсадан қў рқ майм ан»  деган  фикр кўнглим- 
дан  ўтди, буни унга айтмоқчн ҳам бўлиб оғиз 
жуфтладим-у ,  ж у р ъ а т  этмадим.  Унинг чеҳра- 
сидаги поклик,  беғубор қизлик иффати,  ҳам 
тортиниб,  хам севиииб гапиришлар и кишини 
қа ндайдир софликка,  самимийликка  ундарди.

Қ алби м да  яна баҳор эди. Кўнглимдаги 
бояги ваҳима у ёқда  турсин, имтиҳон топшир- 
гани келганимни ҳам  унутаёзган эдим. Шу 
топда ф а қ а т  бир нарсани — Муқ аддасиииг  
яқинлигини,  гоҳо-гоҳо мулойим қ араб  қўйиш- 
ларини,  уялган идан сочларини ўйнаб,  жи лма-  
йиб гапиришларини сезардим,  бунинг хамма- 
сидан бошим айланарди.

— Вой, туринг,  д о м л а л а р  келишяпти!— 
деди Муқ аддас .

Шошиб ўрни мда н турдим.  Аудиторияга бир 
эмас,  бирдан уч домла  кирган эди. Ари уяси- 
дек ғувиллаб  турган  аудитория бирдан сув 
қўйгандек  ж и м ж и т  бўлиб қолди. Атрофимга  
қ а р а б  қиз-йигитларнинг  ҳаяж оп ланг ан юзла- 
рини кўрдим. Ҳамма бирда н худди буйруқ 
кутаётган солдатл ардек  жим бўлиб, серрайиб 
қолган эди.

Икки ассистент аудиториями орал  а б «ҳуж* 
жат лар»имизн и текшириб ч иқ қ анл ари дан  ке- 
йин, улар  ни бо шл аб  кирган ўрта  бўйли,  узун 
дўнг  бурнига олтин кўзойнак  қўндириб олган 
мўйсафид домла  бутун деворни қоплаган  кат- 
та доскага темаларни  ёзишга киришди.  Би- 
ринчи тема й ў л ч и  билан Гулнор образ лари 
эди. «Образ»  деган сўзни ёқтирмасам ҳам 
домл а  бошқа темаларни ёзиб тамом қилмас-  
да н оқ  биринчисини та нл аб  олдим.

«Қутлуғ  қон»ни ёшл игимдан севар  эдим, 
менга й ў л ч и  хам, Гулнор ҳам ж уда  ёқар,  
Гулнордай бир қизни севишни орзу қилиб 
юрардим.  Хозир эса менинг Гулнорим ёнимда 
ўтирарди.  Мен ёзганларимнинг  дарсли к та- 
л а бл ар и га  қанчали ж авоб  бсришини билмай- 
ман, лекин й ў л ч и  билан Гулпорга бўлгап 
самимий муносабатимни,  ҳу рма т  ва муҳаб- 
батимни қоғозга туширишга  астойдмл ҳара- 
кат  қилдим. Қоғозга Гулнор билан Йўлчининг  
номларини ёзардим, аслида эса ўз муҳабба-  
тимни ҳикоя қилардим.

Иншони шундай самимий,  шундай зўр 
ҳ а я ж о н  билан ёзар  эдимки,  ҳамма нарсани, 
ҳатто ўтирган жойимни ҳам эсимдан чиқара-  
ёзган эдим.  Ф а қ ат  бир марта  хаёлим бўлин- 
ди — аудиторияга таниш ёш домланинг  кириб 
келганини кўриб қолдим. У биринчи столнинг 
оркасида  олтин кўзойнагиии чақ натиб ўтир- 
ган кекса домланинг  қулоғига ниманидир ши- 
вирлади.  Узи д ом лага  ra n  уқтирар  эди-ю, кўз- 
лари Му қ ад дас да  эди... Аудиториядан қайтиб 
чиқиб кетаркан,  наз ари мд а  менга ҳам бир қа- 
раб қўйгандек  бўлди. Кўнглимдан:  «Узи тил- 
чи эмас-ку,  бу ерда  нима қилиб юрибди?» де*

гаи ran  ўтди ва яна тунов кунгидек юрагим 
«шув» этиб кетди. Унинг кирганини Муқад-  

дас  ҳам пайқадимикин,  деб  ер остидан кўз 
ташл ади м.  У иай қа маган  бўлса керак,  боши- 
ни чап томонга эгиб, ёзиш билан банд эди...

М у қ ад д ас  «Шоҳи сўзана»ни та нл ага н  
эди... Биз  иккимиз «чурқ» этиб оғиз очмас,  
ҳар биримиз ўз ишимиз  билан банд эдик- 
Ф а қ а т  бир марта  — ёзганларим ни оқ қ а  кў- 
чиришга киришганимда,  унинг: «севгиси-
ни» эмас,  «севгисининг» деб  ёзинг, «ни» 
эмас  «нинг» деб  шипшиганини эшитиб кол- 
дим...

Б и з  иккимиз  бар а в а р  ёзиб тугатдик,  л е 
кин М у қ ад д ас  ёзганларини ка йта -қ айт а  ўқир,  
ниманидир туза та р  эди. У ҳа м м а  қи злардек  
энг сўнгги минутгача топширмаслигини бил- 
дим-да ,  сабрим чидамасдан,  олдинроқ топши- 
риб чиқиб кетдим.

М у қ ад д ас  мендан анча кейин чиқди. У 
одатдагидек  яйр аб-қувнаб эмас,  а л л ақ а н д а й  
бўшашиб чиқди, гўё мен олдиндан билишим 
мумкиндек:

— Беш оламизми,  йўкми? Сиз пима дей- 
сиз?— деб сўради юзимга тикилиб.

К а р о м а т  килишни билмаслигимни айтиб 
кулдим.

— Мен эиди то баҳомизни эшитмагунимча 
сира тинчимайман,  уйқум ҳам келмай ди ,— д е 
ди М у қ ад д ас  ва кошларини сал чимириб ўй- 
чан овоз билан қўшимча қилди:

— Энди энг қийини қолди. Ним а бўлса 
ҳам те зроқ  тамом бўлиб қўя қолса  эди!

— Қўрксангиз  бирга тайёрл ай қолай-  
лик!— дедим унинг кўзларига  тикилиб.

— Сиз химиями яхши биласизми?  — сўра- 
ди у.

— Яхши биламан.  Ишон масан ги з  бирга 
тайёрланайлик.  Узингиз.. .

— й ў қ .  иш она ман ,— деди М у қ ад д ас  ва 
бир секунд иккиланиб тургач:

— Қ аер да  т а й ё р л ан а м и з ? — деб сўради.
— Сиз  қаерни хоҳласангиз  ўша ерда.. .  

Агар хоҳласангиз. . .
Му қ ад д ас  юзимга савол назари билан ти* 

килиб турарди.
— Агар  хоҳласангиз  биз томонларга  бора-  

миз,— дедим мен ва шошиб қўшимча қилдим:  
уйда эмас,  биз томонл арда  ж уда  яхши жой- 
лар  бор. Ж у д а  ажойиб,  салқин.. .

— Сиз қаер да  турасиз?
— Комсомол кўлининг  орқасида .  Майда-  

чуйда олиб чиқиб кетсак.. .  Э р т а л а б д а н  кечқу- 
рунгача ўқиб келамиз.  Ҳеч ним ха лақи т  бер- 
майди.

М у қ ад д ас  ерга тикилиб турарди.  Бу  саф ар  
у йўлакда  юрган киз-йигитлардан тортинмас,  
ё хаёли бошқа ёқда бўлиб, уларни па йқам ас  
эди. У яна бар моқ лариг а  тикилиб ўйланиб 
қолди. Унинг қ аттиқ  иккиланаётганини яна 
бир н аф ас  кутсам:

— «Йўқ,  боролмайман»,  деб ж а в о б  бери- 
шини пайқадим ва тўсатдан кутилмаган бир 
ж у р ъ а т  билан қўлини ушладим:

— Нимаг а  бундай қиласиз? Е менга 
ишонмайсизми?— дедим.

Овозим титраб  кетди.
М у қ ад д ас  ҳайрон бўлиб юзимга қаради.
— Иш он м асам  шундай қиларми ди м?— де 

ди у секин.

— Ишонсангиз  нега...
— Хўп, майли.  бораман,— деди Муқаддас ,  

тўсатдан бошини кескин силкитиб,— лекин эр- 
т а р о қ  чиқиб кетайлик!

Биз эртасига  э р т а л а б  соат саккизда  К о м 
сомол кўлининг  олдида,  почтанинг  ёнида уч- 
рашад ига н бўлдик.

«Эртага  кўнглимда бор гапни унга очиқ 
айтаман!  Пайти келди!» — шу қарор билан 
уйга кетдим.

V I

Эртасига  учрашмоқчи бўлган жойимиз- 
га ж уд а  б арвақ т  бормоқчи эдим, лекин уй
да н энди чиқаман,  деб турганимда тўсат- 
да н  д ад а м  чақириб қолди,  кеча иншони қан- 
дай  ёзганим тўғрисида сўроқ қила  бош- 
лади.

Салим Каримовичпинг мақса дига  тушуниб 
турардим. У ишнинг  олдини олмоқчи эди, 
чунки физикани учга топширганимдан буёи 
уйда яна ж а н ж а л  ва ташвиш  кўпайиб кет- 
ганди. Лекин шунга қарма сд ан,  унинг савол- 
лари гашимга  тегарди.  Н а з а р и м д а ,  у қа ёқ қа  
шошаётганимни билар  ва жў рттаг а  ушлаб 
тургандек  туюларди.  Нихоят,  сабр  косам тў- 
либ кетди. «Мен ҳозир.. .» — дедим-у,  Салим 
Каримовичнинг бир нима деб чақирганига  
ҳам қулоқ  солмасдан таш қ ар и га  отилдим, 
д ар во з ад аи  чиқишим билан худди қа фасда н 
қутилган қушдек,  автобусга  қ а р а б  югур- 
д и м .

Аҳдлаш ган жойим изг а  ўз вақт ид а  етиб 
бордим, М у қ ад д ас  эса чорак  соат  кечикиб

келди. У м аҳ а л да  ҳа мма қизлар  ҳам бунақа 
у чраш увларга  кечикиб келишларини,  жиндек  
кутдириб қўйишни яхши кўришларини бил- 
мас эдим, шунинг учун ҳам бу чорак  соат мен
га чорак асрга  ўхшаб кўринди. Гап Му қад-  
дасни кутиб қолишимда эмас  эди, албатта ,  
ҳ ам м а  д аҳ ш а т  шунда  эдики, мен уни келиб 
кетиб қолган,  деб  хавфсирардим.  Энди уни 
кўра  олмас  эканман-да ,  деб  ичимда дад амда н 
астойдил х а ф а  бўлиб турганимда,  орқ ам да н 
кимнингдир:

— Ш ар и ф ж о н м и с а н ? — деган дўриллоқ 
овозини эшитиб, чўчиб ўгирилдим.

Олдимда,  айланасига  ғишт терилган чор 
бурчак  гулзорнинг  ёнида,  Сулаймон Акрамо-  
вич турарди.  Уни бу ерда  учратишни сира 
кутмаганимдан бўлса керак,  ўғирлик устида 
тутилган од амдек  довдираб  қолдим, ҳатто 
қўл  бериб кўришишни ҳам эсимдан чиқариб 
қўйдим. Узим ҳам қизариб-бўзариб,  терлаб  
кетдим шекилли,  Сулаймон Акрамович қоп- 
қора  шоп мўйлови остидан кулимсиради-да ,  
томирлари бўртиб чиққан катта  суякдор каф- 
тини узатиб:

— Ясан-тусанлар  жойида-ю,  кимни кутиб 
турибсан,  ўғлим,— деб  сўради.

Унинг «ўғлим» дейиши ҳар  вақтдагидек  
қулоғимга  ж у д а  иссиқ эшитилди-ю,  бу одам-  
дан  яшириб юрган ва уч-тўрт кундан бери 
ёдимдан кўтарилган бутун ишим эсимга ту
ши б кетди...

— Тунов кунги саволимизга  ж авоб  берма-  
динг-ку?— деди Сулаймон Акрамович.— Сирт- 
дан  ўқиганинг тузук эмасми? E за водда н кет- 
гинг борми?

Меи кўзимни унинг юзидаи узиб трамвай 
келадиган томонга қарадим:  М уқ ад д ас  ўша 
ёқдан келиши керак  эди.

— Ойинг хо ҳламади ми ?— деди Сулаймон 
Акрамович.

Унинг юзига қа р а й  олмадим,  ерга тикил- 
дим. Юрагим гуп-гуп урарди,  юзим, қулоқла-  
рим ловил лаб  ёнаётганини сезардим,  лекин 
нима деб  ж авоб  беришимни билмас  эдим. Зо- 
тан отамнинг  энг қад рдон дўсти бўлган,  ме- 
ни ўз бағрига  олиб,  яхшигина ҳунар ўргатган,  
ниҳоят ўз ўғлидек яхши кўрган бу мўйсафид-  
га нима ҳам дердим? Унга ф а қ а т  ҳақиқатни 
айтишим мумкин эди. Лекин бўлиб ўтган 
шунча воқеадан сўнг, ҳозир М уқ адд асн и кутиб 
турганимда,  унга ҳақи қат ни айтишим мумкин- 
миди?..

Сулаймон Акрамович менинг сукутимни 
тасдиқ аломати деб  билди шекилли,  бир зум 
жим тургач:

— Ҳмм...  Ш у н а қ а  дегин?..  Мабодо х а р а к 
теристика  учун ишлаб юрилган йўқми 
ўзи?— деб кулди.

О қ  кўнгил одам! У менинг н ақ ад ар  муғам- 
бир эканимни қа ёқ да н билсин? Мен уиинг 
яна саво ллар  беришидан,  айниқса жим ту- 
риб ж а в о б  кутишидан қўрққан  эдим,  л е 
кин у:

— Майли,  ўзинг биласан,  ўғлим,— деди ва 
нимадандир чарчаган  одамдек  уф тортиб 
қўйди,— ўқиган яхши. Мен ўқишингга  қарши 
эмасман.  Лекин сиртдан ўқиганиигда  ҳам 
ёмон бўлмас  эди... Хўп, майли,  отпусканг  қа- 
чон тамом бўлади?

— Яна ўн кунларда. . .

— Уйга бир бор. Тунов кунги иш энди пи- 
шиб қолди.  Бир гаплашайлик.  Хўпми?

— Ҳўп,— дедим унинг юзига қа рам асдан .  
Шу м аҳал  автобус келиб қолди, Сулаймон 
Акрамович шошиб хайрлашди.

У тушган автобус юр и б кетгунча тикилиб 
қолдим.  Бир меча дақ и қ а га  М у қ ад д ас  ҳам 
эсимдан чиққан эди.

«Уни яна нега чалгитдим? Н и м а г а  ростиии 
айтиб қўя қо лм асдан  уни алдадим?» Бунинг  
сабабини ўзим ҳам билмас  эдим. Ф а қ ат  бир 
нарсани — бу ёлгон гапларим билап С у л а й 
мон Акрамовичдан,  дўстларимдан,  заводдан 
тағин ҳам узоқлашганимни,  уларга  бир огиз 
айтмасдан,  институтга ҳ у ж ж а т  топширган ку
пим ўртами зда  пайдо бўлган f o b  ҳозирги 
гап лар им дан кейин тағин ҳам ўс и б кетганини 
сезардим.  Яна  тунов кунгидек юрагим дан 
мустаҳкам жо й олган азиз,  қиммат  баҳо бир 
нарсани йўқотгаиимни ҳис этдим ва биринчи 
марта  чин кўнглимдан ачиндим.. .  Бу  ўйлар 
хаёли мни шум дай чулга б  олган эканки,  Му- 
қаддаснинг  қачон ва қайси томондан кел
ганини ҳам пай қамай қолибман,  ф ақа т  
унинг:

— Ҳа, сизга нима бў лд и? — деган таниш 
овозини эшитганимдагина  ҳушимга келдим.

— А? — дедим том ирл аримг а  иссиқ қон 
югуриб. Н а з а р и м д а  бирдан кўз олдимни тў- 
сиб келган қора  булут тар қаб ,  ҳамма ёқ  нур- 
га чўмилгандек туюлди.

— Ч ақи рсам ҳам қ а р а м а й с и з ? — деди 
Муқаддас .  У а л л а қ а н д а й  маъ ю с  қоп-қора 
кўзлари билан юзимга ўйчан тикилиб ту
рарди.

Бу са ф а р  унинг э т и  да биринчи марта  
кўрганимдаги оқ  шойи кўйлак,  бошида ўша 
тагдўзи  дўппи эди, лекин ўзи кўзимга қандай-  
дир ғамгин кўринди.

— Юринг,  нариги томонга ўтайлик,  авто
бусга чиқамиз ,— дедим мен.

— Автобусда бориладими?— деди Муқад-  
да с  ва яна юзимга тикилиб,— узоқ  эм асми ?— 
деб сўради.

Менга шундай туюлдики,  гўё у автобусга 
чиққиси келмас,  нимадандир тортинар эди.

— Йўқ-йўқ  — дедим ,— узоқ  эм ас  бирпас- 
да  етиб борамиз.  Бўзсувнинг  бўйида.  Шундай 
салқин,  шундай яхши жойларки. . .  Юринг.

Н им агади р шош ар эдим,  шошаётганимни,  
Му қад дас ни нг  олдида  ўзимпи худди ёш бола- 
дек  тутаётганимни сезиб турардим-у ,  лекин 
барибир,  ўзимни босиб ололмас  эдим.  Қизиги 
шундаки,  ҳозиргина  Сулаймон Акрамовични 
кўрганда  кўнглимни ғаш қилган нотинч ўй- 
лар  ҳам ҳар  сафар гидек  Му қ ад дас н и кўри- 
шим билан дар ро в  йўқолган,  ҳаммаси қувонч- 
ли ҳ аяж он  билан ал м а ш га н  эди.

Биз  катта  кўчадан ғизиллаб учиб ўтаётган 
енгил м аш и н ал ар га  йўл бера-бера ,  рўпара- 
даги  автобус  тўхтайдиган жойга  ўтиб ол- 
дик.

Кун чиқиш томондаги тўрт  қаватли бино 
устидан кўтарилган қуёш кўчаларни нур се- 
лига кўмиб юборган,  о д ам л а р  ўзларини да- 
рахтларнинг  соясига ура  бошлаган эди- 
лар.

М у қ ад д ас  бугун нимагадир маъюс ва кам- 
гап, у  қандайд ир ўз ўйлари билап банд эди. 
У билан гаплашгим келар,  лекин гапни нима-

дам бошлашни билмасдим, су кутни иг чўзилиб 
кетганидам хй ж олат  чекардим.  Бунинг  устига 
автобус ҳам кечикмоқда  эди. Н а за ри м да ,  Му- 
қ а д д а с  автобус  кутишдан зерикиб, тўсатдан 
айниб қол адигандек  ту  юл ар, автобус  чикиб 
келадиган муюлишдан кузимни узолмас  
эдим.

Ниҳоят,  автобус ҳам келди. Одам кўп бу- 
лиши га қа рамам, бир а м а л л а б  чиқиб олдик.  
М у қ ад д ас  орқадаги  бир жойга  илинди, мен 
унинг ёнида типпа-тик турардим.  Биз ҳамон 
г а п л аш м ас  эдик,  машина юриб, кўлнинг орқа- 
сидаги биринчи кўприкка  етгандагина,  Му- 
қаддас :

— Ҳали узоқми?— деб секин сўради.
— й ў қ ,  узоқ  эмас ,— дедим унга.
Му қ ад д ас  ин дам асдан  ўйчанлик чўккан

а л л а қ а н д а й  ғамгин кўзларини яна дера заг а  
тикди.  Асфальт  йўлнинг ёнгинасида ,  чуқур 
жа рл икнинг  тагида,  кўм-кўк ш и ш ад ек  тиниқ 
Бўзсув оцарди,  ж арлик ни нг  иккинчи томони- 
да,  баландликда ,  бир-бирига қўшилиб кетган 
ям-яшил боғлар  туташ  бир ўрмонзор кашф 
этарди.

Автобус иккинчи кўприкдан ўтиб тўхтаган-  
да  Муқаддас :  «Ҳалиям келмадикми?» деган 
маънода  менга бир қ а р а б  қўйди. Мен, ўзимни 
кўриб кўр маганли кка  солдим,  Муқ адд асн инг  
ёнида ўтирган чол ўрнидан турган эди, унинг 
жойига ўтирдим.

— Ним аг а  бундай ха фа  кўринасиз?  Тинч- 
ликми?— дедим секин.

— й ў қ ,  ўзим.. .— деди М у қ ад д ас  ва тўсат- 
дан ўрнидан туриб, автобуснинг олдига ўта- 
бошлади.

Вир д а қ п к а  ў з и мни йўқотиб қўйдим, сўнг, 
секин юриб о р қ а с и д а н  бордим.

—  Мен т у ш а м а н ,—  деди  М у қ а д д а с .  У 
ю зим га  қ а р а м а с  эди.

—  Н ега?  Яна бир остановка. . .
—  К е р а к м а с ! . .— Б у  с а ф а р  М у қ а д д а с н и н г  

овози қ а т т и ц р о қ  эш итилди.
У ндан  «ним ага  бундай  қиляп си з?»  деб  сў- 

р а м о қ ч и  бўлдим-у ,  т ў с а т д а н  а в т о б у с д а г и л а р -  
нинг ҳ а м м а с и  бизга  ти ки ли б  турганлигини ,  
ҳ а м м а н и н г  д и қ қ а т -э ъ т и б о р и  б и зд а  эканини  кў- 
риб, гапим о ғзи м д а  қолди.

М а ш и н а  тў х таш и  б и л ан  М у қ а д д а с  гўё уни 
биров  у ш л а б  қ о л а д и г а н д е к ,  авто б у сд ан  би 
ринчи бўли б  с а к р а б  т у ш и б  кетди.

Мен олдин унга аччи қ  қи л и б  т у ш м а й  ўтиб 
кетавер м о қчи  бўлдим-у ,  лекин  ч и д аб  т у р о л май 
ав то б у с д а н  секин т у ш д и м  —  ўз и р о д а м д а н  
зўр  бир куч унинг о р қ а с и д а н  мени ҳам  м а ш и 
на да  н с у д р а б  туш ирди .

М у қ а д д а с  ж а р л и к н и н г  бўйида ,  секин оқа-  
ётган  Б ў зс у в г а  ўйчан  ти ки ли б  ту р ар д и .  Унинг 
ёнига  келиб тўхтади м .

—  Н и м а г а  бу н д ай  к и л д и н г и з ? — дедим 
ҳ а я ж о н и м н и  зў р ға  босиб.

—  Б о р м а й м а и ,— деди  М у қ а д д а с .
—  Н е г а ?  С абаби . . .
—  С а б а б и н и  нима қи л ас и з?  Б о р м а й м а и

д е д и м м и -б о р м ай м ан !
Б у  с а ф а р  унинг овози  қ а н д а й д и р  ж у д а  

кескин ж а р а н г л а д и .  Б у  кескинлик  кўнглимга 
ж у д а  қ а т т и қ  тегди-ю, к у т и л м а г а н  ж о й д а  мен- 
даги  ж у р ъ а т с и з л и к к а  б а р ҳ а м  берди.

—  Сиз...  ёмон ж о й л а р г а  б о ш л а б  кетяпти 
деб  ў й л а д и н г и з  ч а м а с и !— дедим,  қ а т т и қ  га-



п и р аётгаи и м н и  сезиб  ва н и м а га д и р  бу н д ан  
севиииб ,—  мени ёмон м а ц с а д д а  б о ш л а б  ке 
тяпти, д еб  ў й л а г а н г а  ўхш айсиз!  С из  мени 
ким деб  ў й л а д и н г и з ?  Н аҳ о тк и  мен ш унчалик-
ка бо рсам ?

Ш у н д а й  сам и м и й  г а п и р га н и м  учунми,  ё 
ай тган  с ў з л а р н м  қ а т т и қ  т а ъ с и р  қилдими,  
б и л м а д и м ,  М у к а д д а с  қ а н д а й д и р  тез  ў згарди ,  
юз и д а  гк совуқ  и ф о д а  бир зум  д а  м улойим  та-  
бассум  б и л а н  а л м а ш д и .

—  й ў қ ,  у н а қ а  эмас ,  у н а қ а  д еб  ў й л а ган и м  
йўқ,—  деди  у ерга  қ а р а б , — шунчаки. . .  Ю ринг,  
ск в ер д аги  п а р к к а  бора  қ о л а й л и к !— т ў с а т д а н  
т а к л и ф  килди  М у к а д д а с  ва қ а и д а й д и р  шўх 
п о р л а г а н  кора  к ў з л а р и н и  ўй н ати б  кулиб  қа- 
р а д и .—  Ана, м аш и н а  ҳ ам  келяпти! Хўп дея  
колинг,  Ш а р и ф  а ка!

М у к а д д а с  м ендан  кул ар д и ,  а л б а т т а !  У ме- 
нииг «хўп» д е м а с д а н  и л о ж и м  йўқлигини, 
унинг ҳ а р  к а н а л а  т а л а б и н и  б а ж а р и ш и м н и  би- 
л арди -ю ,  та ғи н  м ендан  и ж о з а т  сўрарди!. .  Ш ўх 
к ў зл ар и н и  ўйнатиб ,  оқ  кўнгил  ва  пок қи злар -  
д а г и н а  б ў л а д и г а н  беғубор  бир ноз билан  
ж и л м а й и б ,  ўзининг  «ғолиб» келиш ини билиб 
туриб.. .  я на и ж о з а т  сўрарди!

« Б у  қиз  о л д и д а  ўзимнн ж у д а  ерга  уриб 
ю бо р ди м  ч ам аси .  М е н д а  на йигитлик  иззат-  
нафси,  на ғурур ,  на ирода  қолди»  — д еб  ўйла-  
дим  ичимда .  Б у н и  ўзим  ҳ ам  ссза  б о ш л а га н  
эдим. Л е к и н  унга  қ а р ш и  ч и қи ш га  кучим ет- 
м а с  эди. Б у  с а ф а р  хам  яна т а с л и м  бўлдим.

К ў н г л и м д а  уй ғонган  ғ а з а б  ва а л а м  унинг 
«хўп дея  колинг»,  д еб  бир кули б б о қ и ш и д а ё қ

т а р қ а б  кетда,  лекин унинг яна шундай кули б 
боқиши ва шундай или қ сўзларини- эшитгим 
келгани учун бўлса  керак,  автобусда  кетаёт- 
ганимизда  атайин қовоғимни соли б олдим. Му- 
қа д а с  бир-икки марта  ер остидан менга ку- 
лим сир аб  к а р а б  қўйди. Лекин буни кўриб 
кўр маганли кка  солдим.

Му қ ад дас  мени астойдил хафа бўлди деб 
ўйдади шекилли,  паркнинг ёнига келиб а в т о 
бусдан тушганимизда  юзимга а л л а қ а н д а й  гу- 
ноҳкорона тикилиб:

— Мен сизга ишонмаганим учун эмас, 
шунчаки.. .  ўзиигнз бир ўйла б  кўринг:  яхши 
эмас-да ,— деди ва қизариб қўшимча қилди:

— Қўйинг  энди, ш уна қа  қилманг!
Соя жойга нур тушган дек кўнглим бирдан 

ёришиб кетди:
— Н и м а  килдим?
— Шунақа . . .  Б и р ам  қовоғингизни соли б 

олдингизки!. .
Иккимиз  б а р а в а р  кулиб юбордик,  орамиз-  

да  ғов бўлиб турган  номаълум тўсиқ  ҳам 
кўтарилди-да ,  гўё бир-биримизга яна ҳам яқин- 
роқ  бўлиб қолдик.

П а р к д а  одам кўп эди, институтга кириш 
имтиҳонларини топшираётган ёш-яланглар-  
нинг ҳаммаси гўё бошқа ердан жой топол- 
магандек  шу ерга келган,  улар паркнинг энг 
хилват  бурчаклариг ач а  эг а л л а б  олган эди- 
лар .  Қизил қум сепилган аллеял арнинг  ўрта- 
сидан ўтарканмиз ,  ска мейк алар да  ўтирган 
йигитларнинг  бизга тикилиб қ а р а б  қолаёт-  
ганларини кўрдим,  бир вақтнинг  ўзида ҳам 
ғазаби м қўзғар,  ҳам нимагадир фахрлан ар-  
дим. М у к ад д ас  эса уялган идан юзлари гул-

гул ёниб, яна  ҳа м  жо зи ба ли кўринар,  у кўз- 
ларин и ерга тикиб борган  сайин ж а д а л л а б  
борар  ва текис ерда  ҳам  ҳадеб  қо қилар  эди. 
Нйҳоят ,  паркни бир айланиб,  қайтиб чиқаёт- 
ганимизда ,  эшикка  яқин жойдаги эст рада  
театрининг  орқасида  битта бўш скамейкани 
кўриб қолдик.

Му қ ад дас  худди уни биздан бурун бошқа-  
л а р  эга ллаб  олишидан қўрқандек,  чопиб бо- 
риб ўтириб олди.

Ск амейканинг  икки ёнида икки туп кўк 
терак  қ а д  кўтарган,  лекин унинг сояси қуюқ 
эмас,  япр оқ ла ^ и орасидан сирғаниб ўтган 
нурлар  худди шойи қу роқл ардек  пар ч а -п ар 
ча бўлиб ерга тушиб турарди.  Ск амейканинг  
олдига  сепилган қизил қум ҳам қўғирмочдек 
қизиб кетгаи эди. Ленин М у қ ад д ас  ўтирган 
ҳамон:

— Яхши жой экан-а?  Ҳеч ким халақит  
бермайди! — деди-да,  нимагадир ўз-ўзидан 
қувониб тевара к- атрофга  бир қ араб  қўйди.

—  Тўғрими?
— Тўгри,— дедим. Унинг: «Ҳеч ким хала-  

қит бермайди» деган  сўзлари қулогимга ж у 
да иссиқ эшитилган,  ўртамизни бўлиб турган 
масофа  гўё яна бир-икки қ а д а м  қисқарганди.

М у қ ад д ас  қўлига химия дарслигини олди.
— Бўлди!  Энди ким гапирса  ҳам...
— Кинога  билет олеин!— дедим мен.
М у қ ад д ас  «ж уд а  мугамбирсиз-а?»  деган

маън од а  бир қ а р а б  қўйди-ю, индамасдан 
ўқишга  киришди.  Мен унинг иимадан бош
л аш н и сўраб ҳам  ўтирмасдан  китобнинг 
тўғри келган жо й ид ан  ш ар ил лат иб  ўқиб кет- 
ганидан сал ўтмасд ано қ тўхташини сезиб, ён

томондан қ араганд а  ж уд а  нафис кўрингаН 
майин қошига,  жи ми р-жи ми р тер лаган  пешо- 
насидаги соч то лал ар и га  тикилиб,  кўнглим 
а л л ақ а н д а й  пурга,  бахтга тўлиб ўтирардим,  
лекин қулоғимга  ҳеч нарса кирмас  эди.

Тўсатдан,  худди мен ўйлагандай,  Муқад-  
д ас  ўқишдан тўхтади гўё бу китобни сира 
қўлига қайтиб олмайдигандек ,  четга отиб:

— Сиз қўрқяпсизми?— деб сўради.
— й ў қ , — дедим,— пимадан қўрқаман?
— Мен шундай қўркяпман,  шундай қўрқ- 

япманки,  қўлимга китоб олгим келмай қол- 
ди!— деди Муқ ад дас  ва ҳар саф аргид ек  б и р 
дан ўйчанлик чўкиб, маъюс бўлиб қолган  кўз- 
ларини бир нуқтага тикиб, кейин қўшимча 
қилди:

— Уқишга киролмай қолишдан эмас,  шар- 
манда  бўлиб уйга қайтиб боришдан қўрқа- 
ман... Ростини айтсам дад ам ни хафа қилиш- 
дап қў рқ ам ан ,— деди Муқаддас ,  сўнгра ran 
ўз-ўзидан Беговотга,  уларнинг  оиласига ўтиб 
кетиб қолди...

М уқ адд асн ин г  онаси ўзини болаларига  
фидо қилиб, ф а қ а т  уларнинг бахтини ўйлаб,  
уйида ўтириб қолган содда аёллард ан экан, 
отаси завод да  мастер бўлиб иш ларкан.  Л е 
нин у киши мастерликка  ўқиш,  илм орқали 
эмас ,  пешона тери тўкиб, меҳнат билан 
эришган о д ам л а р д а н  экан.  Уларнинг  жуда  
кўп ф ар за н дл ар и  бўлгаи,  лекин ҳозир ф ақа т  
М уқ ад д ас  билан унинг укаси қолган,  иккита 
акаси урушда ҳалок  бўлган,  ҳозир Муқад-  
да с  бу оиланинг  энг катта  фарзанд и экан.  
Шунинг учунми, ёки отаси ўзи ўқий олмас- 
д а н  кўп з ахм ат  чеккани учунми, ишқилиб,

кўпдан бери Муқаддасн и ўқитиб, инженер 
қилиш орзуси кўнглига қатт иқ  ўрнаш иб дол
ган экан.  Уйларига  меҳмонлар  келганда,  
дўстлари билан чақ ч ақ л аш и б  ўтирган чоғла- 
рида д адаси ҳа миш а қизини чақириб,  уларга  
кўрсатар,  яхши ўқишиии айтиб м ақт ар  ва 
кизим алба тт а  инженер бўлади,  деб  ўзи ҳам 
фа хрла н иб  қўяркан.

Бизнинг  тақд иримиз даг и  бу кутилмаган 
ўх ш аш лик  мени ҳам т а а ж ж у б г а  солиб қўй- 
ган, ҳам қат тиқ  қувонтирган эди.

Муқ ад дасн ин г  ота-онаси тўғрисидаги  қиз- 
ларга  хос бошқача  бир меҳр-муҳаббат  билан 
^илган ҳикоясини тингл арканман,  уларни 
ҳеч қачон кўрмаган бўлсам ҳам, наза ри мда  
қ аердади р учратгандек,  билади ган дек  тую- 
лар,  гўё уларни кўпдаи бери танийман,  яхшн 
кўраман.  Кўнглимда ҳалит да н оқ уларга  нис- 
батан  қаи дайдир бир фар за н дл и к туйғуси 
уйғонган,  уларга  бир яхшилик қилиш истаги 
туғилган эди. Менга негадир айниқса унинг 
дад аси ёқиб қолган эди. Кўнглимда гўё у 
менга меҳрибон бир ота бўлишига , меп эсам 
фронтда ҳалок  бўлиб кетган ўз падаримни 
топиб олишимга  ишонч уйғонган эди...

Муқ аддаснинг  ота-оиаси,  ўртоқлари,  онз 
Шаҳри ҳақида  гоҳ маъюс,  гоҳ қувончга тў- 
либ  айтаётган ҳикоясиии эшитарканман,  
кўнглимдаги бу истак-орзулар  ҳам гуркираб 
ўсиб борар,  яна хаёл  дарё си да  сузардим.  
Мен ҳалитдан оқ бир кун эмас,  бир кун Му-

қад дас  билан бирга чамадон кўтариб Бего
вотга боришимизни куз олдимга келтира  
бошла ган эдим.. .  Биз  шаҳарнинг  бир чети- 
даги шафтоли,  ўрик  ва олчаларнииг  қуюқ 
соясига кўмилган шинамгина ҳовлиларига  
кириб борамиз. . .  Бизни эшикда  чол-кампир 
кутиб олади.  Кўз лари даги  ёшларини артиб,  
пеш оналарим издап ўпадил ар ,  узоқ умр ти- 
лаб,  дуо киладилар. .

— Ие, доим ш ундақа  қиласиз-а?  Ҳушиигиз 
жой идами ўзи? Юринг!

Уйқудан уйғонгандек чўчиб кетдим. Қи- 
тоб-дафта рларини  қўлт иқлаб  олган Муқад-  
д ас  скамейканинг  олдида  менга т а а ж ж у б  
билаи қ а р а б  турарди.

— Қ а ё қ қ а ? — дедим.
— Кетамиз.. .
Муқ адд асн инг  қо ш лари чимирилган,  кўз- 

л арида  а л л а қ а н д а й  бир қат ъия тл ик бор эди.
— Нега  энди?— дедим ҳайрон бўлиб.
— Қўйинг,  бирга дар е  та йё рл ай  олмас  

экаимиз. . .
Мен унга бошқа савол  бермадим.
Ш у топда  менинг кўнглимда нималар  бўл- 

са, унинг кўнглида ҳам шунга ўхшаш бир 
нарса  бўлаётганини пай қаг ан  эдим. Ф а қ ат  
уни бир-икки кун кўр олмай қоли шда н қўр- 
қиб:

— Агар эрта-индин бир учрашсак. . .— дсб 
гап бошлаган эдим, Му қаддас :

— Иўқ,  энди имтиҳонда учраш амиз ,—  де 
ди оғзимдан сўзимии олиб.

Биз  ин дамасдан паркдан чиқдик ва хайр '  
лашиб,  иккимиз икки томонга кетдик.  Уч- 
тўрт  қа д ам  босм асданоқ  орқа мга  ўгирилиб

қарад им,  худди шу пайт М у қ ад д ас  ҳам қа- 
ради-да,  с ад аф  тиш ларин и чақ иатиб бир 
кулди.

Қ а н д а й  ажойиб қиз!
Тўсатдан,  кечаги қароримни унутиб қўй- 

ганимни, Му қа ддас га  севгим тўғрисида  бир 
оғиз айтмаганимни эсладим.  Эсладим у, бе- 
ихтиёр кулиб юбордим:  унга бу ҳақда  гапи- 
риб ўтиришга  ҳ о ж ат  қолмаган,  чунки у ҳам 
мени севишига  энди ишонаверсам бўларди.  
Энди олдимда бошқа м ақс ад  турарди.  Қан-  
дай бўлмасин ўқишга  киришим керак  эди!

V I I

Нихоят,  бизнинг тақдиримизни ечадиган 
сўнгги имтиҳон ҳам келди. Бу са ф а р  унинг 
қа н да й ўтганини,  қанда й саволлар  тушгани- 
ни ҳикоя қилиб ўтирмайман.  Бунинг  кераги 
ҳам йўқ, ф а қ а т  шуни айтишим мумкинки, 
сўнгги имтиҳондан яна М у қ ад д ас  тўрт  олди, 
мен бсш олиб чиқдим. Бунга  Му қаддаснинг  
ўзи саба б  бўлди. Утган имтиҳонда  унинг ўр- 
нига кириб уч олганим унга ж уда  қат тиқ  тек- 
кан  экан,  бу с а ф а р  менинг хоҳиш билди- 
ришимга қ а р а м а с д ан  ўз навбатида  кир- 
ди ва худди олдиндан кутгандек,  тўрт  олиб 
чиқди.

У шундай руҳи тушиб,  л а бл а р и  титраб 
чиқдики,  йиқилибди деган хаёлга  бориб ш о
шиб қолдим.  Лекин «тўрт» олганини эшитиб 
қойиб бердим.  Югуришиб келиб,  қ у рш аб  о л 
ган қиз-йигитлар ҳам уни уриша бошлади-  
лар:

— Ик к ит а  тўртга шунча хаф а бўласизми?

— Сиз қўрқм асанг из  ҳам бўлади,  ўн сак- 
киз у ёқда турсин, ўн етти бал  олганларни 
ҳам қаб ул  қилишади!

— Сизни қаранг,  мен тўрт олсам дўппим- 
ни осмонга отган бўлардим!

Б у  самимий гаплар  Мукаддаснинг  кўнг- 
лига таскин берди шекилли,  мен имтиҳонни 
топшириб чиққанимда хийла  ўзига келиб 
қолган эди.

— Ана,  мен нима деган эдим? — деди қош- 
ларини чимириб ва ҳ а яж онл и овозда давом 
этди:

— Д ек ан ат га  чиқдим.  Қизларн инг  гапи 
рост экан.  Ун саккиз  бал  олгаиларни  1^абул 
цилишимиз  ан и қ дейишди!

— Энди кўнглингиз жойига  тушдими?
М у к ад д ас  кулди.
— Ҳали иншо нима бўлишини айтинг! 

Д о м л а  оғриб қолган экаилар .  Бугуи келиб- 
дилар.  Н атиж асин и тушдан кейин эшнтдири- 
шар эмиш,— деди у ва қўлидаги кичкина 
соатига  кўз т а ш л а б  қўшимча қилди:

— Ним а бўлса ҳам те зроқ  эшитдириша 
қолишса бўларди.

Кўчага  чиқиб бир айланиб нелишни т а к 
лиф қилдим.

М у к ад д ас  бу с а ф а р  одатдагидек  ийманиб, 
тортиниб турмади.  Аксинча севиниб кетиб: 
«Л им он ад  ичиб келамиз!» деди.

Биз  кўчага чиқдик-да , қуюқ соя тушган 
хиёбонлардан паркка  қ араб  кетдик. Кўчада  
одам кўп эди. Ҳар қачонгидек улар  бизга 
қ ара б  ўтар,  айниқса ёш йигитлар  менинг 
рашкимни келтириб М у қ ад дас га  суқланиб 
тикиларди.  Шу рашкданми,  ё Муқаддаснинг

якинлигиданми,  билмадим,  ўзимни худди ло- 
вйллаб  ёнаётган гулханнинг тапт ида  тобла- 
наётгандек  ҳис қилардим, аъзойи баданим-  
дан  ловил лаб  ўт чиқиб борарди,  М у қ ад д ас  
эса (ажабо!)  гўё ҳеч нарсани сезмас,  у 
нимагадир севинар,  ҳадеб  кулар,  юз лари 
гул-гул яшнаб,  ўткинчиларнинг  диққат-эъти- 
борини яна ҳам ўзига  тортар  эди. Аста-се- 
кин ундаги бу сабабсиз  шодлик менга ҳам 
ўтди-ю, кўнглимдаги ғашликни тарқат иб  
юборди.

Иншонинг  натижасини бир соатча а й л а 
ниб қайтиб боришимиз  биланоқ  эълон қи- 
лишди.  Биз  борганда  абитуриентлар аудито
рияга  тўпланиб бўлган эдилар.  Ҳамманинг 
юзида ҳаяжон,  аудитория  су в сепгандек жим. 
Биз  эшикдан кирган жойда ,  ор қа д а  тўхта- 
дик. Аудиториянинг тўрида,  кўнда ланг  қў- 
йилган катта  столнинг орқасида,  иншо ёз- 
дирган  ўш а  катта,  дўнг  бурнига олтин сопли 
кўзойнак  қўндириб олган мўйсафид домла  
турарди.  У худди бизнинг кириб келишимиз- 
ни кутиб тургандек,  кўзойнагини тўғрилаб  
қўйди-да,  қўлига рўйҳатни олди.

Тўсатдан юрагим уриш дан  тўхтаб,  нафа-  
сим қисилганини сездим, лекин домланинг:  
Абдуллаева  «беш» деган овози билан бирга 
гўё кўкрагимга  оромбахш, хушбўй ҳаво қуйи- 
либ енгил тортдим-у,  ялт этиб қара дим;  худ
ди оқ дастурхонга  қизйл бўёқ  тўкилгандек,  
Му қаддаснинг  бирдан оқ ари б кетган юзига 
қирмизи ранг  тарқалиб,  қул оқларигача  л о 
виллаб  ёнди. Қўлини қидириб топиб, секин 
қисдим, у миннатдор бўлиб бошини силкитди,  
сўнг, «жим» деган маънода  қўлимни қисди-

да,  домланинг оғзига ти килди: энди у менинг 
тақдиримии кутарди!. .

Менинг фа ми лия м  рўйҳатнинг ўртасида ,  
балки ундан ҳам олдинроқда бўлиши керак 
эди. Лекин бу масофа менга негадир жуда  
узоқ туюлди,  гўё чумоли карвонидай тизил- 
ган р а қ а м л а р  ва баҳоларнинг  охири кўрин- 
мас эди.

— Соди^ов.. .  уч!
Мен ёмон бир ҳодиса рўй берганини «уч» 

сўзининг маъносини анг лашда н ҳам олдин 
«ялт» этиб қа рагаи  Му қад дас ни нг  кўзларида-  
ги қўрқувдан билдим.. .  Бир нафас  хаёлим 
тўс-тўполон бўлиб кетди, кескин бурилиб 
аудиториядан чиқдим. Кетимдан Муқ ад дас  
ҳам чиқди. Мен нимага ва қаёққа  кетаётги- 
нимни ўзим ҳам билмасдан узун йўлакнинг  
тўрига томон юргандим,  Му қ ад дас  қўлимдан 
уш лаб  тўхтатди.

— Шошманг ,  қа ёқ қа  кетяпсиз?
— Қўйинг,  нима қиласиз?— дедим тўсат- 

дан,  менга ачинишига қа р а м а с д ан  қоп-қора 
ажойиб кўз ларида  бахт ва шодлик порлаб 
турган бу қизга кўнглимда қандайдир бир 
душ ма нл ик  сезиб.

— Унақа  деманг,  балки ўн олти бал  ол 
ганларни ҳам...

— Майли!  Юпат май қўя қолинг! Мен инс
титутга киролмайдиган бў лганим дан ха фа  
эмасман!  Ним а қилаеиз мени...

— Б ў л м а с а  нимага бундай киляпсиз?— 
деди Мукаддас .

— Нима га  эканини бнлмайсизми?— дедим 
унинг юзига газа б  билан тикилиб. Мен шуи- 
чалик тўлиб-тошиб кетган эдимки,  аудито-

риядаги қиз-йигитлар бирдан ёпирилиб чиқиб 
қо лмаганд а ,  кўнглимдаги бор гапни тўкиб 
таш л а ш д а н  ҳам тортинмаган бўлардим.

— Муқаддас!  Сиз билан гаплаши шим 
керак.  Ш у бугун, ҳозир гаплашишим керак.. .

М ук аддаснинг  нимагадир сал ранги ўч- 
ди. У қандайдир т а а ж ж у б  чўккан кўзларини 
юзимдан узи б четга қаради.

— Мен бугун... соат  тўртда  Беговотга 
кетмоқчи эдим.

— Ш у н а қ а м и ? — дедим,— майли,  йўлинг- 
издан колманг. . .

Овозим титраб  кетди. М у қ ад д ас  юзимга 
бир қаради-ю,  бошини кескин силкитди:

— Юринг!
Биз  ўша паркка,  атиги ярим соат олдин 

х уш вақ т  бўлиб, ўйнаб-кулиб чиқиб кетган 
паркка  қайтиб келдик.  П а р к д а  одам сийрак 
эди. Одатд а  бўш ётмайдиган хилват  жойлар-  
даги скам ейк аларн инг  кўпчилиги бугун ким- 
сасиз бўлиб,  институтларда  имтиҳонлар  туга б 
қолганлигини кўрсатиб турарди.  Биз н и м ага 
дир бу хилват  ж о й л ар д а  тўхтамас,  тўхташни 
на у, на мен т акл и ф  қилардик.  Ум уман м ен д а - 
ги бояги қатъийлик қ а ёқ қа дир  йўқолган,  
Му қаддаснинг  «юринг» деган кескин гапи- 
д ан  кейин бирдан паст тушиб, ж ур ъ а т с и з  бў- 
либ қолган эдим. М у қ ад д ас  эса менинг нима 
демоқчи эканимни яхши сезса керак,  инсти- 
тутдан ўзи бо шл аб  чиққан бўлса  ҳам, энди 
ran  очолмас,  оғзига сўк солгандек,  чурқ эт- 
масдан ерга тикилиб борарди.

Паркнинг  энг охирига борганда ,  ўнг қўл- 
даги қизил қум сепилган торгина йўлнинг 
бўйида чирмовуқ билан копланган кичик бир

соя бон кўринди. Биз  унга кўзимиз  ту шиши 
билан худди олдиндан аҳдл аш иб  қўйгандек,  
индамасдан баравар  бурилдик.. .

Соябои тагида уч бурчак  қилиб қўйилган 
иккита скамейка турарди.  М у қ ад д ас  биринчи 
скамейканинг четига омонатгина  ўтирмоқчи 
эди, қўлидан ушлаб,  бурчакка  ўтқаздим-да ,  
ўзим унинг рўпарасига  ўтирдим.  Бирпас  жим 
қолдик.  Сўнгра  М у к ад д ас  юзимга бир қ а р а б  
олди-да:

— Мен сиздан буни сира  кутмагандим,— 
деди секин, бўёғи кетиб, оқариб қолган босо- 
ножкасининг  учи билан қумни ковлаб.

— Нимани кутмагандиигиз?— дедим гапи- 
га тушуимасдан.

— Мен сизни... бунчалик.. .  бўшанг  деб 
ўйламовдим. Бил аман,  осон эмас.  Бироқ. . .  сиз 
ўғил боласиз  ахир!..

М у қ ад д ас  биринчи марта  иззат-нафсимга  
теккан эди. Н аҳот  менинг нимага озор чека- 
ётганимии ҳалиям тушуймаса?

— Сиз мени институтга киролмайдиган 
бўлганим учун алам  қиляпти деб  ўйлаяпсиз-  
ми? Агар билсангиз.. .  Менга институтингиз 
ке рак  эмас!..

— «Б ўлма са  нимага бунча хафа бўляп- 
сиз?» деган савол ни кутиб тўхтадим.  Лекин 
М у қ ад д ас  «чурқ» этиб огиз очмас,  ҳамон бо- 
соножкасининг  учи билан қумни чизиб ўти- 
рарди.  Мен унинг қўнғир соч тол ал ари ораси
дан кулокларинииг яна ловил лаб  кетганини 
кўрдим:  у нима демоқчи эканимга  яхши ту- 
шунган эди! Би ро қ тушунган бўлса ҳам бор 
гапни айтмасдан иложим йўқ эди, унинг мақ- 
садимга тушунгани ҳолда  гапимни жим

ўтирмб эшитиши эса кўнлимга далда  бе- 
рарди.

— Мен сизни деб... ёлғиз сиз учун!— де 
дим ниҳоят.

Мук адд асн инг  боши яна хам пастроқ 
эгилди.

— Қўйинг,  унақа  деманг!— деди у секин 
титроқ  овоз билан.

— Нима га  демас  экаима н?  Ахир мен сиз
ни шунчали.. .

М у к ад д ас  секин бошини кўтариб пастдан 
юқорига қаради.  Унинг учлари эгилган узун 
киприклари орасида  гўё гул чаноқларига  
қўнган шудрингдек тиниқ ёш томчилари ял- 
тираб,  а л л ақ а н д а й  титраб турарди.

— Менга ишонмайсизми?— деди у, деди-ю, 
ла бл ари худди ўксигап боланинг  лабл ар и д ек  
пирпираб уча бошлади,  киприклари орасида-  
ги тиниқ томчилар  кўпайиб,  кўзла ри ж и қ қ а  
ёшга тўлди.

— Му қ ад дас !— дедим унинг қўл ларидан 
ушлаб.

— Агар ишонсангиз.. .  бу нақа  деманг.. .
Меи ин дамасдан уни ўзимга  тортдим,

ҳали ўзнмга,  бахтимга,  унинг бўса беришга 
рози эканига иш онмасдан багримга  босдим. 
М у қ ад д ас  жиндек  ҳам ка рш или к қилмади,  у 
гўё боғбонга бўйин эгган ёш ниҳолдек итоат- 
корлик билан кўкрагимга бошини қўйди...

Бир минутга бу олам,  оёқларим остидаги 
мен туғилиб катта бўлган бу ер, тепамдаги бу 
зангори осмон... ҳаммаси қ а ёқ қа д ир  йўқол- 
ди-ю, Муқ ад дас  билан икковимизгина  танҳо 
қолдик,  холос...

Унинг л а бл а р и  худди баҳор қуёшини эм-

ган лолани эслатар ,  лола  япр оқларидек
майин ва илиқ эди, ул ар да  тоғ ш аб а д ас и  те- 
гиб япроқ  ёзган чечакларнинг  аж и б  тароват- 
ли иси бор эди. Сочларидан,  ажой иб  қўнғир 
сочларидан райҳон ҳиди келарди.. .

Мана ,  бир ой бўптики, мен шу масъуд 
дамни,  шу бўсани орзу  қилардим,  лекин уни 
қўмсаб  кечалари уйқу кўрмай гонг отдирган 
чоғларимда ҳам мен бу л абл арн и н г  бунчалик 
тотли бўлишини билмаган  эдим, мен битта 
бўса,  худди чанқоқни қондирадиган бир пиё- 
л а  булоқ  суви каби қалбимдаги бутун алам  
ва изтиробларни боса олади деб ўйл ам аган  
эдим!..  Ажаб о:  битта бўса кўнглимдаги ҳам- 
ма чигалларни ечиб та ш л а га н  эди.

П а р к д а н  чиқиб Му қ ад дас  билан бирга 
яна институтга томом б ор арк анм ан,  ўзимни 
а сфальт  устида эмас,  гўё пат гилам устида 
юриб кетаётгандек  ҳис қилардим;  лабл а р и м д а  
ҳамон лабл арин ин г  б ах мал  майинлигини се
зардим,  димоғимга  ураётгаи  райхон хидидан 
бошим айланарди. . .  Ф а қ ат  институтга кирга- 
нимизда ва мен эшикда  қолиб, М у қ ад д ас  «бир 
минутга» қаб ул  комиссияси жо й л аш ган  хона- 
га чиқиб кетганидагина  энди мен учун бу 
бинонинг эшиги ёпилгани эсимга тушиб, яна 
юрагим бир қисилиб қўйди. Сўнг,  ойимга т е 
лефон килмаганимни эслаб ,  эшикдан  кирган 
жойдаги  телефон-автоматга  бордим.

Ойимнинг қўрққан,  титроқ  овози узоқдан 
ж уда  ғалати  эшитилди.

— Н и м а  дединг? Ним ага  уч бўлади?
— Ни ма га  бўларди?  Емон ёзганим учун-- 

да!— дедим мен энсам қотиб.
— Д а д а н г г а  айтдингми?

— Ним а дейман?
— Д а р р о в  айт! Тентак  бўлдингми? Сенга 

айтяпман,  эшитяпсанми — дар ро в  топ и б айт!
— Хўп!
Юқ оридан Муқ аддаснинг  тушиб келаётга- 

нини кўриб трубками илнб қўйдим.
«Энди бир қилмаган ишим имтиҳондан йи- 

қилдим, деб  Сал им Каримовичга  йиғлаб  бо- 
ришми?»

Мен унинг қанда й қилиб уч олганимни 
синчиклаб узоқ  суриштиришини,  аччиғи чи- 
қиб пўн ғил лашларини кўз олдимга келтир- 
дим.

— « й ў қ ,  ўлсам ҳам бормайман!»
М у қ ад д ас  кулгисини, қувончини яшириш-

га ҳ а р а к а т  қилар ,  лекин қи рғоққ а  сапчиган 
тошқиндек,  шодлик юзига тепиб, кўзларида  
ж и л в ал а н и б  турарди.

— Ун саккиз  бал  олганларнинг  кириши 
шак -шубҳасиз  эмиш!— деди-да,  кўнглимни 
кўтариш учун бўлса ке рак :— Ақа лли ўн етти 
балг а  ҳам етолмадингиз-да!— дея кўшимча 
қилди.

Бояги  игна юрагимга  яна  бир қадалди.
У дарҳол  Беговотга  жўн амоқчи эканини 

айтди, шундай айтдики, гўё мендан и ж оз ат  
сўради.  Мен уни кузатиб қўймоқчи бўлдим. 
У қа рш или к билдирмади.  Умуман,  илгари 
кинога боришга  кўнмай юрган бу қиз,  бугун 
битта  ҳам илтимосимни рад  этмас,  гўё бу би- 
лан  қалб имд аги ярага  малҳам берарди.  Ме- 
нинг эса бунга ҳам кўнглим тўлм ас  эди. Ке- 
йинчалик мен, Му қаддаснинг  муваффақияти 
ва ўз муваффақиятсизлигим ўша куни мени 
қан дайдир и н ж иқ  ва эгоист ғ;илиб қўйганини,

умуман мен ўзимни ўғил болаларч а  тут м а г а - 
ним ни кўп марта  уят билан эслардим.  Аммо 
ўша ва қт да  мен буни сезмасдим.  Афтидан,  
худди шундай ипжиқликиинг  таъсирид а  бўлса 
керак,  вокз алд а  поезд  кутиб ўтирганимизда ,  
мен чидай олмадим-да ,  бизнинг муносабати-  
миз к е л а ж а к д а  қа н да й бўлишини билмоқчи 
бўлдим.. .

— Қейин. Мен қайтиб келай,  кейии гапла- 
шамиз!— деди М у қ ад д ас  ва энди боягидек 
йиғлаб эмас,  кулиб туриб сўради:

— Бир нимадан шубҳа  қиляпсизми?
— Йўқ,  нега?— дедим дудуқланиб.
М у қ ад д ас  бир зум ж и м  қолгач:
— Энди нима қилмоқчисиз?— деб  сўради.
— Н и м а  қилардим,  ишлайма н,— дедим ва 

бу сўзларим Муқ адд асн инг  юзида  қандайдир 
илиқ ва шод табассум уйғотганини кўриб 
қолдим.

— Агар йиқилганимда мен ҳам ишлар-  
дим,— деди М у қ ад д ас  нимагадир ҳа яж он ла -  
ннб,— ўзимизнинг металл  заводимизга  кириб 
ишлардим.  Сиз ҳам заводга  киринг. Бун ақа  
юришдан ҳеч бир фойда йўқ...

Мен машина соз лик  заводининг  бир йиллик 
стажи бор ишчиси эканимни айтмоқчи эдим, 
поезд жўнайдиган бўлиб қолди. Шошиб хайр- 
лашдик.  Му к ад дас  вагонииинг  зинапоясига 
чиқаётиб қулоғимга  шипшиди:

— Икки-уч кунда қайтиб келаман.  Етоқ- 
хонага  келинг! Қутаман.  Хўпми?

П оезд  узоқлашиб, уиинг шамол да  ҳилпи- 
раган  оқ  шойи кўйлаги кўздан йўқолгунча 
қ а р а б  турдим.

Кўнглим энди мутлақо тинчиган эди. Қу-

лоқла рим  та гида «Ётоқхонага  келинг. Кута- 
ман...» деган сўзлари такр о р л а н а р  ва ю р а 
гимга а л л ақ а н д а й  осойишта ва сўнмас бир 
шодлик баг ишлар эди.

Кўчада ,  қ а ё қ қ а  боришимни ўйлаб,  бир на- 
фас  турдим,  сўнг бирдан қандайд ир енгил 
тортиб,  қувонч билан қарор  қилдим — з а 
водга!

За вод ни эслашим билан бўлиб ўтган ҳам- 
ма воқеа қайта  эсимга тушиб,  ўзимдан ўзим 
уялиб кетдим.

Л еки н шу заҳотиёқ  «шунчалик хиж олат  
бўладиган бирон жи но ят  қилдимми?»— деб 
ўзимни юпатиб қўйдим, кўнглим ўша осойиш
та,  ёруғ  қувончга тўлиб,  автобус билан з а 
водга жўнадим.

V I I I

За водга  биринчи смена ишини тугатиб,  
навбатдаги  смена ишга тушадиган пайтда  
етиб бордим. Автобусдан тушиб заводнинг 
қизил ғиштдан қурилган б ал а н д  қўрғонига 
қ а р а б  юрганимда,  д ар во з ад ан  ишчилар ҳам 
тўп-тўп бўлиб чиқа бошладилар .  Уртоқларим-  
ни кўчада  кутсам ҳам бўларди-ю цехни, ста- 
ногимни бир кўриб кетиш ниятида ичкарига 
кирдим.

Д а р в о з а д а н  кираверишда ярим гектар ке- 
лар- ке лмас  гулзор бор эди. Гулзорнинг ўрта- 
сида заводнинг ҳу рмат  тахтаси,  баъзи  стенд- 
л арг а  зав од  физкультурачилари олган  кубок 
ва фахрий ёрлиқ лари қўйилганди.  Гу лзор
нинг орқасида ,  то кўз илғамас  жойлар гач а ,

бир-бирига пар ал лель  қурилган б ал а н д  ойна- 
ванд ц е х л а р '  қа д  кўтарганди.  Улар  худди 
катта  парникл арни  эслатарди.

Бизнинг механика цехимиз гулзорнинг  ор- 
қасидаги учинчи бинога жойлашган.

Ҳовлига киришим билан гулзорнинг  ўрта- 
сидан ўтган йўлнинг  чап томонида,  кичкина 
цемент ҳовузчанинг  ёнида тўпланиб турган 
бр иг ада ми з  йигитларига  кўзим тушди.  Ме- 
нинг тўғримда қандайд ир ra n  кетаётган бўл- 
са керак,  д ар во з ад ан  киришим билан йигит- 
лар д ан  бири:

— Ана,  ўзи ҳам келди!— деб юборди.
Ҳовузнииг ёнига тиз чўкиб, соқол қиртиш-

лаётган Кулоянц:
— О л а м да  бормисан,  акад ем ик?— деди

кўпик чап лаш ган юзини буриб.— Изл ама-
ган жойимиз  қолмади-ку!  Қ а ё қ л а р д а  юриб-
сан?

— Ним а ran  ўзи ?— дедим, йигитлар би
лан кўришар ка нма п,  лекин ғовур-ғувур бўл- 
ганиданми,  билмадим,  ҳеч ким менга ж аво б  
бермади.

Белигача қип-яланғоч  бўлиб, краннинг
сувига ювинаётган Тўлаган  дабдурустдан:

— Уртоқлар,  тунов куни мен буни битта 
жонон билан бошл аш иб  юрганиии кўрув- 
дим!— деди итоатсиз сочларини артар к ап. — 
Аммо жонони ж а  зўр экаи!

— Шунинг учун ўқишга  кирмасда н кочиб 
юрган экан-да,— деб  кимдир о рқа м д ан ran  
отган эди, ҳаммаси бирдан  қаҳ-қ аҳ  отиб 
кулиб юборишди.

— Нима ra n  ўзи? Ним ага  қидирдила-  
ринг?— дедим юрагим пўкиллаб.

Соқолини олиб бўлиб ёнимга келган К у 
лоянц елкамга  битта туширди:

— Жон онг а  ош иқ бў ламаи  деб ақли ҳу* 
шингдан айрилибсан-да!  Туиов куиги гаплар  
эсингдан чиқдими?

— Б р и гад ам и з  Коммунистик меҳнат бри- 
гадаси,  деган ном олмоқчи-ю,  сен бўлсанг 
л а қ и л л а б  юрибсан,  Қойилман сендақа  акаде-  
микка!

— О д ам л а р н и  чалғи тм а!— деди Тўлаган ,  
пахмоқ сочиқ билан мускуллари бўртиб т у р 
ган баданини қизартириб артар к ан, — ном 
олиш учун кураш га  бел боғламоқчимиз  де- 
гин! Ҳали пойгада ўзиб келсанг  оласан  бу 
номни!

— Пойгага  тушг анд ан кейин ўзамиз-да!
Мен болаларнинг  ҳаммаси бирдек яхши

кийииганларини,  баъ зи лар и эса бўйинларига  
галстук тақиб олганларини эндигина пайқа-  
дим.

Д е м а к  ҳозир тунов куни Сулаймон Акра-  
мович айтган м аж л и с  бўлади.  Бр иг ада миз  
Коммунистик меҳнат бригадаси деган ном 
олиш учуи кураш бошлаб юборган бригада-  
л а р  қаторига қўшилади!. .  Буни чиндан ҳам 
эсимдан чиқариб юборгаи эканман!  Бирдан 
кўнглим ғаш бўлди-ю, станогимни кўриб чи- 
қам ан,  деган баҳона  билан тезроқ цехга қа- 
раб  кетдим. Тўлаган  орқам дан:  «тўғри клуб- 
га боравер,  ҳозир м аж лис  бошланади»,  деб 
қичқириб қолди.

Сиртдан қа раганд а  парникни эслатадиган 
цех ичига кирганда ,  уни тўлдирган оғир ма- 
шиналарни нг  салобатидан,  станокларнинг  
гуриллаши, йўнилаётган дета лларнин г  учқун

сачратиб гувиллаши, темир-терсакларнинг  
чарс-чурси ва яна а л л ақ а н д а й  овозл ардан 
улуғворлик кашф этиб, биринчи бор кирган 
одамнинг  ҳушини қочиради,  бир вақтнинг  
ўзида ҳам чўчитади,  ҳам жў шқи н кучи би
лан қандайдир ўзига тортади.  Лекин аста- 
секин киши бунга ўрганиб кетади-ю, ҳамма 
нарса оддий ва табиий бўлиб қолади.  Қи- 
зиқ, мен бнр ойга яқин келмаганим учунми, 
билмадим,  кўзимга цех худди биринчи марта  
кирганимдагидек  ж уд а  улуғвор,  ҳайбатли 
ва айни маҳалда  ж у д а  иссиқ кўриниб кетди.

Иш жойим цехнинг ўртасида  эди. Икки 
томонида қатор станоклар  саф  тортган кенг 
йўлакдан юриб, ўз станогимга бордим. Ста- 
ногимда лакана ,  лекин зув аласи пишиқ ко- 
рейс йигит Борис Цой иш ламоқда  эди. У се- 
ялканинг  бир деталини йўнмоқда,  станок- 
нинг ўткир пўлат  пичоқлари орасидаи темир 
қириндилар  худди ранда  остидан чиқаётган 
юпқа пай раҳал ар д ек  буралиб-буралиб чиқ- 
моқда эди.

Цой мени кўрмади,  мен ҳам унинг ишига 
анча вақт  ин дам асдан  разм солиб турдим.

Аста-секин станокнинг бу ажойиб иши, 
Цойнинг  эпчиллиги,  ерга буралиб гушаётган 
ғалати шаклдаги  темир қириндилари,  бир 
четга қал анаётган  д ет ал лар  кўзимни қизди- 
риб институт ҳам,  нмтиҳон f o b  лари ҳам, 
ҳатто М у қ ад д ас  ҳам кўзимга а л л ақ а н д а й  
узок ва аҳамиятсиз  бўлиб кўринди. Бирдан 
енгил тортиб, Цойнинг  елкасига қўлимни қўй- 
д и м .

— Ҳорма,  дўстим!
Цой бурилиб қаради;

6  О. Еқубов. til



— Ҳа, сенмисан?— деди у ва чап қўлн- 
нинг орқаси билан пешона терларини а р т а р 
кан, ўнг қўлини чўзиб кўришди:

—  Ним а қилиб юрибсан?
— Шу... ўзим.. .— дедим.
— Ҳа-а!. .— деди Цой в а яна ўз ишига ки- 

ришди.
Цой а за лда н камгап эди. Буни яхши би- 

лардим,  лекин кишииинг кўнглида бир шуб- 
ҳа бўлса ҳамма нарса  бошқ ача  туе олиб, 
бошқа маъно ка ш ф эта бошлайди.  Ҳозир 
мен ҳам худди шундай бўлдим.  Цойнинг 
мен бил а и ёзилиб гапл аш ма гани  жуда  қаттиқ  
ботди, энг муҳими менга шундай туюлди- 
ки, гўё у ишдан қочиш ниятида бўлганим-  
ни билгани учун бундай совуқ муомала 
қилди.  М а ж л и с г а  боришга  ҳам негадир 
ж у р ъ а т  этолмай қолдим.  Ҳозир бригадамиз  
Коммунистик меҳнат бригадаси деган ном 
олиш учун бел боглашаётган  а з а м а т  коллек- 
тивлар  сафига  ўтадиган бўлса,  демак,  маж-  
лисда ф а қ а т  яхши ишлашгина  эмас,  шу би 
лан бирга ҳаққонийлик,  софдиллик.  кам- 
тарлик  ва яна кўп н а рс алар  тўғрисида ҳам 
ran  боради,  албатта .  Шундай пайтда мен 
нима дейман? Бўлган воқеани очиқ айтсам 
брига дад а  қолдиришармикин?  Қолдиришма-  
са нима қи ламан ?  М у қ ад д ас  эшитса нима 
дейди?

Шу в а кт орқамдан:
— Ш ар и ф ж о н м и с а и ? — деган таниш овоз 

эшитилди.
Бу  Сулаймон Акрамович эди. У бирорта 

станокни тузатганми,  ё одатдагидек  ишлаб 
чикарилгаи дета ллар ни  текшириб юрганми,

иищилиб қўллари бил акл ариг ача  қоп-қора 
мой эди. Узига яраши б  тушган кўкраги очиқ 
комбинезон уни худди спортчиларга ўхша-  
тиб кўрсатарди.

— М аж ли сга  келдингми? Нимаг а  клубга  
бормасдан бу ерда  турибсаи?— деди у, қўлла-  
рини эски латт а  билан артаркан.

Станогимни кўргани кирганимни айтган- 
дим, Сулаймон Акрамовичнинг кўзларидаги 
ифода қан дайдир юмшаб,  жилмайди.

— Соғиниб қолдим дегин? Унақа  бўлса  — 
яхши!— деди у.— Станогингга  мама Цой қа- 
раб  турибди.  Ж о й и д а .  Қ ани  юр, мажлисга 
борайлик.

Цех дан  чиқиб клубга  қ а р а б  кетдик. Мен 
Сулаймон Акрамовични кўрган  заҳотиёқ ун- 
га бор ran  ни айтнб берсаммикин,  деган 
фикрни кўнглимдаи ўтказгаидим,  лекин га- 
пириб бсриш учун уни тўхтатиш керак  бў- 
лади,  мен эсам ҳа я жои л а н га н и м да н гапни 
нимада н бошлашимни билмас  эдим. Бунинг  
устига Сулаймон Акрамович ой им билан 
ўзим тўғримда тўхтовсиз саволлар  бериб бо- 
рардики,  унинг гапини бўлиш ҳам ноқулай 
эди. Клубга  ҳам етиб бордик.

«Агар сўз беришса нима дей ман?— ха- 
ёлимга келган бу ф икр дан  юрагим шувиллаб 
кетди.— Ҳаммасини очиқ айтаман!»

Завод нин г  худди қутига ўхшага н узун, эн- 
сиз клуби одамга  ли қ  тўлган,  кўпчилиги ёш- 
лар,  кекса ишчилар эса олдииги икки-уч қа- 
торда  ўтиришарди.

Бр иг ада  аъз оларимизнинг  ҳа ммаси  прези- 
диумда  ўтирар,  кириб борганимизда,  саҳна- 
да Тўлаган  гапирмоқда  эди.

Сулаймон Акрамович,  худди м аж л и с  раи- 
си кўриб қолиб президиумга такл иф этиши- 
дан  қўрқкандек ,  эшикдан кирган жойдаги 
бўш скамейкага  секин ўтира қолди, мен ор- 
қа роққа  ўтирдим.

Тўлаган  ўнг қўли билан итоатсиз қалин 
сочларини тинимсиз қайириб,  қандайдир 
хушчақчақ,  ж ара нг ли овозда гапирмоқда  эди:

— Яхши ишлаб,  планни б а ж а р и ш  яхши! 
Аммо бу билан иш битмайди.  Биз  чиндан 
Коммунистик меҳнат бригадаси деган номии 
олмоқчи бўлсак,  ҳар ж иҳ атд ан илғор бўли- 
шимиз керак.  Хўш, илғор бўлиш осонми? 
Йўқ! Осон эмас.  Мас алан,  ўқиш масаласини 
олайлик.  Коммунистик жа мия тни нг  ҳар бир 
аъзоси чуқур илмли киши бўлиши шарт.  
Тўғрими? Тўғри! Ленин орамиз да  шу оддий 
нарсани тушунмайдиган ишчилар ҳам бор, 
М ас алан ,  Ш ариф ж рнни олайлик.  Урта маъ- 
лумотли бўла туриб,  сиртдан ўқишни хоҳ- 
ламайди .  Қийинчиликлардан қў рқ ади  ча- 
маси...

Пастдан:
— Узи борми? Узи ж а в о б  берсин!— деган 

овозлар  эшитилди. Юрагим гурс-гурс уриб 
ўрнимдан турмоқчи бўлган эдим ҳамки,  Тў- 
л аган  қўлини кўтариб овозларни босди:

— Ш ар и фж он ни  ёмонламоқчи эма сман!— 
деди у,— Ш ар и ф  яхши йигит, яхши ишчи. 
Биз уни барибир ўқитамиз! Ф а қ а т  демоқчи- 
манки, коммунистик бригада  деган номни 
олмоқчи бўлсак,  қийинчиликлардан қўр қм ас '  
лигимиз ксрак! Бу  ном биздан кўп нарсани 
та ла б  қилади.  Биз  софдил,  камтар,  ишда 
зарбдор,  турмушда ҳаққоний бўлишимиз ке-

рак. Ароқ деган ифлос нарсанинг ёнига ҳам 
йўламаслигимиз  керак.  Қи злар  масаласида  
ҳам.. .— Тўлаган  негадир дудуқланиб,  ran  то- 
полмай қолди, шу вақт  яна кимдир паст
дан:

— Қизларн инг  ҳам ёнига йўламаслигинг  
керак!— деб юборди-ю, зўр қа ҳқ аҳа  клубни 
л арз ага  келтирди.

Тўлаган  бошини кескин силкитди:
— Иўқ,  бекорларни айтибсиз! Биз  турган- 

да қизларнинг  ўзи сенинг ёнингга йўламай-  
диган бўлишади!  Биз улар  билан шундай 
ху шмуомалада  бўлиб, уларни шундай ҳурмат  
қиламизк-и, қизлар  биз турганда сенинг 
ёнингдан ҳам ўтмайдиган бўлишади!  Тушун- 
дингми?— деди-да,  зўр қ а р сак ла р  остида жо- 
йига бориб ўтирди.

Тў лаган да н кейин минбарга  соч-соқоли оп- 
поқ оқарган,  узун бўйли, қотма бнр чол чиқ- 
ди. Бу заводнинг  энг кекса ишчиси, кекса 
большевик эди. У гапни жуда  узоқдан,  рево
люция йилларидан бошлади,  лекин унинг 
эсдалиги мажл исг а  бирдан қандайдир руҳ 
киргизиб,  т ант ана ли бир вазият  вужудга 
келтирди. Ҳамма гўё бу  мажлиснинг  қанча-  
ли жиддий эканини эндигина тушунган- 
дек, зал  бирдан сув сепгандек ж и м ж и т  бўлиб 
қолди.

— Уғлимнинг гапини эшитиб астойдил қу- 
вондим,— деди у ва боши сал қалтираб,  Тў- 
лаган га  қ араб  қўйди,— биз кексалар  ёшлар-  
нинг камчилигини кўрсатишни,  уларни тан- 
қид қилишни яхши кўрамиз.  Аммо шу бугун 
мен бундай ёшларни,  бундай йигитни баг- 
римга босиб ўпгим келди. -Балли ўғлим!..

Чол боши сал  қа лт ира б  президиумга бор- 
ди ва Тўлаганнинг  бошини ушлаб,  пешоиа- 
сидан ўпди.

З а л да г и ла р  бирдач  уринларидан туриб 
кетдилар  ва мен худди боя цехга киргани м
дагидек М у қ ад д ас  ҳам, институт бўсағасида  
чеккан ташвиш ларим  ҳам — ҳаммаси қан- 
дайди р узоқ, аҳамиятсиз,  кераксиз  бўлиб 
қолганини ҳис этдим. Қўллари,  юзлари,  ки- 
йимлари мой бўлган бу ' !еҳнаткаш од амлар-  
нинг вазмин,  босиқ, самимий гаплари ва 
қандайд ир олиж ан об  муноса бат лари олдида  
чеккан ташвиш ларим ни иг  ҳаммаси арзимай-  
диган бир парса  бўлиб кўринди. Уша пайтда 
президиумда бўлмагани м учун, чол мени 
ҳам ўпмагани учун чин кўнглимдан афсусла- 
нардим,  ўз дўстларимга  ҳасад  билан тики- 
лардим.

Минбарга  Сулаймон Акрамович чиқиб кў- 
лини кўтарди.  Унинг йўғон, дўрил лоқ овози 
зални тўлдириб шов-шувни босиб қўйди.

— Ҳурматли отахонимиз тўғри айтадилар .  
Биз  кексалар  ўзимизни кўп мақтаб ,  ёшларни 
кўп уришамиз.  Аммо бир томондан мақтан-  
масдан илож йўқ!— деди Сулаймон А к рам о
вич ва за л д а  кўтарилган кулги босилгунча 
қўлини кўтариб кулимсираб кутиб турди.

— Мас алан ,  ҳозир қийинчилик тўғрисида 
ra n  кетди. Шу r an  тўғрими? Менингча унча 
тўғри эмас.  Аввало  ўқиш масаласини о л а й 
лик. Айтсам мақтаняпти дей ишларинг  мум^ 
кин, аммо...  мас а ла н  биз қай  аҳволда  ўқи- 
ганмиз:  рус тилини билмас  эдик,  ўрта мак- 
та б  ҳ аж м и д а  мустаҳкам илмга зга эмас 
эдик. У м аҳ а л д а  турмуш ҳам ҳозиргидан ўн

ба р а в а р  оғир эди. Шунга  қ а р а м а с д ан  ўци- 
дик,  олий маълумот  учун ётиб тортишдик! 
М а қ т а н с а к  арзийдими? Арзийди! Шунинг 
учун арзийдики,  ҳозир баъзи ишчи ёшлари- 
миз, Тўлаган  айтгандек,  қийинчиликдан қо- 
чадилар!

Сулаймон Акрамович,  ҳозир менинг но- 
мимни тилга  оладиёв  деб  аъзойи баданимни 
сову^ тер босди, лекин у мени уялтиргиси 
келмади шекилли,  бирдан гапни буриб 
юборди. Бугундан бо шлаб б риг ада миз  зим- 
масига зўр масъулият  тушганлигини айтди, 
бу масъулиятни оқлаш ими зга  ишонч билдир- 
ди ва ҳа ммамиз га  м уваф ф а ^ и я тл а р  тилади.  
Ундан кейин за вод  парторги гапириб,  гулду- 
рос қ а рса к ла р  остида Коммунистик меҳнат 
бригадаси деган ном олиш учун курашаёт-  
ган бриг ада лар  сафига  ўтгаиимизни эълон 
қилди...

З а л д а  тўпл анг анл ар  т а рқ али ш а  бошлади,  
ёлгиз мен пастда ,  залда  ўтирар ва нима қи- 
лишимни билмас  эдим.

М аж ли сга  кеч келганим учун шундай бў- 
лаётганини,  акс ҳолда мени хам президиум
га чақиришларини билар  эдим, лекин худди 
боягидек,  кўнглимдаги шубҳа  бунинг ҳамма-  
сига бошқа туе бермоқда  эди.

— «Йўқ,  хозир айтаман,  ҳаммасини ўзим 
айтиб бераман!» деган фикр хаелимда ҳануз 
такро рлана рд и,  лекин кимга айтишимни ўзим 
ҳам билмас  эдим.

Шу вақт,  президиумдан тушиб келаётган 
Сулаймон Акрамовични кўриб қолдим. Ке
йин билсам, у  менинг бир четда қолиб кет- 
ганимни кўриОу атайин ёнимга кедган ?квн,

— Қани,  т а бр ик лаб  қўяй,  ўғлим!— деди у, 
узоқдан қўлини чўзиб ва кулимсираб.

Ш у топда ўзим ж уд а  тўлиб турган экан- 
манми,  ё Сулаймон Акрамовичнинг  илиқ му- 
о ма ласи сабаб  бўлдими,  ишқилиб шу зал- 
нинг ўзидаёқ  у «ўғлим» деб  ran бошлаши 
биланоқ,  оғзидан сўзини олиб,  бўлган воқеа- 
ни сўзлай кетдим. Ҳаяжонланиб,  дудуқланиб 
гапира бошладим.  Сулаймон Акрамович па- 
ла -партиш ҳикоямни типпа-тик турганича 
олдин кулимсираб (афтидан,  менинг сами- 
мийлигимдан севиниб) ,  сўнгра қошларини 
чимириб, ўйчан кўзларини бир нуқтага  ти- 
киб, ин дамасдан эшитди. Гапириб бўлганим- 
да  клубда  битта ҳам одам қолмаган,  бўш 
зал да  ф ақа т  иккимиз турардик.  Ниҳоят,  Су
лаймон Акрамович кўзларини бир нуқтадан 
узиб,  юзимга тикилди.

— Агар сўнгги имтиҳондан ҳам яхш i ўт- 
ганингда. . .  бу ерга қайтиб келмас экансан-да,  
шун ақа ми? — деб сўради.

— Ҳа,— дея бош ирғатдим.
Унинг юзига қа р а ш г а  ж у р ъ а т  этмасдим,  

гапни ўзим бошл аган бўлсам ҳам юрагимда  
бор гапни айтиб бўлганим дан кейин, бирдан 
ўзимни йўқотиб қўйдим.

Ж у д а  узоқ туюлган жи мли кда н кейин С у 
лаймон Акрамович:

— Э р та л а б  ойинг уйда бўладими?— деб 
сўради.

— Бў л с а л а р  керак.
— Айтиб қўй: эр талаб  соат саккизл арда  

бораман,  йўлдан кириб ўтаман.
Ялт  этиб унинг юзига қара дим.  Сулаймон 

Акрамович ўЬиҳ қошларини чимириб,  ўйчан

кўзларини бир нуқтага тикиб,  узун, д ағ ал  
бармоғи билан учлари сарғайиб қолган мўй- 
ловини силаб турарди.  Бошимни кўтаришим 
билан у ҳам қаради,  томирлари бўртиб чир
кан катта ,  ялпоқ  кафтини чўзди:

— Хўп, ran  шу!— деди у,— эртага  учра- 
шамиз!

«Нима демоқчи? Ойим билан нима тўғ- 
рисида гаплашмоқчи?» хаёлим да шу нотинч 
ўйлар билан уйга кетдим...

I X

Уйга кун ботиб, қош қорайиб қолганда 
кириб бордим. Ойим гулзорнинг ўртасидаги 
супада  икки қўлини тиззасига қўйиб,  алла-  
қандай  ўйчан, ғамгин бир вазнятда  ўтирар,  
оқ шойи кўйлагининг устидан попукли ипак 
ка мар  тақиб олгаи Салим Каримович эса су
па билан гулзор ўртасидаги бир парча ерда 
у ёқдан-бу ёққа бориб-келиб турарди.  У ка- 
марининг бир учини ўнг қўлига ушлаб олган 
ва унинг попуги билан чап қўлини ҳадеб са- 
валар ,  бу эса унинг нимадандир безовта  бў- 
лаётганини кўрсатарди.  Эш ик  «ғийқ» этиб 
очилиши билан Салим Каримович тўхтади, 
кўзойнаклари устидан тикилиб қаради.  Ойим 
чўчиб бошини кўтарди.

— Хайрият!— деди Салим Каримович ва 
нимагадир бошини чайкаб  уф тортиб қўйди.— 
Биз  сени деб қаёқлар гл  бориб, эрт алабдан бе
ри чоп-чоп қилиб юрибмиз-у,  сен бўлсанг. . .  ўз 
холингга юрибсан.  О дам  деган . \ам ш ун ақа  бе- 
парво' бўладими,  ўғлим?

Ойим индамасдан ўрнидан туриб о л 
димга  келди ва а л л ақ а н д а й  ҳолсиз, чарчоқ 
овозда:

— Қ а ё қ л а р д а  юрибсан,  бо ла м?— деди се
кин. Унинг кўзлари ж и қ қ а  ёшга  тўлганини кў- 
риб, шошиб Қ ОЛ Д И М .

— Қани  юр, уйга кирайлик,— деди Салим 
Каримович,  қатъий овозда ,— бир соат вақт 
қолди!

Ҳайрон бўлиб бир ойимга,  бир Салим К а 
римовичга кўз ташл ади м.  Салим Каримович 
менга қ ара б  мамнун кулди:

— Бир бало  қилиб ишингни тўғриладик,  
ўғлим...  Уртоқлар  илтимосимизни қайтар ма-  
дилар.  Қани бўла  қол, иншонгни тўғрилатиб 
келганман,  тезроқ кўчириб бер!..

Шошганимдан:
— А?!— деб юбордим.  Салим Каримович-  

нинг бу хабаридан қувониш керакми,  йўқми, 
буни ҳали ўзим хам яхши тушуниб етмасда-  
ноқ, ёдимга Сулаймон Акрамович тушди. 
Тушди-ю, кўнглимнинг бир четида «ярқ» 
этган шодликка совуқ сув сепилгандск бўлди.

— й ў қ .  фойдаси йўқ,— дедим.— Энди фой- 
даси йўқ...

Бу  сўзларпи секин айтдим,  лекин қизиқ. 
шундай дейишим билан М уқ адд асн и эсла- 
дим!

«Наҳотки тўғрилаСн мумкин бўлса?  Махот
ки биз бир институтда,  бир аудиторияда ,  бир 
жойда  ўтириб беш йил ўқишимиз  мумкип 
бўлса?  Наҳотки у билан доим бирга бўлиш 
бахтига муяссар бўлолсам?»

— А?— деди Сал им Каримович,— ^айта  
айт: нима дединг?

— Уйга кирайлик,  уйга кириб гаплашай-  
лик ,— деди ойим. Унинг овозида қандайдир 
қўрқув  бор эди.

— Бу қа н до қ бўлди?— деди Салим К а 
римович.  У бу на қа  жа вобни сира кутмагани- 
дан  бўлса  керак,  кўзойнагини дам қўлига олар,  
дам қайта  тақиб,  бир ойимга,  бир менга қа- 
рарди,— ўқишга  хоҳишинг йўқ бўлса,  яъни 
умрбод шу заводда  оддий ишчи бўлиб ўтаман 
десанг.. .  тағин ўзинг биласан.  Аммо бундай 
қул ай пайт турмуш да  бир келади,  ўғлим. С е 
нинг ўрнингда бўлсам,  у ни қўлдан бермас 
эдим, тағии ўзинг биласан!

Ойим қўлимдан ушлади:
— Юр, ўғлим, уйга кирайлик. . .

И н д ам асд ан  ойимнинг кетидан уйга
кирдим.  Салим Каримович нимагадир кир- 
мади.

Хаёлим бирдан тўс-тўпалон бўлиб кетган, 
кўнглимда бир-бирига зид ҳислар олишмоқда  
эди. Ҳақиқа тан  ҳам ғалати  аҳволга  тушиб қол- 
гандим. Муқаддасн и десам,  бояги ажойиб 
од ам лард ан,  дўстлари мд ан айрилишимни се- 
зардим,  лекин уларни десам.. .  Му қ ад дас  ним а 
бўлади?. .

Ойим айвондан уйга кираётиб эшик тепа- 
сидаги тугмачани босди. Уйни чара қл атиб 
юборған лампочка  нурида столда турган кат
та сопол товоқ тўла  ошни кўрдим. Ош га  ҳеч 
ким қўл урмаган,  афтидан,  ойим уни менга 
сузган-у, келмагани мд ан кейин ўчоққа  қўйиш- 
ни унутган,  ош совиб қолган эди.

— Овқатингни иситиб берайми? —- деди 
ойим. «Йўқ» д е б  бош  чайқагандим,.  юзимга ти
килди.

— Қани ўтир, нима ran  ўзи, тузукроқ ту- 
шунтир-чи!

Ойим қўлимдан тортиб стул га ўтқизди-да,  
ўзи ҳам четда турган стул ни рўпара мга  суриб 
ўтирди. Лампо чка нинг  кўзни қамаштирувчи 
ўткир ёруғлигида унинг пешонасидаги,  кўзлари 
ва лабл арин инг  четларидаги аж и нл ари аниғ- 
роқ кўриндими, ё бутун қиёфасидаги  аллақ ан-  
дай мунгли, маъюс ифода  таъсир этдими, бил
мадим, ишқилиб,  биринчи марта  унинг хийла 
қариб,  чарчаб  қолганини аниқ кўрдим. Наза-  
римда унинг дилида  мендан, ўз фарзанди дан  
яшириб юрган бир дарди,  нидоси бордек туюл- 
ди-ю, бир секундга оёғига чўккалаб,  унинг тиз
засига бош қўйгим, ювилавериб ранги ўчиб 
қолган чит кўйлагига юзимни яшириб,  ором 
олгим, ҳамма нарсани унутгим келди... Лекин 
худди шу пайт ойимнинг кўзларидаги  маъюс- 
лик а л л ақ анд ай совуқ бир ифода  билан ал- 
машди.

— Нима га  индамайсан?  Қ а ёқл ард а  тенти- 
раб  юрибсан?

Бу совуқ ифодани кўрмаслик учун ерга 
қарадим,  шу вазиятда  бўлган воқеанинг 
ҳаммасини айтиб бердим,  заводга  борганим-  
ни, дўстларимнинг  қанда й қарши олганларини,  
Сулаймон Акрамовичга  сиримни очганимни 
ва унинг эртага  келмоқчи бўлганини — ҳам- 
масани гапириб бердим, ф а қ а т  Му қ ад дас  тўғ- 
рисида ҳеч нима демадим.

Ойимнинг кўзларига  ўйчанлик чўккан эди. 
У юзимга тикилиб ўтирар,  лекин хаёли бош- 
қа  ёқл арда  эди. Аста-секин қалбимга  тағин 
бояги туйғулар  қуйилиб кела бошлади:  тағин 
боягидек унинг муштипар бир аёл эканини,

кўнглининг бир бурчида мендан яшириб юр
ган сирлари борлигини ўйлай бошладим, би- 
роқ худди боягидек тағин кўнглим эриб ке- 
таётганда  ойим ran  бошлади:

— Сулаймон ака  билан ўзим гаплаша-  
ман,— деди у босиқ, маъюс овозда ,— унга 
ҳаммасини ўзим тушунтираман.  Нечук сени 
ўқишга киритишга бунчалик уринаётганим-  
ни ўзингга ҳам айтиб бераман,  болам.  Эҳти- 
мол мен нотўғри қилаётгандирман.  Бироқ,  
бошқа иложим йўқ. Бунинг сабабини кейин 
тушунтириб бераман,  болам.  Лекин.. .  Сен 
ҳозир.  дадангнинг айтганини қил: иншонг
ни унга кўчириб бер. Б ў л м а с а  кеч кола- 
миз...

й ў қ ,  ёш бўлишига  қ а р а м а с д ан  юзини 
ажи н тўри қоплаган  бу аёл ўғлининг  заводга  
кириб ишлаши дан  ҳўрқадиган  хотинлардан 
эмас. Буни мен яхши билардим.  Д ем ак ,  уни 
бу ишга м а ж б у р  этаётган қандайд ир бошқа 
с абаб л ар  бор!

Ойим менинг кўнмасдан ў ж арл ик  қили- 
шимни кутган бўлса керак:  «Сен олдин ин-
шони ёзиб бер, кейин ҳаммасини тушунтириб 
бераман,  ҳаммасини айтиб бераман» деган 
сўзларни бир неча марта  такрорлади.  Мен 
эсам...  Ойим бу сўзларни ҳар  такрорлагани- 
да  елкамни босиб турган оғир тошларнинг  
биридан қутулаётгандек  бўлардим,  ўзимни 
тобора  енгил сезардим.. .  Ахир менинг ўқи- 
шим шунчали ш ар т  экан,  бунга ҳозирча мен 
учун номаълум бўлган ж уд а  муҳим саба блар  
бор экан,  ниҳоят Сулаймон Акрамовичга ҳам 
ойимнинг ўзи ж авоб  берар . экан,  нимага 
унинг талабини адо этмас  эканман?  Зотан

унинг та лабини р а д  этишга  қанда й ҳақим 
бор?

Тўғрисини айтсам,  кўнглимнинг бир чети
да қан дайдир шубҳа бор эди. Ойим келтир- 
ган, тўғрироғи иншони ёзиб берганимдан 
сўнг айтадиган дал и лл ари қанчал ик салмоқ-  
ли бўлмасин,  дўстларим олдида  ўзимни оқ- 
лай олмаслигимни сезардим,  лекин...  кўз ол- 
димда  кулиб турган Муқаддас ,  у билан беш 
йил бирга бўлиш истаги бу ўйлард ан зўр чиқ- 
ди-ю, қандай қилиб:  «хўп» деб юборганимни 
ўзим ҳа.м билмай қолдим.

Ойим ташқ ари га  чйқиб бирпасдан кейин 
дадам ни бошла б кирди. Н им агади р кулимси- 
раган,  афтидан,  ўз ишидан мамнун бўлган 
Салим Каримович,  қўли мга  ўроғлик қоғозни 
бераркан.

— Қ а н а қ а  ёзганингни бир кўриб қўй- 
гин-у, қ а н а қ а  ёзиш кераклигини ҳам ўрга- 
ниб олгин,— деди ж и лмай и б ,— келажагинг-  
ни шу қоғоз ҳал қилади.  Эҳтиёт бўл, ўғ- 
лим!

Бу ўша — Гулнор билан Йўлчи тўғрисида 
ўз қўлим билан ёзган  иншо эди. У қизил қа- 
лам  билан шундай тузатилган,  шундай чизиб 
ташл анг ан эдики, худди қуроц кўрпани эсла- 
тар,  қа лам  тегмаган битта ҳам ж у м л а  қолма-  
ган эди. Мен бунчалик туз аги шл арни нг  са- 
бабларига  тушунмоқчи бўлиб, иншони ўқий 
бошлаган эдим, д ад ам  қўлини елкамга  қў- 
йиб:

— Олдин кўчириб бер! Кейин ўқий- 
сан!— деди.

Ойим бу гаплар  менинг иззат-нафсимга  
тегиб кетишидан қўр қс а  керак:

— Бў лақ ол,  болам,  тезроқ кўчириб бера- 
қол,— деди секин.

Ойим қў рқ м аса  ҳам бўларди:  Салим  Ка- 
римовичдан хафа бўладиган жойим ҳам йўқ, 
ҳақим ҳам йўқ эди.

Кейинчалик,  ҳам м а  нарса  ҳал бўлгандан 
кейин, мен ҳар са фа р  ўша да қ иқ ала рн и эсла- 
ганимда шундай уялар ,  юрагимни шундай 
қаттиқ бир оғриқ чан гал лаб  олардики,  инг- 
раб  юборардим.  Ленин у маҳалда  бировнинг 
қўли билан тузатилган иншони кўчириб нақа-  
дар  катта хато қилаётганимни сезмас эдим, 
чунки хаёлим қувончли бир фикр билан банд 
эди:— Энди М уқ ад д ас  иккимизни ҳеч нарса 
а ж р а т а  олмайди!

Менинг ўрнимда ҳамма ҳам шу аҳволга  
тушиб қолармикин,  ё мсн ўзим шунчалик бе- 
қарор  эканманми,  билмадим,  ишқилиб,  ўшан- 
дан атиги бир соат олдин, ма жл ис  вақтида 
қилган афсусларимни унутиб, иншони қайта  
кўчирар эдим. М а ж л и с  маҳалида ,  у ерда 
жўш урган меҳнат руҳига мафтун бўлиб, ДАу- 
қаддасни унутган бўлсам,  энди ўша дўстла- 
римни,  ўша ажойиб руҳни унутиб, ёлғиз Му- 
қад дас ни  ўйлардим.. .

Ниҳоят  ёзиб бўлдим.  Салим Каримович 
ёзганларимн и ўзи бир марта  ўқиб чиққач,  
бирор соатда  қайтиб нелишни ваъд а  қилиб, 
ошнасининг  олдига жўнади.  У чиқиб кетиши 
билан ойимга қара дим:  унинг қўлида бу но- 
тўғри, ифлос нир д и корни оқлайдиган қандай-  
дир бир ҳ у ж ж а т  бор ~дя. Мен бу ҳу ж ж атн и 
кўришни, виждоним олдида  ўзимни оқлашни 
истардим! Ойим хам менинг мақсадимни сўз- 
сизоқ тушунди шекилли,  уйнинг тўрига бо-

риб, бутун деворни қо ллаб  олган гулдор 
чойшабни кўтариб михга илди ва тахмонда  
турган катта  эски сандиқнинг  устидаги кўр- 
паларни битта-битта  олиб столга қўя б ош 
лади.

Мен индамасдан унинг ишини кузатиб 
ўтирардим.  Кўр паларни олиб бўлгач,  ойим 
сандиқни очди-да,  унинг ичидан четлари қир- 
қилган эски бир чамадон олиб,  олдимга қўй- 
ди. Чамандонни очаётганида қўллари секин 
титраётганини пай қаб  қолдим.

«Нега?! Мен ҳамма балони ўзим қилиб, 
яна айбни унга тўнкаб,  дилига озор бераёт- 
ганим йўқмикин?..»

Чамадон даг и  на рсалар  оқ  шойи билан 
ўралган  эди. Ойим шойини кўтарди ва мен 
эҳтиёткорлик билан тахланган бир чамадон 
хатларни,  эски конвертларни кўрдим.  Улар- 
нинг кўпчилиги уч бурчак хатла р  бўлиб, сар- 
ғайиб, четлари йиртилиб кетган, кўк қала м 
билан битилган устидаги ёзувлари ҳам ўча 
бошла ган эди.

— Бу... отангнинг хат лари, — деди ойим, 
деди-ю, кўзлари ж и қ қ а  ёшга тўлди,— мана,  
ўзиниям бир кўриб қўй...

Ойим хатларнинг  тагидан катта бир кон
верт топиб ундан иккита сурат  олди ва бит- 
тасини менга узатди.

— Фронтда  тушган сурати...
Б у — узун бўйли, чакка  суяклари туртиб 

чиққан,  л у н ж ла р и  ичига ботиб кетган қоп- 
кора  бир одамнинг  сурати эди. У жилмайиб 
турар.  лекин негадир,  афтидан,  ж уд а  озиб- 
тўзиб кетгани учун бўлса керак,  йиглаб  тур- 
ганга ўхшарди.  Унинг бошида эски пилотка,

96



эгнида ғижимл анг ан эски гимнастёрка ,  оеғи- 
да  катта рабочий этик, суратнинг  тагига эса 
қ а л а м  билан «Ленинград,  1941» деган ёзув 
битилган эди. Кўзим шу ёзувга тушди-ю, йиғ- 
лаб  турганга ўхшаган бу қоп-қора  новча 
одам юрагимга яқин,  меҳрибон, гўё мард ва 
довюрак бир кишига айланди,  гўё «Л ени н
град,  1941» деган сўзлар  тўсатдан ярқ  этиб 
нур сочди-ю, бу нур пилотка кийган нотаниш 
одамнинг  қалбини,  ички дунёсини, руҳини 
ёритиб юборгандек бўлди...

«Ота!» мен бу сўзни ф а қ а т  хаёлимда т ил 
га олсам ҳам,  у тўсатдан кўнглимни эритиб 
юборди. Ажабо:  мен бу сўзни биринчи марта  
чин қалбимдан,  самимий тилга олиш им эди...

— Мана,  буни ҳам бир кўриб қўй...— 
Ойим иккинчи суратни чўзди,  чўзаркан,  били- 
нар билинмас  цизаргандек  ва кулимсираган-  
дек бўлди.

Бу,  да д ам  иккисининг урушдан олдин ол- 
дирган суратлари эди. Иккиси ҳам ёш ва бах- 
тиёр эдила р.

— Ма на  шу одам сенинг отанг,  ўғлим,— 
деди ойим секин.— Мен отанг олдида  гуноҳ- 
кор эмасман,  ўғлим. Хоҳласанг,  мана  хат- 
ларини ҳам ўқиб кўр. Мен ж уд а  ёш бўлганим 
учун... турмуш қилдим. Бироқ мен ҳанузга- 
ча...— Ойим энтикди, бир секунд сўзидан тўх- 
таб,  рўмолча  билан кўзларини артди, сўнгра 
ўзгарган,  босиқ овозда  давом этди:— Мен 
уни ҳанузгача унутганим йўқ, ўғлим. Ш у 
нинг учун унинг биттаю битта васиятини ба- 
ж а р м а с а м  виждоним олдида  тинчий олмай- 
ман. Унинг биттаю битта васияти сени ўқитиш 
эди, ўғлим, ўқитиб инженер қилиш эди. У

ўзи инженер эди, яхши инженер эди, ўғлим. 
Сенинг хам  инженер бўлишингни орзу  қи- 
ларди.  Мана ,  унинг ўлим олдида  госпиталдан 
ёзган хати. И ш о н м а с а н г  ўзинг ўқиб кўр.

Ойим бир ч ам адон хатларнинг  орасидан,  
уч бурчак  килиниб букланг ан ва устига кўк 
қ а л а м  билан адрес  ёзилган саргиш  конвертни 
олиб, менга чўзди.

— Госпиталдан,  ўлим олдида  ёзган х а 
ти,— т а кр ор лади  ойим, кейин юзимга қара-  
масда н секин қўшимча қилди:

— Отанг  қорнидан яра л ан ган  эди...
Хатни олмадим. Отам тўғрисида яна бир

огиз сўз эшитадигаи бўлсам,  ўзимни тутол- 
май қолишимни сездим-да,  ўрнимдан туриб 
эшик ка  томон юрдим.  Ойим тўхтатмади:  
у менинг қ а лбим даг и ҳисларни тушунган 
эди...

Т а ш қ а р и д а  ҳаво бирдан  ўзгариб,  шамол 
кўтарилган,  ҳовлидаги  олча  ва ўрик лар  совуқ 
куз келаётганини эслатиб қат тиқ  гувиллар,  
шовиллар  эди. Тиниқ, б ах м ал д ек  майин ос- 
монни тўлдирган ю лдуз лар  ҳам бугун одат- 
даг идан бош қ ач ар о қ  кўринар,  муз па рчала -  
рини эслатиб совуқ чақнарди.. .

Айвоннинг  устуиига суяниб бир н аф ас  
турдим.  Д а р а х т л а р н и  эгиб, гувиллатиб эсаёт- 
ган шамол юзимга уриб,  кўнглимдаги ғул- 
ғулани тағин ҳам кучайтириб юборди.

Д е р а з а д а н  ойимнинг сояси кўринди:  у 
кўрп аларни жойига  йиға бо шл аг ан эди. С е
кин бориб жойимга ,  ол ча лар  орасидаги ёғоч 
кар авотга  ўзимни ташладим. . .  Ш ам о л  ҳамон 
гувиллар,  д а р а х т л а р  куздагидек  қатт иқ  шо
вилл ар  эди.

Ойимнинг гапл арид ан кейин мен унинг 
ўзича ҳақ  эканлигини тушундим,  лекин қи- 
зиқ,  дад амни нг  хатлари,  сурати,  ойимниниг ҳи- 
қояси кўнглимни тинчитиш у ёқда  турсин, 
ўйларимни тўс-тўполон қилиб юборган эди. 
Бу  хатла р  эҳтимол ойимни оқлар ,  лекин 
мени-чи? Мени оқлармикин?

Б у ў й лард ан  қутулиш ниятида бошимни 
кўрпага  ўрадим.

х

Э р та л а б  кун чиқар-чиқмас  уйғондим.  Тун- 
даги  ш ам о л  тингаи,  осмон кўм-кўк,  тиниқ 
эди. Қуёшникг  илк нурлари ҳовлидаги  икки 
туп мирзатеракнинг  уч ларида  ж и лвал ан ар ,  
ҳ ам м а  ёққа  қан дайдир осойишталик чўккан,  
ҳовли сув сепгандек ж и м ж и т  эди.

Тўсатда н уй томондан Сал им Каримович-  
нинг овози эшитилди.  Ҳайрон бўлиб муздек 
олча шохларини эгиб м ў р а ладим,  чунки С а 
лим Карнмовичнинг  бунақа  эрта турадиган 
одати йўқ эди. Уйдан ойим билан катта  чарм 
папкасини қўл тиқ лаб  олган С алим  К а р и м о 
вич чиқди. Сал им Каримович норози овоз 
билан секин гапирмоқда  эди:

— Мен у одам билан гапла шишни иста- 
майман.  Аммо эҳтиёт бўлинг.  Бир чатоқ  чиқ- 
са мен ҳам,  ўртоқла р  ҳам уятга қоламиз .

~  Сулаймон ака  гапга  тушунадиган 
одам,— деди ойим, ўзим ётиғи билан ту
шунтириб қўяман.

— Хўп. И ш қ и л и б  уятга қолмайлик.  Ҳо- 
зирги пайтда  бу ниҳоятда  нозик масала. . .

— «Иншо тўғриланибди!» Мия мда «ярқ»

этган бу фикр нимагадир дилимни ра вшан  
цилолмади.  Бирдан Сулаймон Акрамович кела- 
диган вақт  яқи нлашиб қолгаиини эслаб,  
ўр ним дан турдим.  Қизиқ,  хаёлимга  келган би 
ринчи фикр уйдан тезроқ чиқиб кетиш, у 
билан учрашмаслик,  уни кўрмаслик бўлди. 
Кранга  бориб муздек сувга бошимни ювдим. 
Кийиниб энди чиқаман деб  турганимда дар-  
воза томондан ойим кўринди.

— Иншонг  тўғриланибди,  та бриклайман,  
ўғлим!— деди у кулимсираб.  Лекин кўзлари 
худди кечагидек маъюс эди.

— й ў қ ,  йўқ, сен кетмагин,— деди ойим 
Сўлаймон Акрамович билан учраш маслик ни
ятида  кетмоқчи бўлаётганимни эшитиб.— 
С ўраб  қолса уят бўлади.

Ойимнинг ҳаяжо нла наё тг ани ни  тушундим- 
да,  қайтиб жойимга  бориб ётдим.

Кўнглим гаш эди, ҳатто нимадандир қўр- 
қардим, бу қўрқув дилимга  озор берар,  из
зат-нафсимга  тегар,  лекин ундан қутулишга  
ожизлик кил а рди м.

Д а р в о з а  тақиллади.  Ойим шошиб,  тез-тез 
юриб ўтиб кетди. Бир оздан кейим Сулаймон 
Акрамовичнинг  ясамаг а  ўхшаган дўрил лоқ 
овози гўё ҳовлини тўлдириб,  ж ар ан гл ати б  
юборди:

— Чойшойга  овора бўлманг.  Ҳаммаси бў- 
либ беш минутга келдим,  холос. Қани,  шу 
сўрида ўтира қолайлик.

— Уйга кирайлик,  ҳали сизга айтадиган 
анча гапларим бор,— деди ойим.

Сулаймон Акрамович уйга кириш-кирмас- 
лигини билмасдан иккиланди шекилли,  бир 
зум жим қолди.

Мен сиз билан гаплашам ан,  деб кел- 
сам, ҳали сиз мен билан гапла шиб қўяман 
денг! Оббо сиз-э... Ш ар и ф ж о н  қани? Чақи- 
ринг у ни!

Юрагим  «шув» эти'б ўрнимдан туриб кет- 
дим. Ленин шу з а қ т  ойимнинг:

— «Ш ар и фж о н  шу ерда,  олдин ўзимиз 
бир гаплашиб олайлик,  кейин уни ҳам  чақи- 
рамиз» ,— деган сўзлари билан кўнглим бир 
оз ўрнига  тушгандек  бўлди.

— Ҳай, май л и, гапингиз бўлса  эшитай- 
лик ,— деди Сулаймон Акрамович,— аммо бош- 
қа  нарсага  овора  бўла  кўрманг.  Шошиб 
турибман.

Сулаймон Акрамович катта,  оғир этикла- 
ри билан ерни гурс-гурс босиб айвонга чиқ- 
ди, кейин иккиси ҳам уйга кириб кетдилар-у,  
овозлари эшитилмай қолди.

Урнимдан туриб ўтирдим. Юрагим пўкил- 
лаб  урар,  бир ўйим чопиб бориб суҳбатлари-  
ни булгим,  «ўқишни ҳам,  ишни ҳам йиғишти- 
риб қўйдим!»— деб бақиргим келарди.. .

«Беш минут ўтираман»,  деган Сулаймон 
Акрамовичнинг  уйга кириб кетганига чорак 
соатдан ошиқроқ вақ т  ўтди-то, лекин ундан 
д а р а к  йўқ эди.

— «Нега буларнинг  га пи ж уда  чўзилиб 
кетди? Еки ой им менга кўрсатган хатларини 
унга ҳам кўрсатяптимикин?»— тоқатим тоқ 
бўлди. Д е р а з а д а н  кўриниб қолмаслик учун 
кранни айланиб ўтиб, айвонга  яқинлашдим.  
Ич ка ри д ан  Сулаймон Акрамовичнинг  овози 
эшитилиб турарди.  Устуннинг ёнига борга- 
нимда  сўзлари қўлоғимга аниқ-аниц кира 
бошлади:

— Хўп, тағин ўзингиз биласиз,  лекин қат- 
тиқ  янглишаётганингизга  шубҳам йўқ!— дер- 
ди Сулаймон Акрамович.— Буига  менинг 
имоним комил,  Раҳимахон!  Ш ун дай  ажойиб 
ишчи, ажой иб  одам бўлиб етишаётган  ўсмир- 
ни йўлдан урибсиз-а? Бай-бай-бай!

Ойим бир нима деяётган бўлса керак  
(унинг овози эшитил мас  эди) ,  Сулаймон А к 
рамович бир неча д ақ иқ а  сукут қилди,  сўнг- 
ра, илгаригидан кўра  асаби й ва қа тт иқроқ 
овозда:

— Мен Содиқни сиздан ка м  билмай-  
ман!— деди,— биз бирга ўқиганмиз,  фронтда 
ҳам бирга бўлганмиз!  У Шар ифнинг  инженер 
бўлишини орзу қиларди.  Б у  — тўғри! Лекин 
Со диқ ҳаёт бўлганида сира бу йўлга бошла- 
мас  эди. Сиз уни бойваччага  айлантирмоқчи 
бўляпсиз! A m m o ,  r a n  уни бойвачча инженер 
қилиб етиштиришда эмас,  r a n  уни одам қи- 
либ етиштиришда!

Тўсатдан миям да  исёнкор бир фикр чақ- 
нади:

— «Нима демоқчи? Мени одам бўлмайди 
демоқчими? йў қ !»  Ичкарига  кирмоқчи бўлиб 
интилдим-у, уйдан Сулаймон А кр ам ови ч
нинг:

—  Хўп, майли, билгаиингизни қилинг!— 
деган  гапини эшитиб киришга  ж у р ъ а т  қилол- 
масдан яна  тўхтадим.— Шарифнинг  ўқишига 
қа рш и эмасман.  Уқисин, инженер бўлсин, фа- 
қа т  бу йўлдан бормасин,  деяпман холос!— 
дерди Сулаймон Акрамович.— Инже нер  бў- 
ладими,  олим бўладими,  тўғриликча бўлсин 
деяпман,  холос! Хўп, бошқа гапингиз йўқми? 
Хайр!

Айвон билан олчазорнинг ораси ўн-ўн беш 
қ а д а м  келарди.  Унга етиб бориш...  Б у  тўғри- 
да  ўйлаб  ул гу рмаган эдим ҳамки,  эшик очи- 
либ остонада  Сулаймон Акрамович кўринди. 
Унинг юз и ҳам мо мда н чиққандай қизарган ,  
қ ош лари туташиб,  қовоғи солинган,  оппоқ қа- 
лин сочлари тўзғиган эди. Мен уни кўрдим 
дегунча  юраги мда ги бояги исёнкор туйғу- 
л а р д а н  асар ҳам қолмади.  Аксинча,  ўз ихти- 
ёримга қар ши унга томон юрдим. Сулаймон 
Акрамович мени кўриб тўхтади.  Ле ки н кў- 
ришмади.

— Уз фикримяи ойингга айтдим!— деди у, 
афтидан,  мени ҳам гаплашмоқчи деб  ўйлаб ,— 
эиди билганларингни қилинглар.  Ле ки н и н о  
титутга хат ёзиб, сиримни очади деб  қўрқ- 
масаларин г  ҳам бўларди.. .

Сулаймон Акрамович қошл арини  чимириб, 
бир зум жим қолди.

— Н ият им  бошқа эди... Минг  афсус,  мақ- 
садимга  тушунмабсан! . .

У шартта  бурилиб,  зинадан тез-тез юриб 
пастга  тушди-да ,  д ар в о з аг а  қ ара б  кетди...

— «Наҳотки,  шу кетишда чи^иб кетса? 
Наҳотки тўхтамаса? . .»  t

Йўқ,  тўхтади.  Ҳовлининг  ўртасига-'  борган- 
да  тўхтади,  ўнг қўлидаги ғиж имл анг ан шап- 
касини бошига  қўндираркан,  чақирди:

— Бе ри кел!
Мен чопиб бордим.
— Мабодо. . .  кейин, турм ушда  ^и йна либ  

қолсанг. . .  аҳмоқлик қилиб юрма,  олдимга  
бор. Тўғри боравер ,  тушундингми?

— Сулаймон Акрамович?. .
—  Тушундингми?— юзимга қар амасд ан

деди у ва жавобимни ҳам кутмасдан вазмин, 
оғир қ а д а м л ар  билан ҳовлидан чиқиб кетди.

Тишимни тишимга босиб, муштимни туг- 
дим.

— «Йўқ,  бормаймаи,  ҳеч қачон бормай-  
ман!»

У менга бир оғиз ил иқ сўз айтмади,  ни- 
мага шундай қиляпсан,  деб  бир оғиз сўрама- 
ди ҳам, менинг дилимд а ҳам ўзимга  яраша  
бир дардим борлигини билишни истамади!. .

— « й ў қ ,  раҳмат,  бормайман!»
Б у  одамнинг оталарча  муомаласига  ўрга- 

ниб қолганим учунми, билмадим,  унинг бу 
қадар  совуқ муомала  қилиши шунчалик қат- 
тиқ теккан эдики, а лам  ва хўрликдан кўз ёш- 
ларимни зўрға тийиб турардим.

Бир оздан кейин уйдан ойим чиққанда,  
биз бир-биримизнинг  юзимизга  ка рай олма-  
дик. У мендан кўзларини олиб қочар эди, мен 
ундан...  лекин иш битган эди! Мен ҳатто чой 
ҳам ичмасдан уйдан чиқиб кетдим. Институтга  
бордим, паркларни айланиб кечқурунгача  юр
дим. Аста-секин кўнглимдаги ғубор тарқаб ,  
унинг ўрнини а л л а қ а н д а й  ёруғ, дилни равшан  
қиладиган ўйлар,  орзулар  эгаллади:  энди инс
титутга киришим,  М у қ ад д ас  билан бирга бў- 
лишим м уқ аррар  эди!

X I

Шу кундан бошла б мен учун ҳар соати 
бир йил туюлган кутиш даври бошланди- 
Мен икки нарсани кутардим. Бири институт
га қабул қилинганлигимиз тўғрисида чиқа- 
диган буйруқ бўлса,  иккинчиси Муқ ад дас

эди. Ҳар кун и эр тал а б уйщудан уйғонар-уй- 
ғонмас институтга қараб'  чопардим,  юрагимни 
ҳовучлаб фоедаги эълонлар  ёпиштирила-  
диган досканинг олдига  борардим, буГфуқ- 
нинг чиқмаганини кўргач,  ҳа ф са л а м  пир бў- 
либ,  қайтиб кетардим-у,  кун бўйи шаҳарни 
кезиб, кечқурун яна борардим.. .

Шу таҳлитда  икки кун ўтди. Унгача Му- 
қ а д д ас  ҳам қайтиб келмади.  Учинчи куни 
эрталаб ,  эндигина уйқудан уйгониб, кўзла- 
римни очгандим,  ёнимга ойим келди. Кара- 
вотнинг четига омонатгина  ўтириб пешонам- 
дан  ўпди.

— Табри кла йма н,  ўглим!— деди у маъюс 
жил май иб ,—  буйруқ чиққан эмиш. Сал им К а 
римович кечаси келиб айтди...

Юрагим бирдан қаттиқ  уриб, юзим ловил- 
л а б  ўрнимдан сакр аб  турдим.

Д а д а м  ҳовлида яланг оёк пи жам асини нг  
почаларини тиззасигача шимариб,  гулларга  
сув қуйиб юрарди.  У мени кўриб ёнимга 
келди, ҳўл муздек кафти билан қўлимни' 
сиқди:

— Энди та бриклайм из ,  ўртоқ студент!
Апил-тапил ювиниб, институтга чопдим.
Уша куни қувончга-қувонч улашиб кета-

диган бахтли бир кун экан:  яқицдагина
ювилган асф альт  кўчалар  салқин ва ойнадек 
ча рақ лар ,  сув пуркалган  д а р а х т л а р  қўёш 
нурларига  чўмилиб', .гўё бай рам да  ясанган 
қизларде к  очилиб, яшнаб кетгаиди. Га вж ум  
кўчалардаги  о д ам лар ҳам ҳар кунгидан ях- 
широқ кийинган ва нима учундир одатдаги-  
дан  мулойимроқ ва ёқимлироқ кўринарди.  
Ҳ ам ма бир-бирига йўл берар,  бир-бирини из-

за т  қиларди.  Трам ванг а  чиққанимда ўзимдан 
ёшроқ бир қ-из ўрнидан туриб менга жой 
берди ва «М ар ҳа мат ,  ўтиринг»,  деб ж и л м а 
йиб цўйди, т р а м в а й да н  тушиб институтга 
қ а р а б  чопиб кетаётганимда,  о рқ ам дан би- 
ров «йигитча!» деб  чақирди-да ,  чўнтагим- 
дан  авторучкам тушиб қолган экан,  бояги 
қиздек  мулойим кулим сир аб  қўл им га  тут- 
қазди.

Институт  эшиги олдида ,  имтиҳон чоғида- 
гидек бўлм аса  ҳам ҳар қа л а й  хийла одам 
тўпланган эди. Н а з а р и м д а  қизларнин г  ора- 
сида М уқ ад д ас  кўрингандек  бўлиб юрагим 
ўйнаб кетди. «Қ ўр ққанг а  қўша кўринади», 
деган ran  рост экан-да,  институтга етиб д ол 
ган им да,  тўпланган ёшл ар  орасида  бирга 
имтиҳон топширган таниш қиз-йигитларга  
кўзим тушиб, тўсатдан юрагим «шув» этди-ю, 
аъзойи бад а н и м д а н  совуқ тер чиқиб кетди. 
Узимни кўриб' кўрмас лик ка  солиб, ж а д а л л а б  
ўтдим-да,  худди сувга шўнғигандек,  фоега 
уриб кетдим.

Фоеда  ҳам одам кўп эди. Бу ерга келувчи- 
ларнинг  кўпчилиги қабул қилинишига  ум иди 
борлар,  ҳатто ишонганлар бўлгани учундир, 
алба тт а ,  кўпчиликнинг  юзида шодлик ара- 
л а ш  ҳ аяж он  ж и л в а  қилар ,  кўзлар и чақ- 
нарди.

Эълонл ар  осилган катта  қора  досканинг 
олдидаги оломоннинг  орасига  суқилиб кириб, 
туртиб-турткиланиб'  олдинга  ўтиб олдим.  Л е 
кин ҳ ая ж о н л ан ган и м дан  гўё доска  чайқалар ,  
қоғозлар да ги  ёзувлар  бир-бирига чапл ашиб 
к е н а н г а  ўхшар,  мен қидирган буйруқ ҳеч 
топилмас  эди...

Ҳа, мана  бизнинг факультет!. .  Кўзларим 
узун рўйхатга  қадалди.  Уз исмим ва фами- 
лиямни қидира  бошладим.  Ана, топдим. Ю р а 
гим гупиллаб,  рўйхатнинг  бошига тикилдим.  
Аббосов,  Акрамо ва ,  Алимов,  Аҳмедова ,  Бо- 
божонов.. .  йўқ! Юрагим шув этиб, рўйхатни 
яна бошидан охиригача  ўқиб чиқдим: Му- 
қа д д ас  ростдан ҳам  рўйхатда  йўқ эди!-. 
Кўз ларим га  ишонмасдан рўйхатни қайта  бош- 
дан  ўқишга  киришдим.. .  Наҳотки қабул қи- 
линм аган бўлса?

Унинг рўйхатга  кирмай қолганига ,  демак 
институтга ҳам қабул қилинмаганига  ақлим 
етиб турарди,  лекин бунга ишонгим келмас,  
ишонишдан қўрқар  эдим. Шунинг  учун худ
ди бошқа рўйх ат лард а  бўлиши мумкиндек,  
уларни ҳам бир-бир ўқиб чиқдим,  сўнгра яна 
биринчи рўйхатга қайтдим- Лекин аста-секии 
орқ ад ан кел ганлар  туртиб-сиқиб,  худди тош- 
кин қирғо ққа  чиқариб та ш л а г а н  бир чўпдск, 
мени четга чиқариб қўйди. Ш ундан кейинги- 
на бир оз ҳушимга  келиб, бу ҳодисанинг  са- 
бабини қидира  бошладим. Лекин ўйлаб-ўйлаб 
бир қарорг а  келолмадим.  Умуман,  бунинг 
ҳеч  қ а н а қ а  сабаби йўқ, сабаби бўлиши мум- 
кин эмас  эди! Афтидан,  бир англашилмов-  
чилик юз берганди,  эҳтимол рўйхат кўчири- 
л а ётг анд а  хато бўлиб,  унинг фамилияси 
тушиб қолган бўлса! Бу хатони тезроқ 
тузатиш,  М у қ ад д ас  келмасдан олдин туза-  
тиб қўйиш керак  эди!

Қ а б у л  комиссиясига борсаммикан,  ё дека- 
натгами,  деган  ўй билан бир н аф ас  иккила- 
ниб турганимдан кейин, декана тг а  боришга  
қарор қилдим,  чунки буйр уқ чиққанд ан кейин

бунақа м а с а ла л а р  билан дек ана т  ҳам шуғул- 
ланишини бултуроқ  билнб олган эдим.

Унг қўлга бурилиб,  тор ёғоч зиналардан 
учинчи қаватга  чиқа бошладим Афтидан,  мен
га ўхшаб хато «қидириб» юрганлар  озмунча 
бўлмаса  керак,  юқорига чиқиб-тушаётганлар 
сон-саноқсиз,  ҳамма ерда  ғовур-ғувур,  тўпо- 
лон эди. Лекин қатновчиларнинг кўпчилиги 
иккинчи қа ватда ги  институт директорининг  
кабинетига бурилиб кетар,  учинчи қаватга  
чиқувчиларнинг  сони хийла  оз эди.

Директорнинг  кабинетига бурилмасдан,  
учинчи қа ватг а  кўтарила  бошлаганимда кўнг- 
лимдан:  «Улар мендан: сиз у қизнинг кими 
бўласиз,  деб  сўраб қолишса нима дейман»,— 
деган фикр ўтди.

Беихтиёр қа д ам и м  секинлашиб қолди. 
Худди шу ва қт  тепада ,  учинчи қаватнинг  
йўлагида , зинага  томон б'ир-бир босиб кела- 
ётган М уқ адд асн и кўриб қолдим.. .  У ҳам мени 
кўрди-ю, юришдан тўхтаб,  чиқиб боришимни 
кута бошлади.

Худди катта бир бахтсизлик рўй беришини 
олдиндан бнлган одамдек,  а л л ақ а н д а й  ма- 
дорсизланиб учинчи қав ат га  зўрға  чиқдим. 
Биз  қўл бериб кўришдик.  Му қ ад дас  тўсатдан 
пирпираб уча бошлаган лабини тишлаб ерга 
қаради.

— Кирдингизми? Ним а дейишди?— деб 
сўрадим секин.

М у қ ад д ас  ж а в о б  бермади,  у ф ақа т  кўзла- 
рини ердан узиб аста юзимга қаради,  унинг 
узун эгилган киприклари орасидан юм ал аб  
чиққан икки томчи кўз ёшини кўрдим. Бу 
томчилар бир-бирини қувиб, юзидан юм ал аб

тушди-да,  лабининг четидаги чуқурчага син- 
гиб кетди...

Сўнгра  бир-бирини қувган ёш томчилари 
кўпайиб кетди...

— Қўйннг ,— дедим унинг қўлини қўйиб 
юбормасдан,— бу ерда бир хато ўтганга ўх- 
шайди.  Мени қабул қилганда ,  сизни қабул 
қилмайдиларми?

Му қ ад дас  ёш тўла  кўзлари билан менга 
«ялт» этиб қаради:

— Сизни қабул қилишдими? Қанд ай қи- 
либ?— деди у ва мен эндигина Му қ ад дас  
исмимни рўйхатдан қидириб ҳам ўтирмага-  
нини, чунки менинг институтга киришлиги.м- 
ни мутлақо  кутмаганини англадим.  Айни 
за мон да  энди унга ҳақиқатни айтишим ҳам 
осон эмаслигини,  бу r an  кеча ва аввалги  кун- 
лари ўйлаганимдек ,  М уқ ад д ас  учун хушха- 
бар  бўлиши қийин эканлигини тушуниб қўр- 
қиб кетдим. У эса ҳамон менга тикилиб, ж а 
воб кутиб турар,  катта  очилган маъюс қора  
кўзларида  ҳам  т а а ж ж у б ,  ҳам савол,  ҳам ал- 
л а қа нд ай бир шубҳа  бор эди! Уша д ақ иқ ада  
мен ҳали унинг киролмаслигига  ўзим сабаб  
бўлганимни билмаган,  ҳатто хаёлимга ҳам 
келтирмаган эдим. Лекин бир нарсани аниқ 
сезардим:  мен ё бу даҳшатли хатони тўғри- 
лаш им ,  ёки б'у ажойиб бахтдан,  мўлтираб 
турган бу маъсум кўзлардан,  ҳаётимни нур- 
га тўлдириб юборган унинг муҳаббатидан бир 
умрга ж уд о бўлишим керак  эди!..

— Деканн инг  олдига кирдингизми?— де
дим кўзларига  тикилиб,— нима дейишди? 
Нега  индамайсиз ,  Муқаддас?. .

— Д е к а н  бан д  экан.  Бари бир  фойдасиз

дейишди. . .— деди М у қ ад д ас  ва қа ёққа дир 
четга,  қоронғи йўлакка  қ а р а б  қўшимча 
қилди:

— Сиз... Мен сизнинг кирганингизни бил- 
магандим.. .

М уқ ад д ас  бу са ф а р  «қа ндай қилиб кирди- 
нгиз?» демади,  лекин кўнглида  ёмон бир шуб- 
ҳа туғила  бошлагани аниц эди!— «Наҳот  мен
га ишонмаса?!.»

— Б алк и рўйхат  хато кўчирилгандир,  
юринг, кириб гапл аш ам из !— овозим негадир 
титраб  кетди.— Д е ка нн ин г  олдига  кирамиз,  
юринг!

М у қ ад д ас  кўзларини бир нуқтадан узиб, 
юзимга бир қ а р а б  қўйди-да:

— Майли,  юринг,— деди секин.
Ҳа, катта  бир хатога  йўл қўйганим энди 

аниқ эди. Мен бунга албатта  айбдор эмасман,  
лекин хато  қилганимга шубҳа  йўқ! Энди бу 
хатони ё тузатишим керак,  ё Му қа ддас дан 
ж у до бўлишим!

Кўнглимдаги ҳ аяж он ли  т а р ад д у д  кутил- 
маганда  қатъий ж у р ъ а т г а  айланди.

Йўлакни нг  охирида ,  деканатнинг  эшиги 
олдида ,  бир-иккита яхши кийинган аёллар  ту
рар,  четроқда  ҳасса ушлага н бир чол ўтирар-  
ди. Биз  боришимиз  билан бошига  шл яп а  кий- 
ган юм-юмалоқ бир хотин қўлида  ўйнаб'  ту р 
ган ҳ аш ам атл и  хитой зонтиги билан олдимни 
тўсди.

— Сиз декангами,  яхши йигит? Биз ҳам...
Мен унинг зонтигини ж а ҳ л  билан итариб

ташладим.
— Биз сизга ўх ш аб  бу ерга тиламчилик 

қилиб келганимиз  йўқ! Юринг,  Муқаддас!

Аёл буки сира кутмаган бўлса керак,  шо
шиб бир қ а д а м  орқа га  чекинди, оғзи очилга- 
нича бақ рай иб  қолди.  Мен ичкарига кириб 
эшикни ёпаётганимда а ё л ла р д а н  бири- 
нинг:

— Ҳозирги ёшлари ми зд ан ҳар нарсани 
кутса бўлади!— деб пўнғиллагани қулоғимга 
чалинди.

Деканнинг  қабулхоиас ида  одам ғ у ж -гуж 
эди. Икки ж о й да  иккита ёзув машинаси та- 
қирлар ,  кимдир телефонда  қичқириб гапирар,  
в а ж оҳатлари да н до м л а л а р г а  ўхшаган беш-ол- 
тита салобат ли кишилар нима тутрисидадир 
қизғин б ах слаш арди лар .  Ле ки н бу одамлар-  
нинг ҳеч қайсиси б'изга қайрилиб ҳам қ ар ам а-  
ди, ф а қат  «декан» деб  ёзиб  қўйилган ва i^opa 
чарм билан қопланган салобатли эшикнинг 
ўнг то мо ни да ўтирган сочлари оппоқ кампир 
бизга қ а р а б  бирдан ўшқири б берди:

— Н и м а г а  рухсат  сўр ам асд ан  кирдила-  
ринг? Д е к а н  банд!

Бир д ақ и қ а  ўзимни йўқотиб,  довдираб қол- 
дим, лекин кўзим М у қ ад д ас г а  тушди-ю (у 
л а б л а р и  титраб,  ёнимда  турар ди ) ,  дар ров  сўз 
топдим:

— Ҳеч ким рухсатсиз киргани йўқ! Ушқи- 
р иш дан  олдин сўранг  6'ундоқ! Б из ни дирек
тор юборди!

— Н и м а г а  келганларингни сўрамасд ано қ 
билиб турибман!— деб пўнғиллади кампир.

— Биласизми,  йўқми, аммо бизни ди рек 
торнинг ўзи юборди!— дедим .қатъий.

Кампир ж а ҳ л  билан столдаги қоғозларни 
титкилай бошлади.

— Д е к а н  йўқ. Муовини қабул қиламан

деса мархамат!  Мен билмайман!  Узидан сў- 
ранглар!

Эшикни куч билан юлқиб очдим. Кўнг- 
лимдан:  «нима бўлса бўлар!» деган фикр
ўтди.

— Мумкинми?
Ж а в о б н и  эшитмасданоқ ичкарига кириб 

олдик.  Лекин ичкарига  кириб, энсизгина узун 
хонанинг  турида,  қора  мовут ёпилган стол- 
нинг ёнида ёшгина  бир жувон билан кулишиб, 
гаплашиб турган ўрта бўйли олифта  кийинган 
йигитии кўришим билан юрагимдаги борлик 
ж у р ъ а т  ва қатъи ят  худди сув пуркалган алан-  
гадек ўчди-қолди. Бу олифта йигит ўша Му- 
қа ддас  иккимизни доим кузатиб юрган,  бир 
неча марта  М уқ ад дасга  сўз отиб, танишишга 
ҳ а р а к а т  қилиб кўрган ёш олим Пўлат  Азизов 
эди!.. У бизга бир қ а р а б  қўйди-ю, сочларини 
калта қилиб қирқтирган ёш жувонга  қўлини 
чўзди.

— Би зларни унутиб юб ормасдан келиб 
туринг,  Гулчеҳрахон!— деди у ва гўё шун
дай чиройли жувон билан яқин муносабатда  
эканини бизга кўрсатиб қўймоқчи бўл- 
гандек,  жў рттага  қўлини қўйиб ю бор мас 
дан:

— Демак. . .  шу қарорга  келдикми?— деб 
сўради.

Ж увон  калта,  қую қ сочларини силкитиб 
кулди:

— Яхши йигит келиб туринг демайди,  вақ- 
ти-соатини ва уч рашадиган жойни аииғроқ 
айтади.

— Оббў сиз-е!— қи зари б деди П ўлат  
Азизов,  лекин жувон «Хўш, бопладимми?» де-

ган маънода  қўллари ни  силкитиб қийшанг-  
л а б  кулди ва эшикка  томон юрди.

Ер тагидан М уқ ад дасга  бир қ араб  олдим. 
У бошини цуйи солиб, тириоқларига  тикилиб 
турарди.  Узун-узун эгилган киприклари гўё 
титраётгандек пирпираб учар, ловиллаб  ёнган 
узунчоқ юзи, бутун қиефаси дилидаги  пушай- 
мон, уят ва ҳақо рат  ҳисларини худди кўзгу- 
дек акс этдириб турарди.  Мен ҳам ичкарига 
кириб Азизовни кўрган заҳотимоқ,  бу ерга ке
либ яна бир хато  қилганимизни тушунган 
эдим. Лекин энг ёмони шунда  эдики,  энди чи- 
қиб кетиб бўлмас  эди.

Ж у в о н  эшикни ёпиши билан Азизов ўзини 
.четлари қирилган катта юмшоқ креслога таш-  
лаб:

— Хўш, эшит аман? — деди ва гўё .бизга қа- 
рашдан уялгандек,  столдаги қоғозларни тит- 
килашга  киришди.

Бир неча секундга чўзилган,  лекин менга 
жуда  узоқ туюлган жи мли кд ан кейин ўзимни 
зўрға босиб мақсадимизии тушунтира бош
ладим.  Му қаддаснинг  исмини тилга  олишим 
билан Азизов сўзимни бўлди:

— Конкурсдан ўтмаган сизми, ё Муқад* 
дасхонми?

Б и рда н юрагимдан зўр бир тўлқин қай- 
наб чиқди-ю, бутун вужудимни ловиллатиб 
юборди.

— Муқ адд асхон ,— дедим секин.
— Не! Бў лм аса  Муқаддасхоннинг  ўзлари 

гапирсинлар-да ,  сиз нима қилиб бу ишга ара- 
лашиб юрибсиз?

Унинг кўзлари бирдан ялтилл аб  кетгани- 
ни кўриб қолдим. Умримда ҳеч қачон ўзимни

бунчалик ож и з  ва аянчли ҳис этмаган  эдим.  
У куз олдим да гўё ўсиб, улғайиб,  олижаноб 
бир одамга  айланиб борар,  мен эсам,  а к 
синча, а л лац ан дай  кичрайиб,  ерга кириб бо
рардим.  Ҳозир бу одам мени истаганча  ҳақо- 
рат қилиши мумкин эканини,  мен эсам унга 
жав об  қа й тар а  олмаслигимни сезардим,  
аъзойи бад ани мдан  совуқ  тер чиқа бошлаган 
эди.

— Хўш, нега индамайсиз ,  гапиринг!— деди 
Азизов,  кейин кўзларини столдаги қоғозлар-  
дан  узиб, юзимга тикилди. Н и м а деб  ж авоб  
беришимни ўйл аб  улгурмаган ҳам  эдим- 
ки, Муқ ад дас  тўсатдаи,  бошини кескин сил- 
кйтди:

— Юринг,  Ш ар и ф а ка, кетайлик!— деди 
у секин, лекин, а л л ақ а н д а й  титроқ  овозда.  
Узи ҳам гўё осмонга парвоз  қилишга ҳозир- 
ланга н  чиройли ва мағрур қушга  ўхшаб т у 
рарди:  бошини сал орқа га  ташлаган,  оқ  шойи 
кўйлагини туртиб чиққан чиройли кўкраги 
тез-тез кўтарилиб тушар,  ҳа я ж о н д а н  гул-гул 
ёнган юзи, Азизовга  қ ад алга н  катта-катта  
чиройли кўзлари қандайдир олиж ано б наф- 
ратга тўла  эди. Муқ ад дас  бир нафас  шу ва- 
зиятда  Азизовга  тикилиб турди, сўнгра менга 
юзланди:

— Юринг,  кетайлик!— т а кр орлади  у, бир 
қа д а м  босди ҳам, лекин худди шу пайт Ази 
зов икки қўлини креслонинг икки томонига 
шартта  қўйиб, кутилмаган бир чаққонлик 
билан ўрнидан сакра б  турди.

— Тўхтанг,  Муқаддасхон,  ҳар қа лай ҳа- 
қиқатни билиб кетганингиз м аъқ ул!— деди 
у паст, қандайдир бўғиц овоз билан.  Сўнгра

стол ни тез айланиб ўтди-да,  худди қулаб  ке- 
тишидан қўрққандек ,  қўлларини орқага  чў- 
зиб, унинг четларини ушлаб олди. Унинг ҳа- 
р а ка тлари кескин, ўзи ҳам тит ра б-қ ақш аб  
турарди.  Би ро қ мени унинг гапи, ҳ ар ака тл а-  
ридан ҳам кўра  овозидаги чуқур титроқ сес- 
кантириб юборган эди. Б у  титроқ қандай-  
дир бир дардга ,  нидога, ал а м га  тўла  эди. 
Буни Му қ ад дас  ҳам сездими, ё Азизовнинг 
ҳарк ат лар ид аги  кутилмаган кескинлик таъсир 
этдими, билмадим,  ишқилиб,  икки қадам 
босмасданоқ тўхтади,  гўё ч ақм оқ чақиши- 
ни кутган одамдек,  турган жо йи да  қотиб 
қолди.

Бу  «ҳақиқат»  нимадан иборат эканини 
ҳали аниқ б ил масам  ҳам,  ҳозир д аҳш атли бир 
нарса  рўй беришини сеза бошлаганимдан,  
мен ҳам серрайиб қолдим.

— Сиз неча бал  олдингиз?— деди Азизов,  
М у қ ад дас га  ер остидан тикилиб.

Бир неча секундга чўзилган жи мли кд ан 
сўнг:

— Ун саккиз ,— деди М у қ ад д ас  секин.
— Яхши,— деди Азизов,— лекин сиз ўн 

саккиз  бал  билан киролмаган ҳолда  бу чи
ройли йигитча ўн олти бал  билан қанда й қи- 
либ кирганини бир ўйлаб  кўрдингизми,— деди 
у ва бир зум ж а в о б  кутиб тургач:

— Бу йигитча сизнинг ўрнингизга киргани
ни биласизми?— деб сўради.— Бу  йигитча 
ишини т ў ғр и ламаганд а  сиз бунақа  ха фа  бў- 
либ,  йиғлаб  юрмасдингиз,  билдингизми?. .

Кўнглимнинг  бир четида боядан бери худ
ди шу саволни кутиб турган бўлсам ҳам қат- 
тиқ сесканиб кетдим, «ялт» этиб М уқ қада сга

қарадим.  У ҳам менга қаради.  А л л ақа нд ай 
қўрқйб,  нимадандир чўчиб қаради.  Изтироб 
чўккаи катта  қора  кўзлари гўё ёрдам сўраёт- 
гандек жовдираб,  милтираб турар,  қо шлари 
а ламли чимирилган эди. Б у  кўз лар  мендан 
Азизов айтган д аҳш атли ҳақиқатни инкор 
этишимни сўрар,  ялиниб-ёлворар  эди. Мен 
эсам.. .  мен эсам жонимдан,  ҳаётимдан ҳам 
ортиқ кўрган севгилимнинг чеҳрасида  акс 
этиб турган  бу изтиробига,  бу нидосиз саво- 
лига нима ҳам дердим? Секин бошимни эг- 
дим...

— Афсуски,  мен буни шу бугун, ҳозир би 
либ қолдим.  Бу йр уқ чиққандан кейин билиб 
қолдим!— деди Азизов ва яна боягидек унинг 
овозидаги аламли титроқ  этимни жун жикти-  
риб юборди.— Суриштириб билсам,  бу йигит
ча иншосини тўғрилатиб олган экан...  Сиз х а 
фа бўлманг,  Муқ аддасхон,  мен ҳалиям  бўлса 
ҳ а р а к а т  қилиб кўраман.  Лекин мени бир нарса 
т а а ж ж у б г а  соляпти: бу йигитча ўрнингизга 
ж ой лаш иб  олиб, тағин нимага  сизга меҳри- 
бончилик қилиб юрибди?. .

Мен унга бир нима дейишим, бир ж аво б  
қилишим керак эди. Буни ўзим ҳам сезардим.  
Лекин нима дейман? Мен ғаразгўй деб,  ман- 
сабидан фойдаланиб,  Муқад дас нинг  бошини 
айлантирмоқчи бўлаётган бир фирибгар  деб 
юрганим бу одам,  аслид а  менинг ўзимдан я х 
ши, соф ва олижаноб бўлиб чиқса нима ҳам 
қилардим,  нима ҳам дердим? Мен ф а қ а т  бир 
нарсани — бошим билан қоронғи,  туб- 
сиз ж а р л и к к а  қулаётганимни ҳис этардим,  
холос.

Кимдир секин инграб юборгандек бўлди.

Зўр куч билан бошимни кутардим,  кўзим 
Муқ адд асн инг  ж и қ қ а  ёшга тўлган катта-кат
та кўзларига  тушди. У афтидан,  ҳўнграб  йиғ- 
ла б  юборма слик учун лабла рин и каттиқ тиш
л а б  олган, кўз ёшла ри эса,  худди менинг қа- 
рашимни кутиб тургандек,  бир-бирини қувиб 
ю м ал аб  туша бошлади.

Мен эсам унга тикилиб турардим,  бутун 
вужудим билан изтироб чекардим,  лекин уни 
юпатишдан,  унга тасалли беришдан ожиз  
эдим, ажаб о:  мен унинг кўнглипи олишга ҳа- 
қим йўқ эди!..

Азизов бир қа дам  олдинга юрди.
— Йиғламанг ,  Муқаддасхон,  ҳалия м ҳа- 

р а к а т  қилиб кўрамиз ,— деди у.— Ҳали вақт 
бор...

Лекин,  М у қ ад д ас  унинг гапига қулоқ сол- 
масдан тескари бурилди.

— Қўйинг! Кераги йўқ!— деди М у қ ад д ас  
секин,— кераги йўқ!— у кўзларини қўллари 
билан қуёшдан тўсгандек тўсиб, эшикка  то
мон юрди.

Мен уни тўхтатмадим,  тўхтатишга  ж у р ъ 
ат этмадим,  лекин М у қ ад д ас  чиқиб кетгач, 
тўсатдан рўй берган ҳодисанинг бутун даҳ-  
шатини тушуниб Азизовга юзландим:

— Инсофсиз!— дедим кўз ёшимни ютиниб. 
Ф а қ а т  шу бир сўзни айтиб чиқиб кетмоқчи 
эдим, бироқ Азизов қўлимни шап ушлади-  
да,  юлқиб тўхтатди:

— Инсофсиз  ким? Сенми ё менми?— деди 
у  кўзларини н аф ра т  билан чақнатиб.— 
Инсофсиз  деб  сени айтадилар!  Тушундинг
ми?

Ним а дейишимни билмай лол бўлиб қол-

дим, чунки у ҳ ақ  эди! Қўлимни унинг қўлидан 
юлқиб чиқариб олдим-у,  та шқ ар иг а  отилдим.. .

М у қ ад д ас  билан иккимизнинг ўртамизда  
пайдо бўлган кўприк қулаб  тушганига ,  энди 
бу кўприкни тиклаб  бўлмаслигига  ақлим етар- 
ди, албатта ,  бироқ  шунга ца ра ма сд ан  ҳалия.м 
бўлеа  у билан гаплашишни, бўлган воқеани 
унга тушунтиришии истардим,  афтидан,  бўлиб 
ўтган ишнинг бутун да ҳш а тин и ҳалиям  англаб 
етмаган  эдим.  Менга бу иш ҳалия м бўлса бир 
англашилмовчилик бўлиб кўринарди,  чунки 
шуни яхши билардимки,  агар  Му қаддаснинг  
ўрнига киришимни сезганимда ҳеч қачон бу 
ишга розилик бермаган бўлардим!. .

Қабу лх он ада  ўтирганларни ҳа йр атда  қол- 
дириб ичкаридан жинни ларча  югуриб чиққа- 
нимда,  Му қ ад дас  тор ва ярим қоронғи йўлак-  
нинг охиридаги зинапояга  яқи нлашиб қолган 
эди. У оёқ товушларимни эшитиб ўгири- 
либ қаради-да ,  қа д а м л ар и н и  яна ҳам  тезлаш-  
тирди.

— М у қ ад дас !— деб чақирдим, йўлакдл-  
гиларнинг  т а а ж ж у б  билан бақ ра йи б  қолганла- 
рига эътибор ҳам  бермасдан.— Муқаддас ,  
тўхтанг!

М уқ ад д ас  тўхтамади,  лекин зинадан паст 
га тушмасдан нари кетди ва йўлакнинг  энг 
охиридаги катта  дер азанинг  олдига бориб тўх- 
тади.  Тез юриб унинг ёнига бордим.

У худди бир н а рс ад ан  ар а зл а га н  одамде к  
тескари ўгирилиб, узун қўнғир сочларининг 
учларини бармоц лариг а  ўраб  турарди.

— М у қ ад д ас ,— дедим,— Муцаддас ,  менга 
бир қаранг,  мен...

М уқ ад д ас  вазиятни ўзгартирмасдан:

— Д омлан ин г  айтганлари ростми?— деб; 
сўради.

— Му қа ддас ,— дедим ёлвориб,— менга бир 
қаранг.. .

— Ростми деяп ман ?— такр орл ади  Муқад-" 
дас.

Тўсатдан томоғимга  бир нарса  тиқилган- 
дек бўлиб, бир н аф ас  жим қолдим.

— Рост,  Муцаддас ,  лекин гапимга  ишо- 
нинг: мен бу нарса  сизнинг ўқишга  киролмай 
қолишингизга сабаб  бўлади деб  сира ўйлама- 
ган эдим. Бўлмаса . . .  наҳотки,  мен сизни... 
Ахир мен...

М уқ ад д ас  шар т  бурилиб юзимга тикилди. 
Ҳеч цачон унинг чеҳрасида  бундай ифодани 
кўрмаган эдим: қоп-қора кўзлари чақнаб
тағин ҳам чиройли кўринар,  юзи ловиллаб  
ёнар,  нам л а бл а р и  пирпираб учарди.

— Сенинг киролмаслигингга  саба б  бўла- 
ман, деб  ўйл амагандим дейсиз,  мендан бошқа 
бир кишининг ўрнига кирганингизда-чи,  унда 
нима бўларди?— деди Муқ адд ас ,  деди-ю, кўз-' 
лари яна ж и қ қ а  ёшга тўлди.— Мен аҳмоқ бўл- 
сам... сизга шундай ишонган,  шундай ишон- 
ган эдимки!

У тескари ўгирилди-да , ка ф тла ри  билан 
юзини босиб секин йиғлай бошлади.. .

Яна боягидек миямда  гўё бир нарса  «ялт» 
этиб ёнди-ю, наз ари мд а  зўр бир ҳақиқатни тў- 
сиб турган парданинг  чети кўтарилгандек'  
туюлди. Буни ж уда  аниқ ҳис этдим, лекин...; 
лекин мен масаланинг  бу томонини ўйламага- 
ним ҳам  рост-ку ахир! Мен катта  бир а дола т-; 
сизлик ва инсофсизлик қилиб қўйганимнй 
бўйнимга сламан,  аммо,  биринчидан,  бунинг.

оқибатини яхши ўйлам аган бўлсам,  иккинчи- 
дан,  мени бунга м аж б у р  этган нарса.. .  Муқад-  
дас  эди-ку, севгимиз эди-ку!

— Муқ ад дас ,— дедим кўзларини учратиш- 
га ҳ а ра ка т  қилиб,— менинг ҳам гапимга бир 
қулоқ солинг. Мен ёмон, разил  иш қилиб қўй- 
ганимни бўйнимга оламан.  Лекин мен буни 
билмасдан қилдим. Энди мен ўзим тузатаман,  
ўзим ҳ а р а к а т  қиламан. . .

— Р а ҳ м а т ,— М у қ ад д ас  рўмолчаси билан 
кўзлариии артди.— Р аҳм ат ,  мен энди ўқиб 
бўлдим!

— Муқаддас?. .
—  Мен энди ўқи майма н!— деди Муқад-  

дас,— наҳот сиз мени бу ерга меҳнатдан қо- 
чиб келган деб  ўйласангиз? Мен ишчининг қи- 
зиман! Мен шунчалик сизга.. .  сизни,— у гапи- 
нинг охирини айтмади,  ёш тўла  кўзлари билан 
юзимга яна бир қаради-да ,  зинапояга  томон 
бурилиб кетди.

— М у қ ад дас !— дедим уни тўхтатишга ҳа- 
ра ка т  қилиб,— Муқаддас .. .

—  Қўйинг,  бўлди! О р қ ам д ан  юрманг! 
Шунча  берган ёрдамингиз ҳам етади!— деди 
М у қ ад д ас  ва йиғлаганича зинапоядан югуриб 
тушиб кетди... Иккинчи қа ватг а  буриладиган 
жо й да  ш ам олда  учгандек майин тўлғанган 
икки ўрим сочлари тағин бир кўринди-ю, ғо- 
йиб бўлди...

— «Қўйинг!  Бўлди! Шунча берган ёр да 
мингиз ҳам етади!»— Унииг йиғлаб айтган бу 
сўзларида  а л л ақ а н д а й  бир дард,  муҳаббат  
дар ди  бор эди, лекин айни ма ҳалда  бу унинп 
«умидингни уз» ҳам дегани,  «тамом» дегацк,  —-  
«битди» дегани эди...

Н а з а р и м д а  my топдя кимдир менга қон в а 
жон бериб турган ҳаёт манбасини шартт а  ке- 
сиб т аш л аган д ек  эди: хаёлимга  ҳеч бир фикр 
келмас,  гўё миям ҳам,  қалб им ҳам бўм-бўш 
эди. Ҳатто  ҳозир мен учун н ақ адар  катта  фо- 
ж и а  рўй бергани ҳам онгимга бориб етмаган,  
қаер да  ва нима учун турганимни ҳам яхши 
билмас  эдим, ф а қ а т  юрагимнинг  бир чети қат- 
тиқ оғрир,  худди заҳ арл и тикан қа д а л и б  тур- 
ганга ўхшарди.

Тўсатдан турган ж ой имд ан пастда,  кўча- 
нинг нариги юзида  М уқ адд асн и кўриб қолдим.  
У ҳамон рўмолчаси билан кўзларини тез-тез 
артиб бир-бир қа дам  т а ш л а б  борар,  худди 
нотаниш ш аҳ а р д а  а даш иб  кетиб, қаёққа  
боришини бнлмай қолган бир бечорага ўх- 
шарди.

Уни кўришим билан хаёлимга:
—  Б у  ерда  нима қилиб тур ибман ?— деган 

фикр келди.— Б у даҳшат ли хатони тузатиш 
учун бир ҳ а р а к а т  қилиб кўришим керакми,  ё 
М у қ ад д ас  айтмоқчи ҳеч нарсани билмагандек  
бўлиб, унинг ўрнига  кириб олиб ўқиб кетаве- 
раманми?

Иўқ,  мен энди ўқимаслигимга,  ўқийман 
десам ҳам ўқий олмаслигимга  ақлим етиб ту
рарди.  Д е м ак ,  рўй берган адолатсизликни тўғ- 
рилаш им керак,  тўғрилаб  М у қ ад дас га  айти
шим керак,  кейин у ўқийдими-йўқми,  ўзи би- 
лади,  аммо адолатни тик лаш  менинг вазифам,  
менинг виждон бурчим!..

Пастга  қ ара б  югурдим. Иккинчи қаватда ,  
директорнинг  кабинети олдида  турган бояги 
од амлар йўқ, йўлак ҳам бўшаб қолган эди. 
Катта ,  н>гш д ер аза ли  ёруғ қабулхонанинг  тў-

рида  ўтириб,  машинка  чиқиллатаётган  ёш қиз 
менинг «директор борми?» деган саволимга 
юзимга ҳам қара масдан:

— Кўзингизнинг  олдида  чиқиб кетди-ку, 
кўрмадингизми?— деб ж авоб  берди.

Унга бошқа савол бериб турмасд ан яна 
пастга отилдим. Директории таним ас  эдим, 
йўлакда  ва биринчи қав атда  уч раган  о д ам лар  
мен таса ввур этган директорлик салобати бўл- 
маганлиги учун, уларга  м у р о ж а а т  ҳам қилиб 
турмасдан кўчага чиқдим.

Ташқ ари да ,  эшикнинг  рўпарасида ,  акация- 
нинг соясида  турган «Победа»нинг  ёнида,  
икки киши хайр лаш мо қ да ,  иккаласи ҳам яхши 
кийинган,  қорин сола бошлаган салобатли 
о д ам лар  эди. Эшикдан югуриб чиққанимда 
уларнинг  б и р и — папка қўлтиқлаб  олган,  соч- 
лариг а  оқ ора лаган ,  ўрта  бўйли, оқ шойи ки- 
телли одам «Победа»нинг  эшиги ни оча бош
лади. Машинанин г  юриб кетишидан қўрқиб 
чопиб бордим:

— Институт директори сиз бўласизми?— 
дедим ҳансираб.

Ма шинанинг  эшигига қўл чўзган одам бун- 
дай одобсизликни кутмагани учунми, ё мен 
ж у д аям  ҳовлиқиб кетган эканманми,  юзимга 
т а а ж ж у б  билан тикилиб:

— Мен бўламан,  хўш?— деб сўради.
— Сизга ж уда  зару р  бир гапим бор эди.
— Ш уна қа ми?  Эртага  келсангиз қан ақа  

бўларкин,— деди у кулимсираб.
— Кечирасиз,  эртага  қолдириб бўладиган 

иш эмас!— дедим, унинг яна машинага ўтир- 
моқчи бўлаётганини кўриб,  беихтиёр цўлимни 
чўздим.

Директо р менга яна д иқ қ ат  билан қара б  
қўйди, сал қисилган кўзларида  яна т а а ж ж у б  
ифодаси жил валанд и.

У кескин ҳ а р а к а т  билан енгини кўтариб 
қўл соатига тез кўз та шл ади  ва лабини т иш 
ла б  бошини чайқади:

— Кечирасиз,  ука. Сира иложим йўқ. Ке- 
чикяпман.  Бир зару р  иш билан чақириш-  
ган эди, етиб бормасам бўлмайди!— деди 
ва юзимга яна бир кўз ташл аб,  қўшимча 
қилди:

— Эртага  эр тароқ  келинг. Биринчи навбат- 
да  қабул қиламан.

Унинг кескин ҳ а р а к а т  билан «Победа»нинг 
эшигини очганини кўриб, яна тўхтатмоқчи 
бўлгандим,  директор билан хайрлашиб турган 
одам «шап» этиб қўлимдан ушлади:

— Менга қаранг,  яхши йигит, одобсизлик 
ҳам эви билан-да! Сиз ким бўласиз  ўзи?

Директ ор  маш и на дан  бошини чиқариб мен
га юзланди:

— Тўғри,  тўғри,  арзингизни бу кишига 
айтсангиз ҳам бўлади.. .  мумкин бўлса  ёрдам 
беринг.. .— деди у ва шоферга  кар а б имо қил- 
ди: «ҳайда!»

— Менга қ ара н г ,— деди директорнинг  ше- 
риги,— мен сизни бир ерда  кўргандек бўлаё- 
тибман.  Сиз... Салим Каримовичнинг  ўғли 
эмасмисиз?. .

Кўчани тўлдирган «Зим» ва «Победа»лар-  
га арал ашиб  муюлишдан бурилиб кетаётган 
директорнинг  машинаси оркасидан тикилга- 
нимча қотиб қолдим,  энг сўнгги умидим ҳам 
пучга чиққани мени оғир ўйга толдирган эди.

Енимдаги одам қўлимдан ушлади:

— Сизга нима бўлди,  йигитча? Сизнинг  ма- 
салангиз ҳал бўлувди шекилли.  Тағин нима қи- 
либ юрибсиз?

Кескин бурилиб қ ара ган  эдим, у кишини та- 
нир эканман.  -

Бу  ўша,  иншо ёздирган олтин кўзойнакли 
чиройли мўйсафид домл а  эди!

— Ҳа, менинг мас ала м  ҳал бўлди!— дедим 
унинг силлиқ қирилган қип-қизил юмалоқ юзи- 
га, олтин кўзойнаги тагида  чақнаб  турган ча- 
ғир кўзларига  ғаза б  билан тикилиб.— Аммо 
мен масалам ни  ҳа л  қилган о д ам л а р  билан гап- 
лашм оқчи бўлиб келгандим! Мен уларни фош 
қилгани келдим! Фош қиламан! Энди тушун- 
дингизми мақсадимга?. .

Д ом лан ин г  юмал оқ юзи ғалати  чўзилиб, 
кўзларида:  «Бу жинними ўзи» деган ифода  
жилв аланди.  У елкасини 5ир қисиб қўйди-да,  
худди уни шу топнинг ўзид аёқ  фош қилади-  
ган жоига  судраб  кетишимдан қўрққандек ,  
ж а д а л л а б  институтга кириб кетди.

Яна  боягидек хийла вақтгача  нима ки- 
лишимни билмасдан туриб қолдим: х а ё л и м 
га тузукро қ  бир фикр келмас,  ҳушимни 
йиғиб ололмас  эдим. Ниҳоят , ан ча дан  кейин 
миямга:

— «Директор эртага  келасан!— деди-ку, 
унгача М у қ ад д ас  кетиб қолмасин!» деган фикр 
келди.

Му қаддаснинг  кетиб қолишидан қўрқиб му.  
юлишгача  шошиб,  ж а д а л л а б  бордим, лекин 
муюлишдан ўтиб, кекса қа йр ағочл ар  соя 
т а ш л а га н  таниш икки қаватли уйни кўри- 
шим билан,  қад ам им  ўз-ўзидан секинла'шиб 
қолди.

. . .Сўнгги бир ой ичида бу кўримсизгина  би- 
но мен учун дунёда энг кўркам,  энг зийнат- 
ли, энг оромбахш бир жойга  айланган эди. Мен 
унинг олдидан юрагимни ҳовучлаб,  Муқ адд а-  
сим, севгилим яшаг ан иккинчи қав атдаги  
балконли хонадан,  хонанинг  дер а за л а р и га  ту- 
тилган  ҳарир тўр пардасидан кўзларимни 
узолмасдан,  уни кўрмас ам  ҳам  ҳар сафар  қал-  
бим нафис ва тотли туйғуларга  тўлиб ўтар- 
дим. Мен уни неча марта  қувончдан бошим 
арш-аъ лога  етиб шу уйга узатиб қўйган,  неча 
марта  уни кўрол масд ан изтироб чеккан эдим, 
лекин ҳеч қачон унинг олдига ҳозиргидек қўр- 
қиб, юрагимни тўлдирган қоронғи ва оғнр ҳис- 
л а р д а н  кўнглим ғаш бўлиб борама н деб  ўй- 
ламагандим.

Ҳамиша одам кўп бўладиган ётоқхонанинг 
олдида  бахтга қар ши бу са фа р ҳеч ким йўқ 
эди. Бир-икки минут саданинг  тагида  битта- 
яримта таниш-билиш чиқиб қолишини кутиб 
турдим,  сўнгра секин эшикка  бордим.

й ў л а к д а ,  иссиқ сув тўлдирилган катта 
бакнинг  ёнида кўзойнак  таққ ан бир кампир 
пайпоқ тўқиб ўтирарди.

Муқаддас ни  чақириб беришини илтимос 
қилгандим,  бошини чайқаб  у ф ла б  олди.

— Сира  тинчлик бермадиларинг-бермади- 
ларинг-да!— деди у, ўнг қўли билан белини 
ушлаганча  иккинчи қаватга  чиқиб кетди.

Т ашқ ари га  қайтиб чиқиб ариқ бўйидаги 
саданинг  соясида  кута бошладим.  Юрагим 
тез-тез урар,  хаёлимда ф а қ а т  битта фикр ай- 
ланарди:  «Борми,  йўқми, чиқадими,  чиқмай- 
дими?»

Боя  ҳеч ким бўлм аган ётоқхонанинг  олди*

да,  энди гўс мени кутиб тургандек,  қиз-йигит- 
л а р  тўплана  бошлади. Н а з а р и м д а  улар  ҳадеб 
менга қараётгандек ,  н ақ ад ар  хунук иш қилиб 
қўйганимни билиб, мендан наф ратла ни шаё т-  
■ғандек туюларди.

Тўсатдан тепамдаги балконнинг эшиги 
очилганцек бўлди. Мен тез қа р а д и м  ва бал-  
конда  турган  Муқаддасн и кўрдим.

У бояги шойи кўйлаги ўрнига оддий чит 
кўйлак  кийган,  сочларини орқасига  турмак-  
л а б  олган,  афтидан,  кетишга аҳд  қилгани чин 
эди. Кўзларими з  бир секундга учрашди.  Унинг 
кўзлари яна ж и қ қ а  ёшга  тўлдими,  ё менга 
шундай туюлдими,  билмадим,  у  бошини 
қуйи солиб индамасдан яна ичкарига  кириб 
кетди...

Бирпасдан  кейин эшикда  имтиҳон топши- 
риб юрган кезларимизда  бир-икки кўзим туш- 
ган ўша юзида  қора  холи бор қиз кўринди. У 
секин юр и б ёнимга келди-да,  гўё мени энди 
кўраётгандек  юзимга қада либ ,  тўрт букланган 
бир парча қоғозни чўзди:

— Му қаддасхон чиқмайман дедилар . . .— 
Шундай деди-ю, жавобим ни кутмасданоқ 
ётоқхонага  кириб кетди. Мен ҳам соядан чи- 
қиб бошим оққан томонга қ а р а б  кетди м.

Муқаддаснинг  жавоб и тахминан қа н а қ а  
бўлишини сезсам ҳам, кўнглимнинг  бир чети- 
да ҳануз  сўнмаган бир ум ид милтираб турар-  
ди. Тўрт  букланган қоғозни очдим. «Шариф 
ака! Менга  кўп яхши лик лар  қилдингиз.  Бу  
яхшиликларингиз  учун раҳмат .  Бироқ энди 
ўзингизни қийнаманг . Ҳозир менинг институт- 
га қабул қилинишим тўғриснда буйруқ олиб 
келган бўлсангиз ҳам мен қолмас  эдим. Га-

пимга  ишонинг: энди бир-икки йил ишламас-  
дан  сира ўқимайман.  Бу бир ой менга катта 
сабоқ бўлди. Ақлим кирди. Ниҳоят шуни ҳам 
тушундимки,  о л дин ишлаб кейин ўқиш ф а қ а т  
меҳнатни ҳурмат  қилиш ва чиниқиш учунгина 
эмас,  одам таниш учун ҳам зарур  экан.  Агар 
билсангиз.. .  Мен сизга шундай ишонгандим,  
шундай ишонгандимки!. .

Хайр. Муқаддас».
Тамом.  Битди. М у қ ад дас д ан  айрилганимга,  

бахт-саодатимдан,  баҳоримдан,  кутилмаган 
жой да  топиб олган дурдона мдан айр и лг ани м
га энди ишонсам бўларди!. .

Хат йиғлаб ёзилганлиги кўриниб турарди,  
лекин йиғлаб бўлса ҳам шафқатс из  ёзилган 
бу бир парча  қоғоз қўлимни,  қўлимнигина 
эмас,  юрагимни ўртамоқда  эди. Меи бутун 
қалбимни ч ан гал лаб  олган қаттиқ оғриқдан 
бошқа ҳеч нарсани сезмас эдим. Гоҳо-гоҳо- 
дагина  бир дақ иқ а  хат ҳам,  М у қ ад дас дан ай- 
рилганим ҳам эсимдан чиқар,  ҳамма нарсани 
унутиб қўярдим. Шундай пай тла рда  бир оз 
бўлса  ҳам ором олардим,  лекин тўсатдан яна 
хат  эсимга тушиб кетиб, М у қ ад дас дан  айрил- 
ганлигим электр токидек бирдан миямга бо- 
риб етарди-ю, аччиқ алам  бутун вужудимни 
гўё з аҳа рг а  тўлдириб юборарди.

Психология  китобларидамикин,  эсимда  йўқ, 
киши бир нарсасини йўқотган жойидан кетол- 
майди, кетса ҳам айланиб қайтиб келаверади,  
деган фикрни ўқиган эдим. Мен ҳам шунга 
ўхшага н бир нарсанинг  таъсиридами,  б ил 
мадим, бир маҳ ал  ўзимни паркда ,  Муқад-  
дасни биринчи марта  ўпганим соябон ёнида 
кўрдим...

Па рк аввалги  латофатини йўқотган,  дарахТ 
япроқларини қуюқ чанг босиб, кул ранг  тус- 
га кирган,  қум сепилган йў лларда  ғижимла-  
ниб ташл анг ан қоғозлар,  папирос қутилари 
ётар,  соябоннинг ичида ҳам чирмовуқнинг  ха- 
зонлари уйилиб қолган эди. Лекин,  атиги бир- 
ҳ а ф та д а ёқ  ташлапд иқ  жойга  ай лан ган бу соя- 
бон менинг кўзимга ж  уд а иссиқ кўринди, гўё 
Му қаддаснинг  ўзини кўргандек  юрагим бир
да н ширин сиқилиб,  ҳаётимдаги энг қисқа,  л е 
кин энг масъуд онлар  эсимга тушиб кетди. Мен 
соябоннинг ичига кириб, ўша таниш,  қисқа 
аммо ширин хотиралар  гувоҳи бўлган ска мей
ка олдига келдим. Муқ адд асн инг  қар ш исида  
ўтириб унинг ёшларини артгандим,  унинг қиз- 
лик  иффати,  иззат-нафсини енгиб айтган «се- 
ваман» деган сўзларини эшитгандим,  уни 
биринчи марта  ўпгандим.  Севги хотиралариии 
ўз бағрига  яширган скамейкага  суяндим,  суян- 
дим-у,  ўзимни тутолма сда н бирдан йиғлаб  
юбордим.. .

— «Бу  қандо қ бўлди? Мен ним алар  қилиб 
қўйдим? Қа ндай қилиб ўзимга ўзим пичоқ 
урдим? Қанд ай қилиб ўз бахтимдан ўзим ай- 
рилдим?»

Биринчи д а қ и қ а д а  бу саво ллар  юрагимда  
тутаб турган изтиробни бирдан ловиллатиб 
юборди-да,  хаёлимда бошқа айбдорларии қи- 
диришга  киришдим.

Ш у топда бу нар сада  ўзимни эмас,  ойим 
билан Салим Қаримовични айблашга ,  ҳам- 
ма гуноҳни ўша иккисига тўнкашга  тайёр 
эдим.

Лекин ажаб о:  мен уларни айблашг а  ҳа- 
қим борми? Уларга  бир нарса  дейишга тилим

борадими? Мен ўзим э маем и тунов куни бу 
ишга розилик берган? Уш анд а  розилик берма- 
ганимда,  иродасизлик қилма гани мда  улар  ме
ни м аж б у р  қила олишармиди?»

Аччиқ а лам  билан иқрор бўлдим: йўқ!..
Менинг  ҳеч кимни айб лаш га  ҳақим йўқ 

эди. Ҳаммасига  ёлғиз ўзим айбдор эдим. Бу  
нарсага  ўз инсофсизлигим,  сабрсизлигим,  иро- 
дасизлигим сабаб  бўлди! Бў лм аса  бир йил 
ишлаб шунча ҳу рма т  орттирган,  ҳунар ўрган- 
ган заводни шундай т а ш л а б  кетармидим? У 
ерда орттирган шунча дўстларимд ан шундай 
осонгина юз ўгирармидим? Мен тенги йигит- 
лар  ҳам ишлаб,  ҳам ўқиб, қийинчиликлар  би
лан олишиб,  улар  устидан ға лаб а  қозониб 
юрган бир пайтда,  мен севгилимнинг жойини 
тортиб олиб бундай ш ар м а н да  бўлиб қоларми- 
дим?..

Ҳа,  энди ақлим кирган,  энди ҳ ам м а на р с а 
га тушунган эдим. М у ҳ а б б а т — муқад дас  туй- 
ғу. У софликни т а л а б  этади.  М у қ ад д ас  менинг 
ўзимни ҳам, севгимни ҳам т арк  этиб, кўзимни 
очган эди. Халқнинг  «Инсофли одам ошини 
ер, инсофсиз бошини» деган мақолида  мужас- 
самланган ҳаётнинг энг улуғ  қонуиларидан 
бири менга ўзининг шафқатсиз ,  лекин адолат-  
ли кучини кўрсатган эди...

X I I

Чир мо вуқ соябон тагида қанча  ўтирганим-  
ни ўзим ҳам билмайман.  Паркн и тўлдира  
бошлаган одамлар нинг  ғовур-ғовурларидан 
ўзимга келганимда қуёш ғарбга  ёибошлагаи,

боя мен кирган да иссиқдан қ а қ р а б  ётган хиё- 
бонларга  дарах тл арнин г  қую қ сояси тушган 
эди.

П а р к  ж он лан моқда ,  ҳаёт ўз изига тушмоқ-  
да эди. Юрагимд аги ғам-ғусса н а қ а д а р  оғир 
бўлмасин,  мен ҳам яша шим,  кун кечиришим,  
ҳаётни давом этдиришим ке ра к  эди, ўрним- 
да н  туриб соябон тагидан чиқдим...

Энди нима қилишимни,  бундан кейин қай- 
си йўлдан кетишимни ҳали ўзим ҳам яхши та- 
саввур этмас  эдим. Ф а қ ат  бир нарсани яхши 
билардим — бу йил қайтиб институтга қа дам  
босмайман!

П аркд ан  чиққач,  қа ёқ қа  боришимни ўйлаб  
бир зум туриб қолдим.  Негадир уйга оёғим 
тортмас  эди.

Ш ун дай  пай тла рда  ҳ а м м а д а  ҳам бўлади-  
гандек,  мен ҳам кўнглимдаги дарди мн и дўс- 
тимга,  кўнглим яқин бир одамга  айтгим, ҳас- 
ратлашгим,  ўрт оқл ашг им  келарди.

Лекин кимга бо раман?  Кимга  айтаман?
Йўқ,  мен Сулаймон Акрамовични ҳам,  Тў- 

лаганни ҳам,  бир йилда  заводда  ортдирган 
бошқа дў стларимни ҳам унутмаган эдим,  
уларнинг ҳам маси эсимда  турарди,  ҳатто С у 
лаймон Акрамовичнинг  бир ҳафта  олдин айт 
ган сўзлари ҳам ёдимда эди, лекин уларнинг 
олдига энди қайси юз билан бо раман,  нима 
дейман?

Рост,  кўнглимнинг  бир четида агар сами- 
мий кечирим сўраб борсам улар  кўкрагимдан 
ит арм аслик лариг а  ишонардим,  лекин жур ъат-  
сизликданми,  ё йигитлик иззат-нафеи йўл қўй- 
мадими,  ишқилиб,  заводга  бормасдан,  уйга 
қ а р а б  йўл олдим. Эҳтимол уйда институт би

л а н  заводга  олиб борадиган иккита йўлдан 
бошқа учинчи бир йўл топилиб қолар!..

Ш у хаёл  билан уйга кетдим,  лекин ажаб о:  
хаёлим дўстларимда,  заводда  эди. Мен қан- 
дайдир уларни қўмсар  эдим. Қани  энди шу 
топда Тўлаган  билан одам сийрак  кўчаларни 
кезиб, кўнглимдагиларни унга гапириб бер- 
сам, бир ой ичида тўпланган ҳасратла рим ни  
тўкиб юрагимни бўшатсам?. .

Д а р в о з а д а н  ҳовлига кирдим-у,  ҳайрон бў- 
либ тўхтадим,  рўпа рада ги  супада сийрак  соч
ларини чангал лаб  Салим Каримович ўтирар,  
ёнида қўлида  бир пиёла  сув тутиб ойим ту
рарди.

Мен Салим Каримовичнинг:
— Ш ар м а н да  қилди! Ш ар м а н д а ! — деган 

сўзларнни эшитиб қолдим.
Д а р в о з а  очилганини эшитиб,  ойим ўгири- 

либ қаради,  Салим Каримович эса,  секин ўр- 
нидан турди. Унинг л а б л а р и  титрар,  кўриниши 
ж уда  аянчли эди.

— Бу қандо қ бўлди?— деди у, қандайдир 
йигламсираган,  титроқ товуш билан.— Сен 
кимни фош этмокчи бўлиб юрибсан? Мен 
сени ўғлим деб, жи гарба нди м деб  ўртоқларга  
елиб-югуриб ишингни тўғрилаб  берсам-у,  сен 
бунақа  қилсанг? Мени ўртоқларим олдида  қай 
аҳволга солиб қўйганингни биласанми ўзинг? 
Ш ар м а н д а  қилдинг,  шарманда!

Шу топда менинг ҳам дард им  ўзимга  етар- 
ли бўлиб тургани учунми, билмадим,  қаттиқ  
бир нарса  дейишга  огиз жуфтладим-у ,  лекин 
унинг йиглашдан бери бўлиб турганини кўриб 
ҳушимга келдим: унга қат тиқ  гапиришга нима 
ҳақим бор? Лхир айб унда эмас,  ўзимда-ку!

Б у иродасиз,  шўрлик одам ойимнинг қистов- 
лар и  билан шу ишга мажб ур  бўлганини кўра- 
била туриб индамаган эдим-ку! Д а д а м н и  
ай бл аш  ҳам виждонсизлик бўлади-ку!

— Кечирасиз,  болалик қилибман.  Дирек-  
торга кираман деб  ж а ҳ л  устида айтгандим.  
Кўнглингиз тўқ бўлсин... Ҳеч қачон кирмай- 
ман!— дедим ва уйга бурилдим. Тўсатдан хаё
лимд а  н: «Агар ўз да да.vi тирик бўл ганда  эҳти- 
мол бу ишлар бўлм ас  эди, эҳтимол мен бу 
аҳволга  тушма с  эдим!»— деган фикр ўтди-ю, 
кўзимга  ёш келди...

Уйга киришим билан орқ ам да н ойим ҳам 
кирди. У тўппа-тўғри олдимга  келди, ик кал а  
қўли билан бошимни ушлаб,  кўзла ри мга  ти- 
килди:

>— Сенга нима бўлди,  болам? Кўнглингда-  
ги дардингни онангдан нега яши расан ?  Нега 
бундай қиласан?. .

Йўқ,  сочларига  оқ оралаган ,  пешопасига 
чуқур а ж и н л а р  тушган бу она ўз  фарзан-  
дининг  дардини тушунм айдига н он алардан  
э мас  эди! Мен бир ой ичида бошимдан ўтган 
ҳодисаларни ундан яш и рм аса м  ҳам бўлар-  
Ди!..

Бошим ни  унинг қў ллари орасидан секин 
чиқариб ерга қарадим.  Айни м аҳ а л да  уйга 
келаётганимда йўлда  ўйлаганим учинчи йўл- 
нинг йўқлигига ҳам амин бўлдим.

— Мен бу йил ўқи майман,— дедим,— ях- 
шиси заводга  қайтиб бораман.

— Нега?— секин сўради ойим, унинг овози 
ж у д а  мулойим эди.— Сир эмасми?

— й ў қ ,  сир эмас,  бироқ бу тўғрида  ҳозир 
айтолмайман.  Мен сизга ф а қ а т  шуни айтишим

мумкинки,  тунов куни шу ишга розилик бериб 
ж у д а  катта  хато қилибман,  чунки бир о д а м 
га... бир цизга жуда  ж а в р  бўлди...  Йўқ дема-  
сангиз,  Сулаймон Акрамовичнинг  олдига  бо
раман.

Ойим узоқ вақт  жим қолди.
— Майли,  болам,  ўзинг биласан,— деди 

ниҳоят у ва яна бошимдан ушлаб,  пешонам-  
д ан  упди. Унинг кўзлар и нам эди:

— й ў қ ,  болам,  сен эмас,  мен янглишдим. 
Уқи деб  зў рлаб  сени қийнаб қўйганга  ўхшай-  
ман. Бора  қол болам,  майли,  бора қол.

У яна  пешонамдан ўпди. Уйдан чи^иб Су
лаймон Акрамовичнинг  олдига кетдим.

Хатони тузатиш учун, ҳаётни қайта да н бош- 
л а ш  керак  эди.

*

И и гит ҳикоясини тугатганда,  қуёш жийда-  
зор орқасига  ёнбошлаган,  ҳаво  эрталабки  фай.  
зини йўқотиб,  совуқ ш ам о л  кўтарилган эди. 
Лекин,  бу совукни сезмас  эдим.  Қўлларим-  
ни бошимнйнг орқасига  қўйиб чалқанча  
ётардим,  бал ан д  тубсиз осмонда  у ёқдан-бу 
ёққ а  санкиб юрган кора  булутларнинг  бир-би- 
рига қўшилиб,  каттайиб боришини томоша қи- 
либ хаёл сурардим.

Мен йигитнинг қалбини ўзи билан олиб 
кетган ажойиб қиз ҳақида ,  турмушнинг  му- 
раккаблиги ва йигитнинг эндиги тақдири тўғ- 
рисида  ўйлардим.

— М уқ ад д ас  нима қилибди? Хабарингиз  
бўлмадими?— ниҳоят сўрадим ундан.

«— Эшитишимча заводда  лабо р а н т  бўлиб 
ишлаётган  эмиш,— деди йигит.

— Хат-пат  ёздингизми?
— Ним а дейман?-— деди йигит, кейин қан- 

дайди р ўзгарган овозда  қўшимча қилди:
— й ў қ ,  ака,  энди хат ёзишнинг  фойдаси 

йўқ. У мени кечирмайди.  Кейин...  тўғрисини 
айтсам,  мен унга муносиб эмасман.. .

й и ги т  бирдан ўрнидан туриб кетди, бала нд  
ж арл ик ни нг  ёқасига бориб, Бўзсувга  тикилди, 
ўйга чўмди.

— Кулоянц айтмоқчи меҳнатдан қўрқади- 
ган бойвачча шу ишни қилганда-ку,  тушуниш 
мумкин эди,— деди йигит, анчадан кейин. 
Унинг ўйчан овози ифода  этиш қийин бўлган 
ички бир дардг а  тўла  эди.— Ахир мен меҳнат- 
нинг қадрини била бошлаган эдим-ку! Яна бир 
йил ишлаб соф виждон билан ўқишга  кира 
олишимни,  ҳеч бир институтнинг эшиги мен 
учун ёпиқ бўлмаслигини яхши билардим-ку!. .  
Бунинг  ҳаммаси нотўғри тарбиянинг  натижаси,  
ака!— деди йигит ва яна хаёлга  берилди.

— «У мени кечирмайди». . .— Мен бу сўзлар 
устида ж уд а  кўп ўйландим.

М у қ ад д ас  кўп ж иҳ атд ан ҳақ,  албатта ,  л е 
кин у йигитнинг тарихини,  оиласидаги чигал 
муносабатларни биладими,  унинг кейинчалик 
ўз ҳаётида  шундай кескин бурилиш ясагани- 
дан  хабари борми?

Мен олдин унга бир хат ёзмоқчи бўлдим, 
ҳатто ўзим бориб бир гаплашлб  келсаммикин,  
деган фикрларга  ҳам бордим. Лекин борган- 
да  ёш бир қизга мен ним а ҳам дейман?

Уйлаб-ўйлаб мен бу воцеани китоб қилнб 
ёзишга қарор  қилдим.  Эҳтимол бу қисса икки

ажойиб ёшнинг  қайта  топишишига бир восита 
бўлади,  «севмоқ ва севилмоқ» бахтига  муяссар 
бўлган бошқа ёш ларг а  ҳам  бир ибрат  бўлар.  
Ҳарқа лай,  мен бу китобни ҳа м м а д а н  олдин 
Му қад дас ни нг  ўқиб чиқишини истардим.  Ш а 
риф қанчал ик айбдор бўлмасин,  Му қ ад дас  
уни кечиришини хоҳлардим.



Т И Л Л А  УЗУК

Поезд  манзилга  э р т а л а б  соат бешлар ча- 
масида  етиб келди. Воҳид уйқули кўзла-  
рини арта-арта  перронга  чиққанида ,  тонг 
нафаси сезилиб қолган,  лекин рўпарад аги  
чорбоғнинг ичи ҳалиям  қоронғи,  у ер-бу ерда 
лам по чк алар  ч ар а қ л аб  турарди.

Ҳ а во салқин эди. Д и м о қ қ а  атиргул ҳиди 
урар.  гўё рўпарад аги  боғда мевали дарахт лар  
гулла моқ да  эди.

Воҳид зинапоядан  тушаётиб бир зум тўх- 
тади,  тоғдан эсаётган  енгил ш аб а д аг а  юзини 
бериб бир на фас  турди ва беихтиёр жилмайди:  
борлиқни тўлдирган гул ҳиди, пастдаги боғдан 
эмас,  қае рдандир олисдан,  афтидан,  тоғ этаги- 
даги  ўзининг  қишлоғидан келарди.  Ҳар йили 
шу маҳалда  у ерда  чиллаки ўрик ва бодом 
гулларди.

Вокзалнинг  ўнг қанотидаги такси тўхтай- 
диган жойда  битта ҳам енгил машина кўрин- 
мас, поезддан тушган йўловчилар  билан 
автобус одамга  тўлган эди.

Воҳид такси келгунча боғ теварагида  
айланиб юрмоқчи бўлиб пастга туша бошла- 
ди-ю, тўсатдан,  совуқдан эти жунжиб ,  вужу-

дин и титроқ  босаётганини сезиб,  тўхтади.  Кеча 
уйдан чиқиш олдида  Машҳура:  «Иссиқроқ
кийиниб олинг», деб  бир неча марта  эслатса  
ҳам қулоқ солмаган,  ҳатто қайта  айтганида 
ж еркиб та ш л а га н  эди.. Нега?

Були эслаши билан кўз олдига перрондаги 
симёғочга суянганча йиғлаб қолган М аш ҳура  
келди...  Кеча  Воҳид бунга эътибор бермаган 
ва хотинларнинг  одатдаги  кўз ёши деб  ўйла- 
ган эди. Поездга  чиққандан кейин эса бу нарса 
ёдидан ҳам чиқиб кетганди.  Лекин хозир кета- 
ётганида уни юпатмагани,  хаёли онасидан 
келган ваҳимали телегр аммада  бўлиб, Машҳу-  
ра билан совуққина  ха йр лаш иб  ж ў н а б  қолга- 
ни эсига тушиб,  кўнгли негадир хи ж ил  тортди. 
Қизиқ,  унинг шуНақа ғалати  одати бор: Маш-  
ҳура билан совуқ  муом ала  қилганини,  бир 
сабаб  билан кўнглига озор берганларини доим 
мана шунақа  пай тларда ,  уйидан узоқда  бир 
иш билан бошқа ш аҳ арларга  кетган вактлари-  
да эслайди,  б аъ зан  пушаймон бўлади,  ҳатто: 
«Энди бундай қилмайман»,  деган маънода 
ўзига-ўзи сўз ҳам беради,  лекин қ а й тг а нидан 
кейин бунинг ҳаммаси яна эсидан чиқиб ке- 
тади.  Лекин бу сафар,  уни узатиб қо ларкан,  
Ма шҳура  негадир одатдагидан ҳам ғамгин 
эди. Воҳид поездга ч и қа  ётган ид  а озп ш лиг ид ан 
бўлса керак,  ж уд а  катта  кўринган маъюс кўз- 
лар и  ж и қ қ а  ёшга тўлиб:

— Кўп турманг , те зроқ  қайтинг!— деди-ю, 
тўсатдан унинг бўйнидан қучоқлаб  йиглаб  
юборди. Воҳиднииг у билан совуцкина хайр- 
лашиши га  хам худди шу кўз ёши сабаб  бўлди, 
чунки ҳомиладор бўлгаидан бери М аш ҳура  
жуда ин жиқ даш иб  кетган, сал нар сагаёқ  кўз

ёши тўкаверадиган бўлиб қолганди.  Бунинг 
ҳаммаси сўнгги пай тларда  Воҳиднинг ғашига  
тега бошлаган эди. Лекин ҳозир бу тўғрида  
ўйларкан,  Воҳиднинг хаёлидан:  «Ҳар қа лай 
илгари бунчалик эмас  эди-ю, нега бундай 
қилди?» — деган фикр ўтди.

— «Нега бундай қилди?— ўйлади Воҳид 
ва тўсатдан хаёлига келган фикрдан беихтиёр 

' кулимсиради:
— Ҳа-а... Эски дард!  Р а ш к  қилган! Розия-  

га ра ш к қилган!»
Воҳид ўзича яна бир жи лма й иб  қўйди-да,  

баттар  совқотганини ҳис этиб, вокзалга бу- 
рилди.

У М аш ҳур ани нг  Ро зи яга  ра шк қилишини 
яхши биларди,  лекин бу са ф а р  унинг хайрла- 
шаётгандаги  кўз ёшлари га  қа р а м а с д ан  бу н а р 
са хаёлига ҳам  кириб чиқмаган,  чунки Розия  
уни қат тиқ  ҳа қо ра т  қилганидан бери ўтган бир 
ярим йил ичида, Воҳид уни аллақ ачо н кўнг- 
ли дан  чикариб ташлаганди.

З а л д а  одам сийрак  эди. Гир айлана  қўйил- 
ган ска м е й к а л ар д а  беш-ўнта йўловчилар бош- 
ла риг а  қопларини қўйиб ухламоқда ,  тўрдаги 
бурчакда  сочлари тўзғиган лўли хотии уйқу 
а р а л а ш  бола эмизмоқда  эди. Газе та -жу рна л 
сотиладиган киоска берк,  ҳамма ё қ с у в  қуйган- 
дек жимжит,  ф а қ а т  эшигига «дежур» деб  ёзиб 
қўйилган хонадан эркак  кишининг тслефонда 
қаттиқ-қатгиқ  гаплашаё тг ан  бўғиқ  овози 
эшитилиб турарди

Зал нинг  тўридаги қатор эшикларнинг  бири- 
ra қинғир-кийшик ҳ арф ла р  билан «буфет» деб 
ёзиб қўйилгаиди.  Буфет  ҳам берк эди, лекин 
унга кўзи тушиши билан Воҳид яна Розияни

эслади.  Бундам бир ярим йил олдин Розия  
билан алоқани узиб келган куни, тўртинчи 
янва рь  кеч а си, Воҳид шу буфетга кириб, 
поездга чиқишдан олдин икки стакан лим-лим 
ароқни бирин-кетин ичиб юборганди.  Лекин,  
ажа бо ,  ўш ан да  икки стакан ароқ  ҳам унга таъ-  
сир этмаган ,  кечаси м и ж ж а  қоқмасдан вагон- 
нинг тамбурида  папирос чекиб тонг отдирган 
эди! Эсида  бор: бир неча марта  тамбурнинг  
қоронғи,  мудҳиш ўпқонига тикилиб:  «Энди бу 
ҳаёт нимага керак?» деган фикрни кўнглидан 
кечирганди.. .

Ҳозир бунинг  ҳаммаси ж у д а я м  ғалати,  
бемъани аҳмоқона  бир нарса  бўлиб кўринади,  
лекин ўша пай тларда  турмуш,  к е л а ж а к  кўзига 
қоронғи бўлиб кўрпнгани,  ажабо,  ҳақиқат  
эди!..

Ҳатто М аш ҳ у р аг а  тўсатдан уйланиб оли- 
шига ҳ а м ў ш а  алам,  ўша д ар д  саба б  бўлган 
эди. Рост, улар  бир га ўқиб, институт ни бирга 
битирган эдила  р. Лекин Воҳид Розия  воқеаси 
содир бўлгунча унга эътибор бермаган,  тўғри- 
си, яхши таним ас  эди. Розия  билан алоқани 
узиб борган кун лари у лар  бир жойда  учрашиб, 
гапл аши б қолдилар.  М а ш ҳ у р а  унга жуда  
мулойим қиз бўлиб кўринди. Эҳтимол,  ўша 
чоғлард а  Воҳид илиқ, дўстона муомалага  
муҳтож бўлиб юргани учун бўлса  керак,  
шартта  уйланиб қўяқолди.

Е ш ли к ғалати  бўлар  экан.  Ушанда,  мана  
шу буфетнинг ўртасида  типпа-тик туриб,  би
рин-кетин икки стак ан ароқни шимирган пайт- 
ларида ,  Воҳид кўнглида Розия  қолдирган 
алам ҳеч қачон сўнмас,  деб  ўйлаганди.  Мана,  
икки йил ўтмасданоқ ҳаммаси эсдан чиқиб

кетди! Энди ф ар за н д  кўриш, ота бўлиш ара- 
фасида  турибди.  Агар онасидан телег рамма 
бориб, бу ерга келишга мажб ур  бўлмаганида ,  
эҳтимол бунинг ҳаммасини эслаб  ҳам ўтир- 
масди!..

Воҳид аъзойи б ад ани да  кучли чарчоқ  ҳис 
этиб, четроқдаги скамейкага  ўтирди.  Ҳа... 
телегр амма  сабаб  бўлма ганда  у келма с  ҳам 
эди, албатта.  Лекин.. .  «Тез етиб кел, келма- 
санг  чатоқ  бўлади!»— деган бундай ваҳимали 
телеграм ма га  нима саба б  бўлдийкин? Кампир- 
нинг тоби қочиб қолдимикин деса,  телеграмма 
унинг номидан ёзилганди.  Бош қа нима сабаб  
бўлиши мумкин? Ҳа, айтмоқчи,  Розия  воқеаси 
рўй берганда  хам Воҳид онасидан худди мана  
шундай ваҳимали телегр амма  олганди! Тағин 
қанда й ф ало к ат  юз бердийкин? Е акасининг  
оиласида кўнгилсиз бир нокеа содир бўлди- 
микин? Ишкилпб тинчлик бўлсин-да!

Воҳид ўриидан туриб кетди...
Тонг отган, чироқлар  ўчган, ўч маганлари 

нурсиз хира нуқ таларга  айланган,  лекин ат 
рофии а ллақ аи д ай  енгил оқиш туман чулгаб  
олган,  боғлар,  уйлар гўё ҳар41р тўр нарда 
орасида қолганга ўхшарди.  Олисдаги тоғлар-  
нинг тепасига,  худди биров бўёқ чаплагандек,  
нафис пушти ранг  чизиқлар  билан қоплан- 
ганди.

Такси тўхтайдиган жо й да  энди автобус 
ҳам кўринмас,  оғиз-бурнини рўмол билан ўраб  
олган бир хотип ҳамма ёқни чангга бела б, кў- 
ча супурмоқда  эди.

Воҳид орқага  қайтиш-қайтмаслигнни бнл- 
масдан ҳайрон бўлиб тургамида,  қанотлари 
майишиб қолган пачоқ бир победа пастдаги

боғ орқа си дан  «ғиз» этиб чиқди-да,  рўпарасига  
келиб тўхтади.  Қ ир қ беш-эллик ёшл ар  чама- 
сидаги олифтанамо,  ингичка мўйлов қўйган 
шофер «Ш ак а р  булоқ» сўзини эшитганида ол 
дин бошини ч ай қаб  «боролмайман,  машина 
йўлда  қолиб кетади» деди-ю, бир оз ўйланиб 
тургандан сўнг:

— Ҳай, майли,  юз сўлкавой берасиз,  олиб 
бориб қўямиз ,  ака ж он! — деб кулимсиради.

— й и г и р м а  чақирим жойга-я!— деди Во- 
ҳид.

— й и г и р м а  эмас,  қи рқ  чақирим денг, у ёқ- 
даи  қуру қ  ара вани ш алд ир ат ганд ай  қилиб 
бўш қайтамиз-у,  акаси айлансин!— деди шо
фер гўё: «Шу савлатинг  билап беш-ўн сўмнинг 
юзига бориб ўтирибсанми?» деган маънода 
Воҳидга бошдан-оёқ  разм солиб, яна кулим
сиради.

Воҳид қўлини силтади:
— Май ли, кетди к бўлмаса!
М аш ин а  эдигина  уйқудан уйғонаётган ша- 

ҳарчани оралаб ,  борлиқни қуюқ тўзонга кў- 
миб, учиб кетди.

Шофер сергап одам экан,  бир л а ҳ з а д а  анча 
янгиликларни — ш аҳ ар  ўсиб, обод бўлиб бо- 
раётганини,  лекин машина ҳам  кўпайиб кетга- 
нидан,  таксичиларнинг  аҳволи оғир эканини 
в а ’яна хийла  нар саларни  гапириб ташлади.  У 
Воҳидни ҳам гапга солишга  уриниб кўрди,  л е 
кин Воҳид суҳбатга тоби йўқ, чарчагап эди. 
Зот аи  Воҳид бундай олис йўлга чиққапида,  
айниқса  маш и на да  с а ф а р  қилганида,  жим 
ўтириб хаёл суришни яхши кўрарди.  Узоқ  йўл, 
бир-бирини тез алмашт ириб турадиган янги 
м а н з а р а л а р  ҳамиша унинг руҳини эркалар ,

хаёлида  ғамгинлик а р а л а ш  ёруғ ўйлар ,  ширин 
орзулар  уйғотарди.

Ч орак  соат ўтар-ўтмас,  ш аҳарча  орқада  
қолди.  Олдинда ,  то олисдаги тоғларга  қ адар  
ям-яшил барра  майса билан тўшалган текис 
д аш т  чексиз-чегарасиз ёстаниб ётарди.  Иўл-  
нинг ўнг томони узоқдаги тепал икларгача  
бўм-бўш,  на уй, на бир д а р а х т  кўринар,  чап 
томонда  эса,  хийла  олдимда,  таниш қишлоқлар  
кўзга чалинар,  кўм-кўк толзорлар ,  оппоқ гул- 
л а ган  боғлар  бир-бирига туташиб кетарди.

Ҳар са ф а р  ёзги д ам  олиш пайтларида  қиш- 
лоққа  келаётиб,  болалигидан таниш бу дашт- 
ни, йўл бўйидаги тўп-тўп боғларни кўрганида ,  
Воҳиднинг кўнгли ажойиб бир нурга, бошқача  
бир шодликка  тўлиб,  яйраб-ёзилиб кетарди. 
Бу  са ф а р  эса,  бу қувончли ҳисларга  ^андай-  
дир маъюслик,  сабаби ҳали ўзига ҳам маълум 
бўлмаган бир ғамгинлик қўшилганди.  Гўё кўз 
олдида  ёстаниб ётган бу даш тда  ҳеч нарса  ўз- 
гармаган,  ҳа мма нарса жой-жойида  қолган,  
айни маҳалда  нимадир ўзгарган  эди! Нимад ир 
умр ўтиб бораётганидан,  беғам,  беташвиш 
бола лик  чоғлари,  бахтиёр ёшлик д ав ри  энди 
ҳеч қачон қайтиб кел м а ели ги ни тинимсиз ёди- 
га туширмоқда ,  нимадир буни узлуксиз эслат-  
моқда эди...

Ма шина боя хийла узоқ кўринган боғларга 
етиб, гўё оппоқ гулдаста  орасига шўнғиди. 
Урик шохлари силкиниб, бир зум, уйлар,  кў- 
чалар,  узоқдаги тоғла р  —  х.аммаси гўё кўркам 
оқ ва пушти ранг ёғдуга чўмилгандай туюлди 
Воҳидга.  Маш ина  кўча бўйидаги пахса девор- 
л а р д а н  осилиб тушган шохларга  тегиб, ўрик 
гулларини дув тўкиб ўтди. Воҳид буни за вқ

билан томоша қиларкан,  Розия  билан биринчи 
марта  ўз боғларида  олма тераётиб танишгани 
эсига тушиб кетди... «Яна Розия! Менга бир 
нима бўлдими ўзи?»

Воҳид ўзини машинанинг  суянчиғига т а ш 
л а б  кўзини юмди.  У эндигина боядан бери 
кўнглида  д ам  сўниб, дам қайта  уйғонаётган 
ғамгинлик ҳам Розияга  боғлиқ эканини ту- 
шунди. Бу  э с д али кл ард ан  қутулиш ниятида 
бошқа н арсалар  тўғрисида ўйлашга  тиришиб 
ҳам кўрди, лекин хаёли яна Розияга  қ ар аб  уч- 
ганини ўзи ҳам  па й қ а м а й  қолди.

*  **

Розия  қўшнининг қизи эди. Уларнинг  боғи 
билан Воҳидларнинг боғи бир-бирига туташиб 
кетар,  Розиянинг  акаси Собир билан Во.ҳид 
ёнғоқ ўйнаб катта бўлганди.  Воҳид Собирдан 
уч-тўрт ёш улкан эди. Розия  эса олти-етти ёш 
ф а р қ  қилса керак,  чунки Воҳиднинг синглиси 
З а р и ф а д а н  кўп бўлса  икки ёш катта  эди.

Воҳид ўрта мактабни битириб армияга  хиз- 
матга  кетганида,  Розия  бешинчи ё олтинчи 
синфда ўқиб юрадиган,  қо рач ад ан  келган оз- 
ғингина бир қиз эди. Шундан кейин у Розияни 
армия хизматидан қайтиб келгаи йили кўрди. 
Унинг бўйи хийла чўзилиб қолган,  бироқ жуда  
нозик,  ҳатто нимжон кўринар,  ф а қ а т  доим ку- 
либ турадиган қоп-қора  юм алоқ  кўзлари эсида 
қолганди.  Ҳатто  ўшандан икки йил кейин, 
институтнинг иккинчи курсини та мом лаб  кел- 
ганида ҳам Ро зи я  унинг диққат-эътиборини 
ўзига тортмаган эди. Учинчи курсни тамомла-  
ган йили Воҳид бошқа ёқл арга  практикага

кетиб, қишлоқ қа  келолмаганди. Тўртинчи 
курсни тугатиб,  д ам  олиш га келганида эса 
тўсатдан Розияни кўриб лол  бўлиб қолганди.  
Икки йил ичида Розия  бўйига етиб, тўлишиб,  
шундай очилиб кетган эдики, гўё тўсатдан 
тупроқ орасидан топилган тилла  узукдек,  Во- 
ҳиднинг кўзини қа маш тириб  юборганди!

Айни олма пишган па й тэд и .  Воҳидларнинг 
қишлоғида  бошқа е рлард а  ж уд а  кам учрай- 
диган ҳалим ва ширин олма бор. Ха лқ  уни ни- 
магадир  «Қози дастор»,  деб  атайди.  Қози  дас- 
тор олманинг  бозори ҳам ж уда  чаққон 
бўларди.

Воҳид борган купи Рузвон хола ҳам ол- 
маларни тердириб,  дўконга топширмоқчи бў- 
либ турган экан.  Воҳид келиши муносабати 
билан бу иш эртасига  қолдирилди.  Воҳиднинг 
олма териш нияти йўқ эди, лекин э р т а л а б  уни 
З а р и ф а  уйготиб юборди:

— Туринг,  олма,  терамиз!— деди у ва  кў '  
зини муғомбирона  қисиб кулди:

— Тезроқ  бўлинг, Рози я  опам кутиб туриб- 
дилар!

Кун энди чиққан,  икки боғ ўртасидаги ос- 
мон билан ўпишган теракларнинг  шохларига 
гўё зар  ёғилган,  лекин бўйи паст олча ва 
шафтолила р ,  бутун боғ ҳали қую қ сояда  эди.

Воҳид ўрнидан туриб,  айвондаги бир челак 
совуқ сувни бошига  қуйди-да,  ҳўл сочларини 
тар ай -тарай  боққа  шўнғиди.

Кечаси шудринг  тушмаган бўлса ҳам, оёқ 
остидаги майсалар ,  д ар а х т  япроқлари нам ва 
муздек  эди.

З а р и ф а  қа ёққа дир кетган, олмазо рда  ҳен 
ким кўринмас,  ф а қ а т  қушларнин г  чуғур-чуғу'

ри эшитилар ,  қа ерд ади р яқинда  тинмай бул- 
бул сайрарди.  Воҳид ҳар бири пиёладек,  оппо.^ 
ол м аларн инг  оғирлигидан ерга тегиб қолган 
д ар а х т  шохларини эҳтиёткорлик билан четга 
сура-сура  боғнинг ичкарисига қ араб  кетди.

Тўсатдан д а р а х т л а р д а н  бири қатт иқ  сил- 
кинди, ёмгирдек дув тўкилган олмала р  Воҳид- 
нинг бошига,  елкасига  тушди. Сўнгра нимадир 
«чаре» этиб сингандек бўлди, кимдир қулагая-  
дек туюлди ва бошини қўллари орасига олиб, 
букилиб қолган Воҳиднинг олдида  оқ кўйлак- 
ли, нозиккина,  узун бўйли бир қиз пайдо бўлди.

Қизнинг  юзи, бўйи, енглари билакла риг ача  
шимарилган яланғоч қўл лари қуёшда куйиб, 
ж и гар  ранг  тусга  кирганди.  У катта  бир олма-  
ни карсиллатиб тишлаб,  кулимсираб тура.р, 
сал кисилган катта  қора кўзларида:  «Тани- 
дингизми,  йўқми?»— деган бир ифода  ж ил ва  
киларди.

— Кечирасиз,  па й қа м ай қолдим,— деди 
қиз, лекин кўзларидаги  табас сум дан  у ата- 
йин шундай қилгани кўриниб турарди.

— Рози ями сан ?— деди Воҳид, кўзларига  
ишонмасдан.

— Ухшайманми ўзи?
— Сираям!
— Не га?— деди Розия  ва яна кулди.
— Чунки...  ж у д а я м  очилиб кетибсан!
Розия  ярим ўпкалаб ,  ярим эрклланиб бир

қаради-ю,  ўзини д а р а х т л а р  орасига уриб 
ғойиб бўлди. Бир зумдан кейин богнинг бош- 
қа бир бурчидан унинг қувноқ шўхлик аралаш  
ички шодликка тўла  овози ж а р а н г л а б  эшитил- 
ди:

— Қ а ё қ д а  қолдинг,  З ар и ф а?

—  Ҳа, мен бу  ёқдам ан , бу  ёққа келинг!
За р и ф а н и н г  овози мутлақо бошқа томон- 

да н  эшитилди.
Тушгача  икки қоп, бир сандиқ олма терди- 

лар.  Тушдан кейин Рози яларни нг  боғига ўтиб, 
кечқурунгача  ҳар бирига уч-тўрт пуд  олма ке- 
тадиган беш қутини тўлдирдилар.

У ма ҳал да  Собир армияд а  бўлгани учун 
уй-рўзғор ишлари Розиянинг  зиммасида  экан. 
Шунинг учунми ё бошқа бир сабаби бормиди, 
ишқилиб,  Розиянинг  онаси Гулсин хола  ҳашар-  
.чиларни ж уд а  самимий кутиб олди, кечқурун 
яхши лаб  меҳмон қилди. Розиянинг  ўзи эса 
эр талабги дан  ҳам  очилиб-сочилиб кетганди.  У 
гоҳ ошхонага югуриб овқат  устига овқат  та- 
шир, гоҳ ҳа ша рчи акани (ўша куни Воҳидни 
негадир шундай деб  чакирганди)  овқат  ема-  
гани учун койир, унинг устидан ойисига арз- 
ҳоЛ қиларди.

У бир минут ҳам бир жойда  тинч ўлтирол- 
мас, гўё а л л ақ а н д а й  жўш қин бир куч, юрагида 
м а в ж  урган бир қувонч ичига сиғмасдан то- 
шиб бораётганга  ўхшар,  гапирганда  ҳам ҳа- 
деб  садаф де к  ялтираган  тишларини кўрсатиб 
кулар,  икки ўрим йўғон сочларини д ам  бошига 
ч а м б а р а к  қилиб ўрар,  д ам  ечиб елкасига  таш-  
ларди.  Б а ъ з а н  З а р и ф а  иккиси нима тўғрисида-  
дир қизғин шивирл ашиб қолишар,  сўнгра ба- 
рава р  қа ҳқ аҳа  уриб кулишар дилар .  Воҳид 
гапларини эшитмагани учун кулгининг саба- 
бига тушунмас ,  лекин унга оид бир ra n  бўла-  
ётганини кўнглининг бир четида сезиб ту’рар,  
бу унга ёқар,  умуман Розия  билан ўз синглиси 
ўртасидаги яқинлик уни ф авқул одд а  қувонти- 
рар ,  ҳа яж он га  соларди.

Уша куни улар  ярим кечагача суҳбатлашиб 
ўтирдилар .  Воҳид сўнгги икки йил давоми да  
бўлиб ўтган воқеанинг  ҳаммасини билиб олди: 
Розия  саккизинчи синфни тугатгандан кейин, 
мактабни ташл аб,  шаҳа рд аги  фельдшерлик 
билим юртига ўқишга кирган экан.  Воҳид ке- 
лиш идан сал олдин билим юртини тугатиб,  
қишлоқ касалхонасига  ҳамшира бўлиб тайип- 
ланг ан  экан.

Ярим кечага  яқин Воҳид билан З а р и ф а  
хайрлашиб кетаётганларида-,  Розия тўсатдан:

— Театрни яхши кўрасиз.ми, Воҳид а к а?— 
деб  сўраб қолди.

— Йўқ,— деди Воҳид,— нима эди?
— Узим...
З а р и ф а  секин акасининг  қўлидан тортиб 

шивирлади:
— Ш аҳ а р г а  Тошкентдан артистлар  ке- 

лишган эмиш.  Ушанга. . .  Бориб келайлик-, а к а 
жон!

Воҳид кейинчалик эелаганида  ўзига ҳам 
эриш ту юл га н бир ш ошқа лоқ лик  билан:

— Ҳа, ҳа,— деди дудукланиб,— борамиз! 
Ҳар қа л а й  мен ҳам  жуда  қизиқаман.

Розия  бирдан шўх овозда қийқнриб кулди.
—  Бўпти! Узингиз олиб тушадиган бўлди- 

нгиз!
— Бўити!

А ллан им ага  севиниб кетган Воҳид,  эртаси
га тушга  яқин катта йўлга чиқиб, машина то
пиб келди. З а р и ф а  билан Розия  хам кутиб 
ўтирган эканлар ,  дарҳол  йўлга чиқдилар,

Ш аҳ ар га  ж уд а  б ар в а к т  етиб бордилар.  
Кечқурунгача  кирмаган жо йл ари қол.мади. 
Парк ларп и ,  сайил қиладиган жойларнинг

ҳаммасини айланиб чиққ анл ари дан  кейин, Р о 
зия Воҳид билан За р и ф а н и  ўзи ўқиган билим 
юртига бошла б борди. Ремонт  қилинаётган 
бўш хона лард ан  айлантириб,  имтиҳон пайт
ларида  бўлган қизиқ-қизиқ  воқеаларни,  
ш па ргалк а  ишлатиб қўлга  тушиб қолаёзган-  
ларини кула-кула  гапириб берди. Кейин тор- 
гина клубга бошла б кирди ва кўзлари чарақ-  
л а б  Ж а м и л а  ролини ижро этганларини эслаб  
кетди.

Бу  гаи Воҳидга нимагадир ёқмади.
— Ҳали артистка  ҳам бўлганман денг?— 

деди у, кулгига олишга тиришиб.
— Бўлганд а  қандоқ!— деди Розия ,— биз- 

ни ўйинимизга бутун шаҳар  бир соат типпа- 
тик туриб, царсак  чалган-а!

Кечқурун спектакль  ж уд а  чўзилди. Оқи- 
бат  шу бўлдики, Воҳид тўсатдан учраб  дол
ган таксичига  ялиниб-ёлвориб,  ярим кечада 
қишлоққа  зўрға етиб боришди.

За р и ф а  машина тўхташи билан сакр аб  ту
шиб кетди. Вохид билан Розия  йўл ҳақини 
ким тўлаши устида тала ш и б  бир оз кечикиб 
қолишганида,  З а р и ф а  м аши на д ан  тушиб боқ- 
қа  кириб кетганди.  Розия  ҳам кетмоқчи бў- 
либ: «Хайр бўлмаса,  раҳмат. . .»— деб оғиз оч
ган эди Воҳид:

— Ро зи я!— деди ялиниб,— нега мунча 
шошасиз!

— Тун яримдан ошди-ю!— Розия  кулди 
ва секин:— Бир гапингиз борми?— деб сў- 
ради.

— Розия!— деди Воҳид,— Розия,  қандай 
яхши қиз бўлибсиз!

— Ростданми?

— Розия!— Воҳид қоронғиликда  унинг 
қўлини уш лаб  секин сиқди,— Розия!. .

Қиз, худди бир на рсадан  сескангандек,  қў- 
лини шартт а  тортиб олди.

— Агар.. .  иккинчи марта  бунақа  қилади- 
ган бўлсангиз.. .

Во.ҳид шошиб қолди.
— Кечирасиз,— деди у дудуқланиб.
— Билиб қўйинг!— деди Розия  ва шип- 

шип юриб дар воз аг ача  борди, кейин бир зум 
тўхтаб:

— Яхши тушла р кўринг!— деди-ю, ғойиб 
бўлди.

Кечаси Воҳид а л л а м а ҳ а л г а ч а  ухлай олма- 
ди. Кўзи юмилган заҳоти хаёлида Розия  гав- 
д ал ан ар ,  дам нозик қомати,  дам  бурун катак-  
ларини кериб, оппоқ тишларини ялтиратиб 
кулишлари эсига тушиб, бутун вужуди ловил- 
л а б  кетарди.. .  Унга хуш кел маган ф а қ а т  бит
та нарса  бор, у ҳам бўлса қиз ж у д аям  шўх 
эди! Лекин айни ма ҳалда  Воҳид қизнинг бу 
шўхлигида  ҳам ажойиб бир самимийлик,  пок- 
лик, беғуборлик борлигини, бу шўхлик ҳаёг 
кучи, ишонч, му.ҳаббат ва бахт  иста гига тўлз  
эканини ҳис этарди.

Уш анд ан кейин Воҳид яна уч-тўрт марта  
Розиялар никига  ҳа ш а р га  чиқди. Ми.ҳоят ол 
ма хазон ченак бўлди, лекин олма сабаб  бў- 
либ бошланган бу мунос а б ат, олма хазон че
нак бўлгандан кейин ҳам узилиб қолмади.  
Гоҳ Воҳид бир баҳона  топиб, кўпинча китоб 
сўраб  Розиялар никиг а  чиқар,  гоҳ Розия  китоб 
тўғрисида унинг фикрини билиш учун кирар-  
ди. Лекин,  энг қизиғи шунда  эдики, одатда 
бундай пайтларда  боищаларнинг  ^изларини

гап-сўз қиладиган Рузвон хола билан Гулсин 
хола бу са фа р  ҳеч нарса бўлмагандек ,  ўзла- 
рини к у р и б - кў р м а га н л и к к а олар ,  гўё оқибати 
нима бўлишини кутар,  тўғрироғи,  иккисининг 
муносабатл арига  жимгина  хайрихоҳлик бил- 
дирардилар .

Бир кун Воҳид яна бир бахона  топиб Р о 
зияларникига  чиқмоқчи бўлиб турганида,  уй
га катта  акаси кириб келди ва уни тўхтатиб,  
меҳмонхонага  такл иф  қилди. Кстма-кет  Р у з 
вон хола ҳам кириб келди.

Улар гапни узоқдан,  ҳар бир инсон учун 
ўз жуфтини топиб оила қуриш, ф а р з а н д  ку- 
риш ҳам фарз,  ҳам қарз  эканлигидан бошла- 
дилар  ва охири Ро зи яга  келиб етдилар .  Оила  
қуриш масаласи осой эмаслигини,  токи « Э р
ни эр қиладиган ҳам, ер қиладиган ҳам хо- 
тин» эканлигини обдан уқтирдилар.  Ниҳоят,  
шу ж и ҳа тд ан Караганда  Розия  ёмон қиз э м а с 
лигини, негаки онаси Гулсин хола жуда  му- 
мин аёл эканини,  ха л қ д а  эса: «Онасини кў- 
риб қизини ол», деган ҳикматли сўз борлнги- 
ни гапириб кетдилар.

Воҳид онаси ҳадеб  уни мактаб,  Розияга  
келгапда  қайта-қайта :  «Ҳар қа л а й  ёмон қиз 
э м ас» — деб бир поғона пастга олаверганидан 
кейин, ўнғайсизланиб:  «Ҳадеб мени мақтаб,  
уни ерга ураверманг ,  ҳали у рози бўладими-  
йўқми? Буни қа ёқ да н биласиз?»— деди-ю, 
онасидан балога  колди:

— Меи уни келип қилмоқчи бўлибман-у,  
унинг тегмагани қолибди!— деди Рузвон хола 
овозини кўтариб,— худога шукур,  қишлоқда  
ўзимга  я р а ш а  обрўйим бор! Бу  келгинди тугул, 
бундан бадав лат ,  бундан яхши хонадонлар

хам оғзимга тикилиб ўтирибди,  болам.  Б у н а 
ка ўз қадрингни ўзинг ерга урмасдан билиб 
гапиргин, ҳа!

Воҳиднинг эсида бор: онасининг бу сўзла-  
ри бир вақтнинг ўзида унга ҳам ғалати  туюл- 
ган, ҳам кўнглига ёқиб тушганди.  Ленин он а 
сининг гапларига  қа рамасдан ,  у, ўртага одам 
қўйишдан олдин, Ро зи я  билан ўзи бир оғиз 
гапла ши шг а хоҳиш билдирди.

— Гаплашсанг ,  г ап лаша вер ,— деди Руз-  
вон хола ,— «маслаҳ атли иш бузилмас»,  де- 
ган эскилар.  Бироқ,  ўз қадрингни билиб гап- 
лашгин,  болам.  Men келин қйлмоқчи бўла-  
ман-у, у тегмай бўпти. Онаси жон-жон деб 
ўтирган-да  қизи қаёққа  борарди!

Акаси эса:  «Кампир зўр, кампир маладес!» 
деган маънода  мийиғида кулиб қўйди.

Рузвон холанинг бундай баландда н туриб 
гапириши беж из  эмас  эди. Воҳидларнинг ои- 
ласи бурундан қишлоқдаги б ад а в л а т  обрўли 
ои лаларда н ҳисобланиб келарди.  Унинг катта 
акаси ҳам, ўртанча  акаси ҳам тузук  жойлар-  
да иш лашар,  Рузвон холанинг  ўзи эса,  ҳеч 
жойда  иш л а м ас а  ҳам, қишло қ хотиилари ўр- 
тасида бурундан гапини ўтказиб келарди.  Ай- 
ни м аҳ а л да  ишбилармон,  уддабурон хотин 
деб  юритилар,  усиз тўй ўтмас,  м а ъ р а к а  тар- 
қ ам ас  эди. Воҳид буни яхши билар  ва онаси- 
дан  фахр ла н иб  юрарди.

Афтидан,  Рузвон хола Воҳидга айтган гап- 
ларни Гулсин хола ҳам ўз қизига айтган бўл- 
са керак,  ўша куни Розия  аҳдл аш ган жойла- 
рига ранги ўзгариб келди. Воҳид буни дар-  
ров пайқади.  Воҳид унинг тўсатдан ўзгариб 
қолганидан,  одатдаги шўхлигидан асар ҳам

қолмаганидан,  сабабсиз  кизариши ва кўзла- 
рини олиб қочишларидан,  Розияга  ҳамма 
нарса  аён эканини тушунди-ю, бирдан бутун 
вужуди жи мир лаб  қўлидан ушлади.

— Эшитдингми? Розимисан?
Розня  қўлини тортиб олма-ди, лекин жа-  

воб ҳам бер масдан бошини пастроқ эгди.
— Нега  индамайсан,  бир нима дегин, Р о 

зия!— Воҳиднинг овози титраб кстди.
. . .Розиянинг майин,  ж и н г а л а к  сочларидан 

гул ва райҳон ҳиди келар,  титроқ  л абл ар и д а  
асал тами бор, ёшли кўзларида  бахтиёр та- 
бассум ж и л в а л а н а р  эди.

Х ай рлашаёт гамлари да  Розия  Воҳиддан 
бир нарсани сўради:

—  Унаштириш деган гаплар  бўлмасин.
Институтни битириб келгунингизча кута-

ман. Б и ра тў ла  тўй қиламиз!. .
Ленин Рузвон хола бу гапни эшитгисиям 

келмади.
— Яхшими,  ёмонми, ота-боболаримиздан 

қолган урф-одатимиз  бор. Л о а қ а л  уч-тўртта 
хотинии йиғиб, унаштириб кўяман.  Хоҳласа— 
шу, хоҳламаса  бошқага  келин бўлақолсин!

Воҳид олдин эътироз билдиришга  уриниб 
кўрди-ю, кейин онасини кўндира олишига кў- 
зи етмагач,  қўл силтаб кулиб қўяқолди.  У шу- 
нинг учун ҳам кулиб қўяқолдики,  кўнглининг 
бир четида онанинг  гапи унга ёқар,  чунки 
унаштириб қўйилса,  Розия  унга яна ҳам яқин- 
роқ, муҳаббатлари тағин ҳам мус таҳкамроқ 
бўлиб қол ад игандек  туюларди назарида .

Рузвон хола ахир ўз айтганини қилдирди, 
эртасигаёқ  ўзига яқин хотинларни тўплаб 
кудасиникига  савлат  тўкиб чиқди, лекин шун-

да  ҳам келинидан кўнгли тўлмай кирди, чун
ки Розия  хотинларнинг йиғилишига қа рш или к 
билдирмаса  ҳам бошқа маросимларни қил- 
дирмабди.

Кечаси Рузвон хола Воҳидни олдига чақи- 
риб олиб, узоқ насиҳат қилди.

— Мен бошда билмай қолган эканман,  ке- 
лини тушмагур ж уд а  эркатой бўлиб кетган 
экан!— деди у, астойдил ра нж иб ,— энди бу- 
ёғи ўзингга боғлиқ,  ўғлим...  Нега жилма я-  
сан? Тўғрисиям шу — болапи ёшидан,  хотин- 
ни бошдан дегаи бурунгилар.  Унгаям мана 
шуна қа  т и р ж аяве рм ас да н  ўзингни босиб муо- 
мала  қил! й и ги т  деган бунақа бўлмайди,  бо
лам!

Ҳам ма гапини айтиб тамом қилгандан 
кейин, Рузвон хола киссасидан рўмолчага  ту- 
гилган битта узук олиб Воҳидга узатди.

— Парпи  зар гарга  атайин буюртирувдим, 
тоза  т ил лада н ясалг ан ,— деди у ва негадир 
кўзига ёш олди,— ўз қўлииг  билан бармоғига 
солиб қўй... Илоҳим ўзига инсоф берсин!

Воҳид онасининг 'бу топшириғиии ўқишга 
кетишидан бир кун олдин, хайрл аш ув  кечаси 
баж о  келтирди.

Улар боғнинг хилват  бурчагида уч- 
рашдила р.  Я қи нл аш аётг ан  кузнинг илк 
нафаси сезилиб турган салқин,  сокин бнр oiv 
шом эди.

Икки боғ чегарасидаги те ракларнинг  учи- 
да  илиниб қолган кўкимтир ярим ой бутун 
дарахтзорни,  узоқдаги қирларни қандайдир 
ғалати  яшилнамо нурга чулғаган,  борлиқ ки- 
шига тасалли берувчи оромбахш сукутга чўм- 
ган эди.

153



Розия  ўзига ж уд а  ярашад ига н,  чеҳрасини 
очиб юборадиган оқ шоҳи кўйлагини кийиб 
олган эди.

Воҳид қўлидаги газетани а р щ  бўйидаги 
майс алар га  ёзиб Розияни ўтқазди.  Сўнгра  
ўзи ҳам унинг ёнига тиз чўкиб:

— Сенга кичкинагина  совғам бор!— 
деди.

— Қани!— Розия  узукни бармоғига  со- 
лишга қўймади,  Воҳиднинг қўлидан юлиб 
олиб, ўрнидаи туриб кетди.

Узук унга ж уд а  ёққан эди.
— Қ анд ай нозик, қанда й чиройли!— дер- 

ди узукни ойга солиб.
Воҳид ойдинда бурунгидан ҳам нозик ва 

қандайдир афсонавий гўзал  кўринган бу қиз- 
дан кўзини узолмас ,  юрагини тўлдирган бахт 
туйғусидан боши айланарди.  Розия  ёнига ке- 
либ  ўтириши билан,  уни бағрига  босиб кул- 
ган лаб лар ид ан ,  кўзларидан ўпмоқчи бўлди, 
лекин Розия  юзига бир шапати урди-да,  қу- 
чоғидан чиқиб кетди.

— Сиз ж у д аям  ҳаддингиздан ошиб кетяп- 
сиз!— деди у секин кулиб,— ҳаддингиздан 
ошманг! Боринг,  бўлди, институтингизга жў-  
нанг!

Уша кеча, қал бида  м а в ж  урган шодлик- 
дан уйқуси келмай,  боғ орқасидаги қирга 
ошиб, саҳаргача  юл дузларга  тикилиб ётгани- 
да,  бу бахт  атиги бир неча ой давом этишини 
тасаввур қилганмидн? Уша кечада  шундай 
пок в а маъсум кўринган бу қиз бунчалик бе- 
ҳаё бўлиб чицишини, унинг энг азиз  туйғула- 
рини шунчалик ҳа қо ра т  қилишини ўйлаган- 
миди?

Кўнглини нурга тўлдириб юборган у кеча
да,  бахт  чексиз-чегарасиз,  муҳаббат абадий 
кўринмаганмиди,  Воҳидга? Эҳтимол,  шунинг 
учун ҳам орадан уч-тўрт ой ўтмасданоқ рўй 
берган воқеа ўша кезлар да  умрбод  эсдан 
чиқмайдиган бир фожиа,  унутилмайдиган бир 
ҳақорат  бўлиб туюлгандир унга!..

Ҳали-ҳали эсида бор: Рузвон холанинг
«тез етиб кел!»— дегаи телеграммаси иккин- 
чи янва рь  куни кечаси қўлига бориб теккан- 
ди. У эртасигаёқ  йўлга чиққан ва кечқурун 
қош корайиб қолганда  қи шлоққа  етиб кел- 
ганди.

Совуқ шамол қумга ўхшаш майда  қорни 
кишининг юзига минг тикан қилиб санчган 
бўронли, ёқимсиз  бир оқшом эди.

Воҳид телеграммами олганда а ка лари д ан  
бирими, З а р и ф а м и  ё кампирнинг  ўзими, иш- 
қилиб, биров бстоб бўлиб қолдимикин,  дегағ! 
хаёлга  борган эди. й ў л д а  ф ақ ат  шу тўғрида 
ўйлаб,  кўнгли ғаш бўлиб келганди.  Лекин у 
ҳеч қачон Розиянинг  шундай қилишини, тўрт 
ойдан бери ширин бир туш каби дилини эрка- 
лаб  келаётган илк севгиси, ҳа м м а  орзу-умид- 
лари поймол бўлишини тасаввур этмаган 
эди!

У маҳалда  Воҳид жуда  содда ва оқ кўн- 
гил эканки,  Розияга  шунчалик ишонибди. Ас- 
лил а  эса унга шундай пок ва беғубор кўрин- 
ган бу қиз, Воҳид кетиши билаиоқ қилиқ 
чиқара  бошл аган — томоша кўйиш бахонаси- 
да,  амбулатори яни нг  бош врачи Тошқора  би
лан юришни одат  қилиб олган экан! Сўнгра,  
янги йил кечасида,  спектакль  баҳонаси билан,  
юз ларча  од амларии нг  кўз олдида  у билан

қучоқлашиб ўпишганлари-чи?  Б у  ҳам етма- 
гандай,  ўйиндан кейин Тошқоранинг уйидаги 
ўтиришда бўлиб, саҳар  пайтида уйига маст 
ҳолда  Тошқоранинг қучоғида қайтиб келган- 
лари-чи?  Бунинг ҳаммасини ўз кўзлари би 
лан кўрган акасининг  катта ўғли билан келин 
ойиси унинг жиловидан тортиб қўймоқчи бўл- 
ганларида ,  уларнинг  ўзларини ж ерки б таш-  
лаганлари-чи! Ленин энг даҳшатлиси,  Воҳид 
қишлоққа  келган кечаси,  д еж ур ли к қилаётган 
Розияни амбулаториянинг  богига чақириб 
олиб, бевафолигининг  сабабини сўраганида 
афсусланиш ва кечирим сўраш  ўрнига,  тит- 
р аб- қ ақш аб  туриб:  «Ҳа, рост, Тоштемир ака 
билан юрганларим ҳам, ўпишганла рим  ҳам — 
ҳаммаси рост! Чунки.. .  чунки у сиздан минг 
марта  яхши», деб унинг ўзига чанг солган 
эди. Воҳидга ҳаммасидан ҳам Розиянинг  
мана  шу охирги сўзлари қаттиқ  текканди!

Воҳид Тошқорани яхши биларди.  Аслида 
унинг исми Тошқора  эмас,  Тоштсмир эди. 
Лекин ёшлигидаёқ унга негадир,  эҳтимол, 
мўридан чиққандай қоп-қора  в а бақувв ат  
барзангидай бир йигит бўлгани у ч у н д и р — 
Тошқора  лақаб ини  тақишган,  шу-шу, кўплар 
уни Тошқора  демагунча  танима с  эдилар.  У 
Воҳиддан бир-икки синф паст ўқирди, лекин 
армияга  бормагани учун, институтни ундан 
олдин битириб, қи шл оқ  амбулаториясига  бош 
врач бўлиб келганди.  Воҳид Розияни севиб 
қолган йили ҳам уни бир неча марта  кўр- 
г а н — у бурунгидан ҳам қорайиб,  паҳлавон 
жусса  бир одам бўлганди.  Эҳтимол шунинг 
учундир ҳар с а ф а р  Воҳид Розиянинг  бевафо-  
лигини эслаганда ,  кўз олдига негадир Тош-

қоранинг  қадди-қомати келар  ва хаёлида 
уйғонган ёмон, даҳш ат ли ўйлард ан эти ж и 
мирлаб кетарди.. .  Мана  ҳозир ҳам худди шун
дай  бўлди: Розиянинг  гапини эслаши билан 
бутун вужуди худди тикан қа д а л га н да й  ачи- 
шиб кетди...

У худди ёмон туш кўриб босинқирагандек,  
кўзларини очиб чуқур на фас  олди. Хаёлидан 
яна боягидай:

— Мен га нима бўлди ?— деган фикр ўт- 
ди. Л абла ри н и и г  четида пичоқ- теккандай 
чуқур аж ин  тушган жойда ,  маъюс табассум 
ж и лва ланд и. — Е М аш ҳур анинг  кўз ёшлари 
беж из  эмасмикин?— деди у, лекин шу заҳо- 
тиёқ хаёлида  яна ўзини-ўзи койиб берди:

— Муҳаббатнинг  қадрига  етмаган  бундай 
қизнинг падарига  минг лаънат!  Унга ўша 
Т ош қор ада й зўри керак  эди! Бир-бирига ж у 
да мос тушгандир!. .

Воҳид бу фикрни кўнглидан бир неча м а р 
та ўтказди,  лекин аж або :  машина қишлоққа  
яқинла шга н сайин ю р ак  уриши тезла шиб 
борар,  кўнглининг бир четида ётган ёруг  ва 
маъюс эсд али кл ар  беихтиёр қайта уйғонмоқ- 
да  эди.

Қишлоқ,  унутилмас  болал ик чоғлари ўт- 
ган, илк муҳаббатининг  гувоҳи, ҳаётидаги 
энг м асъуд  д ам ларн и нг  шоҳиди бўлган меҳ- 
рибон қишлоқ минут сайин яқи нла шм оқ да  
эди... Ана,  худди денгиз устини қоплаб  олган 
нафис пушти ранг ва оппоқ бу лутларни эсла- 
тиб, кийгос гуллаган биринчи боғлар  кўрин- 
ди, узоқда  икки қир ўртасидаги тепаликда  
қад кўтарган клуб устида,  гул хан дай  тов- 
ланган  қизил байроқ кўзга чалинди.. .

Воҳиднинг юраги гурс-гурс урар ,  гўё бу 
қишл оқ да  уни севгилиси кутаётгандай ҳая-  
жон лан ар ,  нафаси бўғилар  эди.

Нега?  Яхлит  бир боққа ўхшага н бу кўр- 
кам қишлоқда  у ни нима кути ш и мумкин?

— Ишқи ли б тинчлик бўлсин-да!— деди у, 
телеграмма ни эслаб,  сўнгра яна ўзини ма ши
на ни нг суянчиғига ташлади -да ,  кўзиип юмди...

*  *
*

Воҳидларнинг боғи қишлоқиинг энг чек- 
касида ,  кирнииг этагида  эди.

М аш ин а  тўхташи биланоқ  қаёқда ндир бир 
зумда  ёпирилиб келган ял анг  оёқ, ял а иг бош 
болал ар  Воҳидни шовқин-сурон билан қур- 
•шаб олдилар .  Бу  — маҳалланинг ,  қариндош-  
уруғларнинг б о ла лари  эди. Ул ар д аи  бир 
қанчаси дарҳол орқага  қайтган машинаии 
қувиб кетди, колгаилари Воҳидга қўшилиб,  
қий-чув билан ҳовлига ёпирилиб кирди.

Д а р в о з а д а н  кирган ерда,  ота-боболардан 
колган кекса ка в а к  тутнииг тагида,  Вохидни 
Рузвон хола қар ши олди.

Кампир ҳар маҳалда гид ай яхши кийиниб 
олган — эгнида кўкимтир гулдор штапель 
кўйлак,  бошида оҳори тўки лмагаи оппоқ шо- 
ҳи рўмол, оёғида чиройли амиркон кавуш эди. 
Лекин бунга қ а р а м а с д ан  кампир сўпгги бир- 
икки йил ичида ўзини хийла  оздириб қўйгаии 
сезилиб турар ,  кўзларинииг,  ингичка уч бур
ча к иягининг и к к и четида ги ажинлар'и қую^- 
лашиб,  ўзи ҳам қандайд ир чўкиб қолган  эди. 
У, В оҳидни бўйнндан қучоқлаб  ўп аркан,  тў- 
сатдан негадир йиғлаб юборди, сўнгра чет-

роқда , айвоиминг устунига суяниб, кўкрагига 
тушиб турган бир ўрим йўғон co4viapHHHHr 
учини ўйнаб турган  З а р и ф а г а  ўгирилди:

— Сен нега безрайиб қолдинг,  ҳой юзсиз, 
аканг  билан кўришмайсанми?

Ажабо:  кампирнинг  овози бурунгидай
йўгон, қатъий,  ўктам эди.

Воҳид сииглисига кулимсираб қ а р а б  қўй- 
ди. Унинг олдида  илгариги шўх, қувноқ эрка 
З а р и ф а  эмас,  бўйи етиб, қадди-қомати тў- 
лишган,  оппоқ ю м а л о қ  юзи уятдан ловиллаб  
ёнган чиройли бир қиз турарди!

Онанинг гапига у «ялт» этиб қаради.  Л е 
кин Воҳидга шундай туюлдики,  синглисининг 
чақ на б  турган катта  қора  кўз ларида  шодлик 
эмас,  а л л ақ а н д а й  қўрқув а р а л а ш  бир ғаза б  
ифодаси бор эди. Умуман,  унйнг бутун қиё- 
фасида  худди тасод иф ан қ афасга  тушган 
бўри боласида  бўладиган бир ҳадиксираш,  
т а р ад д у д  ва ётсирашлик бор эди.

Воҳид кулиб юборди:
— Сенга нима бўлди, З ар и ф а ,  нега буна- 

қа  ҳурпайиб турибсан?
— Бунга гапирма,  бу ўзи шунақа  ҳеч 

кимни танимайдига н бир бевош бўлган!— 
деди Рузвон хола ва рўмолининг  учи билан 
кўз ёшлари ни артди.

З а р и ф а  онасига >ҳам ёқт ирмаган кўз билан 
«ялт» этиб бир қ а р а б  қўйди, сўнгра бир-бир 
босиб Воҳиднинг  олдига келди.

— Салом!— деди секин, деди-ю, нимага-  
дир  қул оқ ларигача  қизариб чопганича уйнинг 
оркасига  ўтиб кетди.

Воҳид ҳайрон бўлиб онасига қаради.
•— Ним а ran?  Тинчликми ўзи?

— Тинчлик, болам,  худога шукур.
— Телеграммангизни олиб ж уд а  шошиб 

қолдим-у! Бир ran  бор ми?
— Буни мен да н  сўрама,  болам,  ак ан г  кел- 

син, келин ойинг келсин, ў ш а л а р  гапириб 
берар!— кампирнинг  овози титраб  кетди,— 
цариган чогимда адойи тамом бўлдим!— деди 
у ва йиғламсираганича  айвонга  кўрпача  ёза 
бошлади.

Воҳид айланасига  райҳон ўтқазилган сў- 
рига омонатгина  ўтирди.

Ҳовлидаги олча ниҳоллари,  рўпарадаги  
Воҳидларникига  нисбатан бал а н д р о қ  бўлган 
Ро зи яларни нг  боғидаги қийғос гуллаган ол- 
малар ,  аж и б  бир гулдаста  ка ш ф этган, да- 
рахт  шохларини силаб-сийпаб эсаётган майин 
тог ш аб адас и шундай салқин ва муатт ар  гул 
ҳидига тўла  эдики,  гўё бол тотиётгандай 
туюларди кишига.  Воҳид худди бо шқ а  бир 
жойга келиб қолгандай сезарди ўзини.

Розиялар нинг  богида,  ерга теккан олма 
шохларининг  орасида,  кенг яғринли,  новча, 
қоп-қора  соч ларининг қуюқлигидан бошига 
а ғда рм а  телпак  кийиб олганга ўхшаган бир 
йигит бир зум кўринди-ю, ғойиб бўлди.

«Ким экан бу йигит, наҳотки Собиржон 
бўлса?  Ж у д а  ўзгариб кетибди-ку!»

Воҳиднинг кўнглида  яна боя йўлда,  ша- 
ҳардан чиқиб биринчи боғларни кўрганда  
уйғонган маъюс,  а л лақ ан дай ди р ёруғ ҳислар 
уйғонди.  Б у  ерда  ҳам гўё ҳеч нарса ўзгарма-  
ган, айни маҳалда  нимадир ўзгарган  эди, 
нимадир умр ўтиб кетаётганини,  бахтиёр ё ш 
ли к йиллари энди ҳеч қачон қайтиб келмас- 
лиги ни эсга солиб турарди.

Рузвон ўғлининг  олдига бир коса қаймоқ 
қўйиб келиннинг ҳол-аҳволини сўраб улгур- 
маган эди ҳамки,  катта  акаси билан келин 
ойиси кириб келди. Воҳиднинг  кўзига улар ҳам 
сўнгги бир-икки йил ичида жуда  ўзгариб кет- 
ганга ўхшаб кўринди.  Акасининг  калта ,  тўрт 
бурчак соқолидаги оқ  тукл ар  кўпайиб,  ялти- 
раб кўзга ташлани б  турар,  л а б- лун ж лар и  
пуфлаб шиширилганга  ўхшар,  қип-қизил юзи 
ажинсиз  бўлса ҳам,  ўзи ҳорғин эди, энтикиб 
н аф ас  олар,  афтидан,  к асалм ан д  эди. Келин 
ойиси эса бурунгидай қошларини туташтн-  
риб, йўғон қилиб ўсма қўйган,  киприклари-  
ни сурма билан қорайтириб олганди.  Лекин 
у хам ёшлигидагидай чиройли кўринмас,  
қар ил ик  ўзига  зеб беришни яхши кўрган бу 
сатангнамо хотинни ҳам енга бошл аган эди. 
Ке лии ойиси ф а қ а т  бир ж и ҳа тд ан ўзгарма-  
г а н — бурунгидай сўзамол ва билағон эди. 
У лаби  ла би га  тегмасдан дам  Машҳурахон-  
нинг ҳол-аҳволини .суриштирар,  д а м  ўз ҳаё- 
тидан нолиб кетар,  д ам  келин пошшани олиб 
келм а га н и учун Воҳиддан гина қиларди. Те- 
л еграм мага  са ба б  бўлган воқеани ҳам  ке
лин ойиси бо шл аб  берди. Лекин боя «мени 
кўй, бу ёғини аканг  билан келин ойинг айтиб 
берсин!» деган Рузвон хола,  келин ойиси ra n  
очиши- билан ўзини тутиб туролмади,  рўмо- 
лининг учи билан кўз ёшларини арта-арта ,  
ўэи сўзлаб  кетди.

Воҳид За р и ф а н и н г  бояги қилиқларига ,  
худди қопқонга тушиб қолган бури боласи- 
дек, ҳурпайиб туришларига ,  ҳадиксираб  қа- 
ра ш лари ва кўзлар идаги  н аф ра т  а ла  ига си га 
эндигина тушунди.

У Собирни яхши кўриб қолганмиш!
Д е м ак ,  Собирнинг  олма шохлари ораси- 

д ан  м ў р а л а б  юриши ҳам беж из  эмас  экан!
Воҳид кеча телеграммами олганда  қан- 

ча ли к ташв иш га  тушмасин,  бунчалик бемаъ-  
ни ва аҳмоқона  бир муаммога  дуч келишини 
таса ввур этмаган  эди!

Рузвон хола қў ллари билан тиззасини 
муштл аб  куюниб гапирарди:

— Ахир, юзимга оёқ қўйиб, элу юрт олди 
да  шундай беҳурмат  қилган бу хонадон би
ла н қ а н а қ а  қилиб қуд ачилик қ и л а м а н ? Қ а н -  
д о қ  қилиб остонасига қ а д а м  босаман!

Воҳид ўрнидан туриб кетди. Боя ,  келин 
ойиси гапнинг  учини чиқарган  пайтда ,  фа- 
қат  бемаъни бир нарса бўлиб туюлган бу 
янгилик,  Рузвон холанинг  ноласидан кейин 
бошқа  бир маъно  к а ш ф  этиб, дилига  озор 
бера  бошлади.  Гапнинг  тагида  кишининг 
иззат-нафсига  тегадигаи,  кишини ҳа қо рат  
қилад ига н бир нарса  бор эди. Наҳотки З а р и 
фа,  Воҳид шундай яхши кўрган,  қўлида кў- 
та риб  катта  қилгаи,  синглим, деб  эр к а ла б  
юрган З а р и ф а ,  бунчалик беа н ди ша лик ка  
борса? Ро зи я  уни, Воҳидни қ ан ча ли к ҳақо- 
рат  қилганини,  унинг энг азиз  ҳисларини пой
мол этганини кўра  туриб, унинг укасига  му- 
ҳабб а т  қўйса?  Собирпи деб  ўз оиласидан юз 
ўгирса?..  Севги қ а н ча л и к  нозик туйғу бўлма- 
син, наҳотки унинг синглиси шунчаликка 
борса? Наҳотки Воҳиднинг  ҳис-туйғулари 
билан мутлақо  ҳисоблашгиси келмаса?. .  Эҳ- 
тимол,  Рузвон холанинг гап-сўзларида  эски- 
ликнинг,  юз йиллар  давоми да  қонига сингиб 
кетган урф од атл арнинг  таъсири бордир,  эҳти-

162



мол, лекин чуқурроқ ўйлаб  қ а р а г а н  ҳар бир 
киши шу тобда  онанинг «кор ни га эмас,  қад- 
рига йиғлаётганини тушуниш қийин эмас-ку!» 
Ахир унинг, Воҳиднинг ҳам ўзига  я р а ш а  
обрўси,  йигитлик ғурури, иззат-нафси бор- 
ку! Наҳотки З а р и ф а  буни тушунмаса?

— Би лмадим ,  бу сурбет лўливачча  қизим- 
нинг бошини қа н да й айлантири б қўйдий- 
кин?— дерди Рузвон  хола бўғилиб. Тағин ту- 
зукроқ  бўлса  ҳам майли эди, шунча йил 
а рм и яд а  юриб ортдириб келган ҳунари шо- 
пирлик бўпти!

— Қайнсинглимни йўлдан урган Собир 
жон дейсизми,  ойижон ўша шаллақи  эгачи- 
си!— деди келин ойиси,— ўзи шопирга тегиб 
олган да н  кейин катай са  қилиш ёқиб қолган-  
дир-да!

Fan  Розия  устида борарди.  Вохид юриш- 
дан  тўхтади.

— «Қайси шофе р?— хаёлидан ўтди унинг. 
— Нега шоферга  тегади?  Топщора  қаёқда
Қ О Л Д И ? »

Воҳид сўрамоқчи эди, бироқ  шу маҳал  
боядан бери индамасдан қ ай м оқ қа  нон тўғраб  
ўтирган акаси бирдан ўшқириб берди:

— Бас! Бўлди! Б у  қишлоқда  ё у турсин, 
ё биз! Х алқ  ўртасида  бошимизни кўтариб 
юролмайдиган бўлдик.  Ч ақи р  ўзиии!

У гапини айтиб тамом қи лмаган эди ҳам- 
ки, тўсат да н ўнг томоидаги олча лар  шитир- 
лаб,  оппоқ гулла ри «дув» тўкилди-ю, З а р и 
фанинг ўзи чиқиб келди.

Унинг кўзла ри йиғидан қизариб кетган, 
бурун к атак л ар и  пирпираб учар,  лекин л о 
вил лаб  ёнган юм алоқ  юзида,  қисилган лаб-

ларида,  бутун ва ж оҳа тид а  ажо йиб бир қатъ- 
ийлик,  ж уръат ,  ҳеч на рсадан  қа йтмасликка  
қарор қилган о д ам лард а  бўладиган бошқача  
бир ж а с о р а т  ж и л в ал а н и б  турарди.

— Мана,  мен келдим!— деди у Воҳиднинг 
олдида  тўхтаб ва нафаси етмагандек ,  энтик- 
ди.— Менга нима дейсизлар?  Менинг  гуно- 
ҳим нима ўзи?

— Вой тавба! Ш арм и ҳаё  қо лм ад и деган- 
лари мана  шу-да! Вой тавба!

У хина қўйилган калта  йўғон б армоқ лари  
билан кўйлагининг ёқасини маҳка м тутамлаб  
олган,  лекин сурма қўйилган кўзларида  
истехзо а р а л а ш  шодлик ифодаси бор, у гўё: 
«Мана,  м ақт ан ган авлодл арин г  қа н а қ а  бўлиб 
чиқди! Кўриб қўйинглар!» — деяётгандай 
эди.

— Сизга  қолса  ўзингиздан бошқа ҳамма 
беҳаё!— деди З а р и ф а  ва яна энтикди.— 
Ма на  ш ун ака  гаплар  билан у бечоранинг  
бошига етувдиларинг! Энди... Энди менинг 
ҳам.. .— З а р и ф а  гапира  олмасдан  юзини четга 
бурди.

— Ҳой, менга қаранг,  З а р и ф а х о н ? — деди 
келин ойиси,— биз кимнинг бошига етибмиз? 
Н и м а л а р  деяпсиз  ўзингиз?

З а р и ф а  йиғидан тўхтаб,  шартта  ўгирилиб 
қаради.  *

— Бош ига  етганларинг ёлғонми? Қани 
унинг Тошқо раг а  теккани?— деди З а р и ф а  ва 
тағин боягидай тескари бурилди-да ,  'озини 
кафти билан босиб йиғлаб юборди.

«Розияни айтяпти!»—х аёлидан ўтди Воҳид- 
нинг. Тўсатдан Рузвон хола  ҳам З а р и ф а г а  
қўшилиб йиғлаб юборди.

— Сен бевош кимга ўхшадингки,  бунчалик 
безбет маҳмадо на  бўлдинг!— деди у йиғи а р а 
л а ш .— Сен ҳали шошмай тур! У ш аллақига  
Тошқора  чўтми? У ҳали ўнтасига тегиб ч и т а 
ли! Худога минг ка рра  шукурки,  ўғлимни у 
юзсиздан соқит қилди! Худога шукурки,  ундан 
юз марта  ақлли,  юз марта  кўҳлик кел и ним бор, 
Биз  эмас,  ўзи аҳмоқ бўлиб қолди!

Воҳид гарант  бўлиб қолди.  Бу ж а н ж а л ,  б'у 
гапла рда  кишини ҳақо рат  қиладиган қандай- 
дир бир нарса  бор эди. Воҳид буни бутун 
вужуди билан ҳис этар,  ж а н ж а л г а  барҳ ам  
бериш кераклигини тушунар,  лекин негадир 
ж у р ъ а т  этмас,  нимадир уни тўхтатиб турарди- 
З а р и ф а  эса,  худди кўнглидаги бор гапни ай
тиб бўлгандек индамас,  жимгина  йи ғлар  эди.

— Бас ,  бўлди!— деди ниҳоят акаси ва ка т
та, гўштдор мушти билан хонтахтани бир 
урди.— Бўлди деяпман сенга! Б у  қишло қда  ё 
сен тургин, ё биз!

У оғир қўз ғалиб ўрнидан турди ва айвон- 
нинг устунини қучоқлаб ,  гурс этиб пастга 
тушди. Шунда  Воҳид ҳам бирдан ўзига келди:

— Қўйинг,  ака,  кераги йўқ!— деди у секин. 
Сўнгра,  акаси унинг гапига эътибор бермас 
дан З а р и ф а г а  томон юрганини кўриб олдини 
тўсди:

— Кераги йўқ деяп ман сизга!
З а р и ф а  йиғидан тўхтаб «ялт» этиб Воҳид- 

га қаради.  Унинг ёш билан ювилган юмал оқ 
юзида  олдин т а а ж ж у б  ифодаси кўринди, сўнг- 
ра  кўзлари пирпираб,  умид а р а л а ш  қувонч 
билан алмашди.

— Бор, ўзимиз гап лаш ам из !— деди Во- 
ҳид.

— Ака ж он !— деди, З а р и ф а  секин титроқ 
овозда.  У Воҳидга қ ара б  интилди ҳам, лекин 
унинг ерга қар аганини кўриб,  ўзини олчазор-  
га урди. Олча  гуллари,  худди супра қоқилган-  
дай,  ҳавони тўзғитиб юборди.

Акаси ҳовлининг ўртасида  ҳайрон бўлиб 
тўхтаб  колган,  келин ойисининг юзида ҳақо- 
рат ва гурур ифодаси бор, онаси ҳамон ер 
чизиб йиғлаб ўтирарди.

— Хўш нима қилмоқчмсаи?  Рухсат  бер- 
моқчимисан?— деди ниҳоят акаси.

Воҳид ҳануз  олчазорга  тикилиб т урар
ди.

— Би лмасам ,— деди у, хиёл ўйланиб,— 
агар кўндира  олсаларинг. . .  Умуман. . .  Бу  ишга 
мени ар алаштир манг лар .  Мен унга бир нима 
деёлмайман.  Билганиии қилсин!

Воҳид б'ир-бир босиб олмазорг а  қ а р а б  кет
ди. Гулларни тўкиб юбормаслик учун олма 
шохларини секин четга суриб боққа шўнғир- 
кан, орқад ан акасининг:

— Қ а ё қ қ а  йўқолди? Бор,  топиб кел уни! 
Узим га пл ашам ан! — деган овозини эшитиб 
беихтиёр тўхтади.

— Бошда сизга айтувдим,  эҳтиёт бўлинг 
девдим!— дерди акаси,  афтидан,  Рузвон хола- 
га м у р о ж а а т  қилиб.

— Ойимда гуноҳ йўқ,— деди келин ойиси,— 
ҳаммасига  ўша ш ал л а қ и  сабабчи.  Қи з  бе
чоранинг  бошини айлантири б қўиган.  Унинчи- 
да ўқиб юрган чоғл ар ид аёқ  иккиси оғиз-бурун 
ўпишиб юрарди!

Воҳид бир зум орқасига  қайтгиси келиб 
иккиланиб турди, кейин қўлини бир силтади- 
да,  ил гарил аб  кетди.

Ҳозирги ж а н ж а л  Воҳиднинг  дилида  ж уд а  
оғир таассурот  қолдирган эди. У З а р и ф а  ҳ ақ  
эканини тан олаётган бўлса ҳам,  ҳатто  ҳозир 
унинг ёнини олгани учун ўзидан мамнун бўл- 
са ҳам,  синглисининг гаплари,  ўзини бу дара -  
ж а  кескин тутиши қалб ида  қандайд ир ёқимсиз 
асорат  қолдирган эди. Кечагина  мактабни би- 
тирган ёш қиз на унинг, на онаси ва на 
қариндош-уруғларининг  истак-орзулари билан 
ҳис облашмаса ,  бу қилиғи унга, Воҳидга қан- 
чалик озор беришини тушунмаса. . .  Бунда  ўчи 
борми?! Ле ки н шу топда  унинг хаёлидан чшу 
масдан кўнглига озор бераётган нарса  бу ҳам 
эмас,  унинг кўнглини ғаш қилаётган  нарса 
Розиянинг  Тош қо рага  тегмасдан,  бошқа бир 
«шопир болага» текканлиги тўғрисидаги ян 
гилик эди!

Воҳид ўшанда ,  Розия  билан алоқан и узиб 
кетган пай тл ар ид а  онасига ҳам, синглисига 
ҳам хат-ха барл ари да  унинг исмини тилга 
олишларини ман қилиб қўйган.  Чунки у ма- 
ҳа лда  Розиянинг  исмини эшитишнинг ўзи оғир 
эди. Шунинг учун ҳам бу хабар  Во.ҳидни ай- 
ниқса т а а ж ж у б д а  қолдирган эди.

<гНега Тошқорага  тегмадийкин?  Узи тегма- 
димикин ё Тошқора  абл аҳлик  қилиб,  алдаб  
кетдимикин?» ўйларди  Воҳид. Бу  ўй ларда н 
қутулиш ниятида атрофига  аланглар ,  хаёлини 
бошқа ёққа  буриб юборгиси келар,  лекин бу 
ўйларга  яна қайтганини ўзи ҳам сезмай қо- 
ларди.  Бу  муаммо,  агар масалан инг  тагига 
етмаса ,  ф а қ а т  ҳозиргина эмас,  балки бутун 
умр унга азоб  беришига  имони комил 
эди.

Ма на ,  танаси ковак таниш олмаГ.. Розия

унинг тепасида туриб, Воҳиднинг бошига олма 
ёғдирган,  сўнгра са кр аб  тушиб, бутун гўзал- 
лигини намойиш қилган гўё тўсатдан топилган 
тилла  узукдек кўзларини қа маш тириб  юбор
ган жой худди мана  шу эди! Афсуски,  бу узук 
тилла  эмас,  мис чиқди!

Воҳид қа  да  мини ж ад ал лати б ,  олмазо рд ан 
чиқиб олди. Богнинг  охиридан бошлаиган 
ва майин бўлиқ майса лар  билан копланган 
қир, худди баланд,  ям-яшил гарамни  эсла- 
тарди.. .

Ч а п  то мои да,  қирнинг этагида чигит экиш- 
га ҳозирланиб қўйилган катта  майдон қора- 
йиб ётар,  узоқда,  дала нинг  этагида  ўрм алаб  
юрган трактор  л ар дў мбайиб кўринар,  бери- 
роқда  кетмон чопаётган қизлар  саф тортган 
зди.

Унг қўлда,  қирнинг ён бағ;рида,  яккам-дук-  
кам  боғлар  худди ерга қўнаётган оқ  парашют-  
л ар га  ўхшаб кетар,  боғларга  олиб чиқадиган 
илонизи йўлдан бир йигит билан бир қиз 
Воҳидларникига  томон тушиб келарди.  Қиз- 
нинг эгнидаги хонатлас  кўйлаги қуёш нур- 
лар и д а  минг тусга кириб товланарди. . .

— Ясан-тусан жойида-ку ,  ким бўлдий- 
кин?— деди Воҳид. У бир озгача  кўзини уз- 
май тикилиб турди,  сўнгра  бирдан юраги 
бехосдан қ афасга  тушган қушдек питйрлаб 
қолди!

Атлас кўйлакли қиз... Розия  эди!..
Воҳид кутил м а ганда  ғалати  бир шошқа- 

локли к билан ўзини олм аларн инг  панасига  
олди. Юраги ҳамон гупиллаб урар,  ўпкаси 
қисилган,  худди ҳаво етишмай қолгандай.  
ҳансираб  нафас  оларди.

Қир билан боғ ўртасидан катта ариқ  ўтар,  
пахтазор  томонда  омонатгина  бир кўприк бў- 
ларди.  Гулсин холанинг боғига ўша кўприк* 
дан ўтиларди.  Улар,  афтидан,  шу кўприкка 
қ ара б  келардилар.

Воҳиднинг назари да  ҳар бир минут бир 
соатга чўзилаётгандай эди. Ниҳоят ,  шип-шип 
этган оёқ товушлари,  кулган овозлар  эшитил- 
ди. Эри ўрта бўйли, узунчоқ юзли, ўспиринга 
ўхшаган ёшгина йигитча эди. У ўнг қўлидаги 
калтагина  тол чивиқ билан Розиянинг  бўйни- 
ни, юзини қитшутар,  Ро зи я  хипчинни юлиб 
олишга  ҳ а р а к а т  қилар ,  лекин тутиб" олол- 
масдан гоҳ ж а ҳ л и  чиқар,  гоҳ эрига  қўшилиб 
к у л а р  эди.

У боя Воҳидга кўзи тушганми,  йўқми, иш- 
қилиб, рўпарага  келганда,  бир озгача  боққа  
тикилиб борди...  Ажабо:  у ҳеч ўзг арма га н эди! 
Юзи,  бўйни; қўл лари ўш а унутилмас  ёз кун- 
ларида гидай қуёшда қорайган,  соғлом, кул- 
ганда оқ тишлари бурунгидай ялтнрайди,  би- 
лин ар-билинмас  қирғий бурнининг четларида,  
ёноқларида,  ёқимтой та бассум ж и лвал ана -  
ди... Қ адди-қо мати  ҳам  бурун қа н да й бўлса 
шундай нозик новдани эслатади,  ф ақа т  
кўзлари.. .  кўзлари бир оз маъюс кўрина- 
ди!..

Р а з и я  ўтиб кетиши билан Воҳид бирдан 
ҳолсизлангандай бўлиб, ар иқ  бўйига ёнбош- 
лади.

Йўқ,  эр талабда н бери ўйлаган ўйларининг  
ҳаммаси бекор эди! У Розияни ҳеч қачон унут- 
ган эмас, зотан унутиши мумкин ҳам эмас  эди. 
У эндигина Ма шҳур ан ин г  кўз ёш лари бежиз  
эмаслигини,  бу севги энди бутун умр унинг

дилида  оғир бир дард ,  давосиз  бир ж а р о ҳ а т  
бўлиб қолишини тушунган эди!..

Воҳид шу аҳволда  узоқ ўтирди.  У қанча  
вақт  ўтганини билмас,  афтидан,  бир-икки соат 
ўтган бўлса керак,  чунки қаёқда ндир эшитил- 
ган оёқ шарпаси қулоғига чалиниб бошини 
кўтарганида,  қуёш терак  бўйи баландлаб'  дол 
ган эди.

Унинг ёнбошида, ариқнинг нариги юзида,  
сал  қисилган қўй кўзлари билан Воҳидга 
сииовчан тикилиб,  б ў л а ж а к  куёви Собир т у 
рарди!

Эгнида ҳарбий гимнастёрка,  оёғида ойна- 
д а й  ялтираган  хром этик, қўлида  қалин гул
л аган  олма шохчаси.

— Салом,  Воҳид а ка !— деди у ва бир сак- 
р аш да  ари қда н ўтиб қўлини чўзди,— кечира- 
сиз, сиз билан би.р гаплашмоқчи эдим!

Овози кут илмаганда  йўғон, дўрилл оқ эди.
— Хўш?— деди Воҳид.
У кулимсираб турган бу чиройли йигитга 

нисбатан бир вақтнинг  ўзида қ а л б и д а  ҳам 
дўстона бир туйғу, ҳам а л л а қ а н д а й  душман-  
лик  ҳис этарди. Воҳидга айниқса,  уиинг ку- 
лимсираши ёқмас,  бу таб ассу мда  қандайдир 
куч, ирода,  ғолиблик сезилиб турарди.

— Ш у дейман,  ўзингиз тушунадиган,  ўқи- 
ган одамсиз. . .  Мана  шу майда-чуйда,  б е м а ъ 
ни гапларнинг  нима кераги бор?— деди 
Собир.

— Қайси гапларни айтасиз?— деди Воҳид 
ва тушуниб туриб шундай деганидан ғижиниб'  
қўйди.

— Мен ҳайронман,— деди Собир,— тўғри- 
сини айтсам.. .  қа н чал ик қ а рш ил ик  қилманг-

лар. . .  Мен барибир З а р и ф а г а  у йл ана  ман! 
Шундоқ бўлгандан кейин бу машмаш ан ин г  
нима кераги бор?

У яна кулимсиради.  Бу кулгидан,  худди 
бошига  биров тўсатдан бир чел а к совуц сув 
қуйиб юборгандек,  Воҳиднинг аъзойи бадани-  
ни ж и м и р л а ти б  юборди.

«Розиянинг шунча  ҳа қо рат  цилгани ет ма 
гандек,  бу сурбет нима демоқчи яна?»

—- Бар и би р ўй ланар  экансиз,  мен билан 
гаплашиб нима қиласиз?— деди у ва нафаси 
тиқилиб энтикди.— Уйлаыаверинг!. .

Собир ҳануз унинг юзига тикилиб,  жил-  
майиб турарди.

— Энди...  бир томондан қўшничилик,  и к 
ки нчи томондан.. .  Мен сизни... ҳар  ҳолда...  
тушунадиган йигитлардан,  деб  ўйловдим.

— й ў қ ,  мен тушунмайдиган йигитлар- 
данман!

—  Ш у н а қ а м и ? —деди Собир,— майли,  энди... 
ўзингиз биласиз  аммо...

—  Боринг,  ишингизни қилинг!—деди Во- 
ҳид ва унинг кулиб' турган чиройли кўзларини,  
мўйловчасининг  четидаги истеҳзоли табассу-  
мини кўрмаслик учун шартт а  бурилиб,  о л м а 
зорга кириб кетди. Бир-икки қ а д а м  юрган дан 
кейин орқас идан Собирнинг:

— Қойилман!— деган овозини эшитиб 
қолди.

«Уят-андиша деганни билмаган сурбет!»— 
деди Воҳид хаёлида.  У титрар  эди.

Ғазаб  ва ҳақо рат  туй гуси шунчалик кучли 
эдики,  ка ёқ қа  кетаётганини билмас,  юзига 
олма шохлари урилиб қаттиқ  огритаётганини 
сезмас эди. Тўсатдан қае рдандир ён томони-

дан, оёкларининг  остига четига тўрт  бурчак 
қоғоз боғланган бир тош келиб тушди.

Воҳид олдин сесканиб кетди, сўнгра тош- 
ни қўлига олиб, ипини ечди.

«Сизга икки оғиз гапим бор. М умкин бўлса  
кечқурун, пода қайтгандан кейин боғнинг охи- 
ридаги мирза теракнинг ёнига келсангиз... 
жуда миннатдор бўлардим. Розия!»

Воҳид шошиб ён-верига қаради.  Узоқда,  
олма шохлари орасида  Зар иф ан и нг  кўйлаги 
милт этгандек бўлди.  Воҳиднинг юраги гуп- 
гуп урарди.. .

З: **

«Бир оғиз зарур гапим бор!.. Қ а н а қ а  ran! 
Нима демоқчи! Тур му ш га чи-ққан ёшгина 
бир жувоннинг бир м аҳ а л ла р и  уни севган ёш 
йигитга нима гапи бўлиши,  мумкин?»

Воҳиднинг боши қотиб қолди.
Тушга я кин унинг қишлоқ қа  келганини 

эшитиб.  ёр-дўстлари,  м а кт абд ош ла ри  йўқлаб  
келишди. Уларнинг  кўпчилиги ўзи битирган 
ўрта ма кт абд а  ўқитувчилик қилишар,  баъзи- 
лар и  колхоз бухгалтериясида  и ш лаш ар эди.

Эхтимол,  Розия  бундай қилма га ни да  Воҳид 
ҳам ўз қишлоғига  келиб ишлаган бўларди,  
чунки мол и я институтини битириши олдида  н 
колхоз раиси унга экономистлик лавозимини 
ваъд а  қилган эди. Воҳид бунга розилик ҳам 
берганди,  лекин кейин ҳамма нарса алғов-дал- 
f o b  бўлиб кетди-ю, Воҳид Фар ғонад аги  йирик 
колхозларнинг  бирига кетиб қолганди.. .  У 
ҳатто ўқишни битирганидан кейин кел маган 
ҳа м  эди, ҳолбуки, дўстларининг айтишича ик-

к и йил ичида қишлоқ ж у д а  бошқача  бўлиб 
кетганмиш.. .  Воҳид уларга  қўшилиб,  қишлоқ-  
ни бир айланиб келди. У йўқ вақтида  рўй б ер 
ган бу ўз гариш ларни  томоша қилди. Қишлоқ 
ўртасидаги катта  тепалик текисланиб,  кўркам 
п арк ка  айлантирилган,  зски уйларни емириб, 
ўқдай тўғри кўча тушганди.  Воҳид бунинг 
ҳаммасини қизиқиб томоша қиларди-ю,  бироқ 
"қаерга бормасин,  кимлар билан гаплашмасин 
хаёлидан Розиянинг  хати кетмас,  ҳар сафар 
уни эслаганда ,  юраги  ўйнаб,  аъзойи бадани 
жи м и р л аб  кетарди.  Унинг хаёлини аллақ ан-  
дай  нотинч ўйлар  банд этар,  дам бутун вужу- 
дини иссиқ бир ҳ ая ж о н  чулғаб  оларди.  Кўнг- 
лининг  бир четида Воҳид бу уч раш увд а  ran  
З а р и ф а  билан Собир тўғрисида боришини се- 
зиб турар ,  лекин Розиянинг  у билан хилват 
жойда ,  эридан яширин учрашмоқчи бўлиши.. .  
Уни бир ҳ а яж он лант ир ар ,  бир юрагига  ғулғу- 
ла  соларди.  Бунинг  ҳаммаси қўшилиб,  мияси- 
да  яна  ўша нотинч саволни туғдирарди:  «Мен
га қ а н а қ а  гапи бўлиши мумкин? Ним а дейиши 
мумкин?»

Кечқурун,  учрашув вақти яқи нлашиб қол- 
ганда ,  акаси билан келин ойиси яна келишди. 
Боя  кундуз За р и ф а н и  қидириб топа олмаган-  
лар и  учун ҳал қилувчи суҳбат  кечқурунга кол- 
дирилган эди. Лекин Воҳид «кенгашнинг  очи- 
лиши»ни кутиб ўтиролмади,  вақт  яқинлашган 
сайин юраги ўйнаб,  теракз орга  қ а р а б  кетди.

Қуёш ботган,  бироқ атрофидаги боғлар,  
сарви комат  терак лар ,  узоқда  оқариб турган 
тоғ чўққилари ҳамон майин нур пардаси би
ла н ўралган ,  гўё қуёш бутун борлиқни нафис 
бўёқлар  билан бўяган-у,  бу бўёқ  ҳали қурима-

ган эди... Тева  рак-атрофдаги боғла рдан қўй- 
қўзиларнинг  м аъраши ,  бо ла-чақанинг  қий-чуви 
эшитилиб турарди.  5 у  ғалати  овоз лар  кишига 
узоқ  бола лик  йилларини эслатар ,  ҳазин муси- 
қа д ай  таскин берар,  осойишталикка  ундарди.

Аста-секин осмонга чапланган нафис пуш 
ти ранг  бўёқлар  сўниб, кул ранг  тусга  кирди, 
терак  япроқларини шитирлатиб тог ш аб адас и 
елиб ўтди... Воҳид Роз иянинг  йўлига қанчал ик 
тикилмасин,  хаёлга  толиб,  қа ёқ да н келганини 
па й қ а м а й  қолди.

У оёқ ш ар п ас ид ан  сесканиб кетганида Р о 
зия ундан уч қ а д а м  нарида,  олдини тўсган ол 
ма шохини эгиб, узун нозик бар м оқ лари  билан 
гул япроқ ларини силаб  турарди.  Унинг бо ш и
да юпқа  оқ дока  рўмол,  эгнида оқ  шойи кўй- 
лак ,  оёғида оқ босоножка эди. Б у  оқ  кийим 
уни қа ндайд ир ёш келинга ўхшатиб юборган,  
ҳ ая ж о н л ан ган и д ан  бўлса керак,  ол ма гулла- 
рини силаб,  қошларини  чимириб, уялинқира б 
туришида ҳам ёш ке линларда  бў ладиган бош- 
қ а ч а  бир наз окат  бор эди.

Воҳид ўгирилиб қ а р а ш и  билан Розия,  худ
ди бирдан ҳушига келгандай,  олма шохини 
четга суриб, кескин ҳ а р а к а т  билан олдинга 
ўтди ва унга бир-икки қа дам  етмасд ан тўх- 
тади.

—  Салом,  Воҳид ака!
Қо ш лар и  боягидан ҳам кескин чимирилган,  

бурун к атак л ар и  сал керилган,  кўзларида ,  
юриш-туришида а л л ақ а н д а й  бир кескинлик 
бор, ф а қ а т  овози сал бўғиқ,  ўзини қа н чал ик 
дад ил тутишга  ҳ а р а к а т  қилмасин,  ҳаяж он ла -  
наётгани сезилиб турибди.

Воҳид ундан кўзини узолмас  эди.

Икк и йилдан бери дилига  озор бериб келган 
а л а м  ва ҳа қ о р а т  ҳислари негадир бирдан сў- 
ниб, маъюс ва мулойим бир туйгу билан ал- 
м ашг ан эди.

— Салом,  Ро зи я!— деди у ва қўлини 
чўзди.

Розия  тортиниброқ кўришди.  Бир нафас,  
бир д ақ и қ а  бир-бирига тикилиб қол дилар  гўё 
дил л ар и да  ж ў ш  ураётган  тўс-тўполон ҳислар-  
ни бир-бирларининг  кўзла ри дан  уқиб олишга 
уриниб кўрдилар .  Сўнгра  иккиси ҳам  бар а в а р  
кўзларини четга олиб қочдилар .  Ро зи я  кўкра-  
гидан пастга тушган рўмолининг  учларини 
бармоғига  ўраб  ўйнай бошлади.

Воҳид нима қилишини билмас  эди. Зотан  
ҳаётидаги  бахтиёр дақ и қ а ла р га ,  ж у д а  огир, 
д аҳ ш а т ли  д а м л а р г а  саба б  бўлган бу қизга ни
ма дейиши мумкин? Айтгании фойдаси нима? 
Фақат. . .  уни бу ерга келишга  нима м аж б у р  
этдийкин? Ним а демоқчи? Ҳ ақиқат ан ҳам ука- 
си билан З а р и ф а  тўғрисида  гаплашмоқчими? 
ё к и  шу баҳона  билан уни, Воҳидни т арк  этиб, 
қ ан ча ли к бахтли турмуш кечираётганини кўр- 
сатиб қўймоқчимикин? Еки, аксинча,  ўз турму- 
шидан унга нолимоқчимикин?

— Овора  қилга ни м учун кечирасиз. . .— деди 
Розия  энтикиб,— мен сиз билан икки ёш тўғри- 
сида  бир огиз га пл ашсам  девдим.. .  Энди... 15у- 
ларнинг  тақ дир и қандо қ бўларкин?  Нима қил- 
моқчисизлар  ўзи?

Воҳид хийлагача  нима дейишини билмай 
туриб қолди.

— Сизнингча,  нима қи л са к  бўлади,— 
ниҳоят деди у,— нима қилсак  тўғри бў'  
лади?

Р ози я  кўзини ер дан  узиб,  секин қаради.  
Воҳид унинг юзидан қони қочиб, бурун катак-  
л а р и  пирпираб учабошлаганини кўриб ту- 
рарди.

— Кечирасиз,  мен сизга қандо қ қилсангиз  
тўғри бўлишини тушунтириб қўйгани келга- 
ним йўқ бу ерга!— деди у. Овози тўсатдан ўз- 
гарган,  бояги ҳа яж он йўқолиб, қа н дайдир ға- 
за б  а р а л а ш  бир кескинлик пайдо бўлганди.

— Мен сизга ақл ўргатишга  ож и зл и к  қи- 
л а м а н ,— деди у ва хиёл жим қолди.— Сиз 
олий маълумотли,  оқу қорани биздан яхшироқ 
таниган бир интеллигентсиз! Ленин.. .  қачонга- 
ча бу... я р а м а с  эски урф-одат лар  ҳаётимизни 
заҳа рлай ди?  Қачонгача  бахтимизга  ғов бўла-  
ди? Қачонгача  энг яхши ҳисларимизни ҳақо- 
рат  қилади? Наҳотки энди шу эски урф-одат-  
ни, деб, бу иккисини ҳам бахтсиз қ и лса к ?— 
Розия  яна боягидай,  на фаси сиқилиб энтик- 
ди,— Мен ҳайронман,— деди у бирдан овози 
ўзгариб,— буни ҳамма ў й лам аган да  ҳам  сиз 
ўйлашингиз  керак  эди-ку? Наҳотки сиз ҳам 
ўйламасангиз?

Воҳид эндигина Розиянинг  гап-сўзларида,  
хатти -ҳарака тла рид а ,  ўзини тутишида худди 
Собирнинг  хатти-ҳ арак атл ари,  гап-сўзларида 
бўлгандай бир ҳурматсизлик,  кишини ҳақор ат  
қилувчи, иззат-иафсига  тегувчи бир аидиша-  
сизлик,  ўзига ишоич, кибр борлигини пайқаб 
крлди.  У ўз гуноҳини мутлақо  инкор этиши, 
ҳам м а  айбни аллак ачо н унга, Воҳидга,  қола- 
верса эски урф-одатлар га^тў нкаб  қўйгани кў- 
риниб турарди.  Афтндан,  у Воҳидни қанчалик 
ҳақора т  килганини тасаввур ҳам этмас,  Рузвон 
холанинг З а  рифа билан Собирнинг қўшилиши-

га қарши чиқишини ҳам ф а қ а т  эскилик таъси-  
ри деб  билар,  бу қаршиликни туғдирган асл 
с абаб ларни  н ақ адар  чигал эканини тушунмас,  
зотан тушунишдан ож и з  эди!..

Воҳид бутун вужудини майда,  асабий тит 
ров босиб бораётганини сезиб турарди.  Титроқ 
кучайиб борарди.

— Ҳам ма айбни эск иликка  а ғда ри шд ан 
осони йўқ,— ниҳоят деди Воҳид. Унинг овози 
асабий,  бўғиқ эди,— умуман.. .  Нега  энди бу 
тўғрида ҳамма  ўйл амага нд а  ҳам мен ўйлашим 
керак экан?  Нима демоқчисиз? Очиғроқ ай- 
тинг!

Розия  олма гулларини силашдан тўхтаб,  
катта,  ўйчан кўзлари билан Воҳидга  бир қ ара б  
қўйди, сўнгра гулларни битта-битта  юлабош-  
лади.

— Кечирасиз!— деди у, анчадан кейии 
секин, титроқ овозда,— мен ўша маҳалдаги. . .  
ҳамма  сўзларингизга ,  севгингизга,  тақдим эг- 
ган тилла узукларингизга ,  ҳаммасига  ишон- 
ган эдим!

— Ишонган эдим!— деди Воҳид,— ишон- 
масликка  қа н а қ а  далилл арин гиз  бор?

Розия  худди бир нарсад ан чўчиб тушган* 
дай,  бошини кескин кўтариб қаради.  Унинг 
кўзларидаги  бояги маъюс ифода  ўзгариб,  
унинг ўрнини ҳай рат  эгаллаганди.

— Агар бу сўзингиз чин бўлса.. .  агар  ўша 
маҳа лда  айтган гапларингиз  рост бўлса ,— 
деди у ла бл ари  титраб ,— мен нимага Тошқо-  
рага  турмушга  чиқмасдан. . .  бошқа бировга 
турмушга  чиққанимни бир ўйладингизми? 
Бунинг  сабабини бир суриштириб кўрдингиз- 
ми?..— деди Розия  ва нафаси ет магандай

сўзида тўхтади.— Унинг чақнаб  турган катта  
кўзлари тўсатдан ж иққа  ёшга тўлди.— Е 
бўлмаса. . .  келин ойингиз айтгандек мен ҳали 
ўнта эрга тегиб чиқадиган бир... ш ал л ақ и  эка- 
нимга ишонасизми?

Воҳид ёнидаги олм ага  суянди ва четга Па
ради. Ажа бо :  бир неча йилдан бери дилида  
тўпланган а лам  ва изтироблар  акс этиб 
«ишонасизми?» деб  порлаб  турган бу мусаффо 
кўзла рга  тўғри қар аш ,  сўз топиб ж аво б  бе- 
риш осонми?

— Албатта ,  ишонсангиз керак!— деди ни- 
ҳоят Розия  ва юзини рўмолча  билан ўр аб  бир
дан ҳўнграб йиғлаб юборди. У худди биров- 
дан  дак ки еган ёш боладай куюниб, елка лари 
титраб  йиғлар,  бояги ғурур,  ишонч, Воҳидга 
манманлик бўлиб туюлган х атти -ҳ ара к атл ар- 
дан нишона ҳам қолмаган эди. Унинг йиғиси 
ф а қ а т  чинакам бахтсизлик рўй берганда бўла- 
диган бўлак ча  бир изтиробга,  чуқур нидога 
тўла  эди!

Воҳид эрталаб ,  Розия  Тошқорага  турмушга  
чиқмасдан,  бошқага  текканини биринчи марта  
эш итганидаёқ  ҳайрон бўлган эди, лекин аччиқ 
ҳа қиқатга  қанчал ик тайёрл ана ётг ан  бўлмасин,  
бунчалик бўлишини хаёлига келтирмаган,  Р о 
зиянинг  бу гаплари умга бунчалик таъсир 
этишини, бутун хаёлини ост-уст қилиб юбори- 
шини кутмаган эди!.. У Розиянинг  йиғиси юра- 
гига игнадай санчилиб,  бутун вужудини тим- 
д а л а б  юбораётганини ҳис этар,  лекин гапиран 
деса тилига сўз келмас,  гапиришга ожиз  эди! 
У ф а қ а т  бир н а р с а н и — энди ҳеч қачон ўрнига 
келмайдиган бир хатога  йўл қўйганини, эҳти- 
мол умрбо д эсидан чиқмас,  лекин тузатиб бўл-

майдиган д аҳ ш атли  бир воқеа рўй берганини 
биларди,  холос!.. Бироқ  бунга ишониш, буни 
тан олиш оғир, ҳатто мумкин ҳам эм ас  эди!

— Шундоц экан.. .  Нега  бошда тузукро^  
тушунтирмадингиз? Нега  яхшироқ гаплашиш- 
ни ҳам хоҳламадингиз?— алам  билан деди 
Воҳид ва секин, қа н дайдир қўрқинқираб,  Р о 
зиянинг  бил а гида н ушла ди ,— эсингиздами?. .

Ро зи я  қўлини унинг қўлидан секин чиқариб 
олди.

— Сиз-чи? Сиз ўшан да  қай  аҳволда  борга- 
нингиз, ни мал ар  деганингиз эсингиздами?

Ҳа, қанда й боргани эсида  бор. Уйда  эшит- 
ган гап ларда н а лам и га  чидай олмасдаи,  ичиб 
борганди! Рози яни  кўрганда  ж уръ атин и йўқо- 
тиб қўймаслик учун бор гапни бир йўла айтиб, 
ҳа қо рат  қилиб бўлса ҳамки,  аламини олиш 
учун маст бўлиб борганди!. .  Бунинг ҳаммаси 
тўғри,  лекин...

— Сиз уларнинг  ярамас ,  ифлос  гапларига  
ишониб турганингизда мен нима ҳам дердим? 
Наҳотки,  сиз ёш бир қиз учун севимли йигити- 
га ўзининг бегуноҳ эканини исбот қилиб гапи- 
риш, бировлар  билан ўйнашмаганлигини да- 
л и л л а б  бериш...  н а қ а д а р  огир эканини тушун- 
масангиз!— деди Розия  энтикиб.— Сиз ўшан-  
да  ним алар  бўлганини о д ам л ар д ан  бир сўраб 
кўринг-чи: келин ойингиз билан акангизнинг 
ўгли босган ҳар бир қад амимни ўлчаганларн-  
дан  хабарингиз борми? Спектаклга  бормайсан,  
деб  неча марта  тўполон кўтарганларини,  ҳат- 
то кинога бормайсан деб о рқ ам дан пойлаб юр- 
ганларини биласизми?  Ахийри янги йил кеча- 
си Тоштемир ака  уйга уза тиб  қўяман,  деб  
бирга келаётган ларида  катта  йўлда  олдимиз-

ни тўсиб қандай  ҳақораФ қилганларини бир 
суриштириб кўрдингизми?

Иўқ,  Воҳид буни суриштириб кўрган эмас,  
чунки ўз севгисига вафодор қиз бундай қи- 
лишга ,  янги йил кечасида ўлтириш ларга  бо- 
ришга,  бошқа бир эркакнинг кузатиб қўйиши- 
га розилик беришига ҳақи йўқ деб  биларди,  
чунки ф а қ а т  бевафо ва беҳаё  қизларгина  шуи- 
дай  қилади деб  ўйларди,  чунки акасининг  ўғ- 
ли, опаси ва қариндош-уруғларининг  Розия  
тўғрисидаги ҳар бир сўзига ишонган эди!.. 
Шунинг учун ҳам ўша кеча амбулаторияга  
ф а қ а т  битта мақсадда ,  Розияни ҳақор ат  қи- 
лиш мақсад ида  борганди!

Ҳа, бунинг ҳаммаси эсида бор, ҳаммаси 
худди Ро зи я  айтгандай бўлганди.. .  Ленин.. .  
Ахир, Воҳид бунчалигини билмаган  эди-ку! 
Бунчал икка  борган экан,  нега Розия  эртасига 
унинг олдига келмади? Нега бу гапларини 
ўшанда  айтмади!

— Нега?— деди Розия,  овози титраб,— 
чунки, мен севгимизга ишонган эдим! Сизни 
бунақа қилади деб, ҳали тўй бўлм асдан туриб 
севган қизидан шубҳа  қилади,  деб сира ўйла- 
маган эдим.  Эсингиздами,  ўша йили ёзда 
биринчи марта  учрашганимизда ,  мен сизни 
бутунлай. . .  бутунлай бошқача  тасаввур этган- 
дим! Розия  гапирол масда н яна йиғлаб юбор
ди...

— Бу тунла й бошқ ача  тасаввур этгандим!..» 
Бу... Бу  қандо қ бўлди?

Алам  ва афсусланиш ҳисси шунчалик кучли 
эдики,  Воҳид оғриққа  чидай олмаган одам- 
дай  секин инграб  юборди.

Кечиринг!

Ро зи я  худди ёмон бир хаёлдан қутулмоқчи 
бўлган одам да й бошини силкитди ва тўсатдан 
қан дайдир ўзгарган  босиқ овозда:

— Майли  энди, бу гапларни бир четга йи- 
ғиштириб қўяйлик,— деди секин,— мен бу е р 
га ҳамма айбни сизга тўнкаб,  ўзимнинг  бегу
нов эканимни исбот қилгани келганим йўқ. 
Сизга ф а қ а т  битта илтимосим бор... Бу  икки 
ёшнинг тақдирини нима қилмоқчисизлар?  
Бу лар  ҳам  менга ўхш аб бегуноҳ-беёзиқ эски 
урф-одатларнинг  дастидаи қурбон бўладилар- 
ми ё ўзингиз бир иложини қиласизми?— Розия  
бир нафас  ж авоб  кутиб жим қолди, сўнгра 
секин қўшимча қилди:

— Мен сизга ишонаман,  ж а б р  қилмасли-  
гингизга,  ёрдам беришингизга ишонаман.

«Сизга ишонаман!» Ажабо,  боя йўлда ке- 
лаётиб Розия  тўғрисида алам  а р а л а ш  газаб  
билан ўйлаган пайтларида ,  Вохид секин ай- 
тилган бу икки сўздан титраб кетишини т а с а в 
вур этганмиди? Ҳамон кўз ёши а р а л а ш  маъюс 
тикилиб турган бу маъсум ва гўзал жувон 
ҳалиям бўлса унинг кўнглини нурга тўлдириб,  
ғамгин ва ёруғ  ҳислар уйғотишга қодир эк а 
нини билганмиди?  Б у  нарсани хаёлига  кел- 
тирганмиди?

— Хайр, менга рухсат, вақтингизни олга- 
ним учун кечирасиз,— деди Розия,  мен сизга 
ишонаман.

— Тўхтанг, Розия ,— деди Воҳид ва унинг 
қўлидан ушлади,  бир минутга тўхтанг!

— Йўқ,  қўйинг, хўжайнн кутиб ўтириб- 
ди,— Розия  қўлини секин унинг қўлидан чи- 
қариб олди, лекин бир-икки қа д а м  юриб яна 
тўхтади.

— Ҳа,  эсимдан чиқибди,— деди у ва кўк- 
рагидан бир нарса  чиқариб,  Воҳидга чўзди, 
омонатингизни олиб қўйинг... Олдинги сафар 
эсимдан чиқиб, қолиб кетган экан...

Унинг кичкина узунчоқ кафтида  бир на р 
са «ярқ» этиб чақнади.  Бу — ўша масъуд 
кунларда ,  худди шу ерда,  ойдин кечада , 
Воҳид унга тақдим этган... тилла  узук  эди!

Воҳиднинг томоғини бир нима ғип бўққан-  
дай,  боши айланаё тг андай бўлиб,  яна Р о з и я 
нинг қўл идан ушлади.

— Розия ,  қаё қ қа ?  Наҳотки.. .
— Қўйиб юборинг,— дсди Розия,  босиқ, 

секин овозда ,— қўйиб юборинг!..
Сўнгра  а л л ақ анд ай титроқ  овозда  қў- 

шимча қилди:
— Қўйиб юборинг деяпман сизга! Қўйиб 

юборинг,  ё... «Наҳотки тўхтамаса?  Наҳотки 
орқасига қайтма са?  Наҳотки у бу ерга ф а қ а т  
аччиқ ҳақиқатни айтгалигина  келган бўлса? 
Наҳотки унинг кўзини очиб, кўнглида  бутун 
умр сўнмайдиган бир дард ,  бир а лам  қолди- 
риб кетиш учун келган бўлса бу ерга?»

Розиянинг  оқ кўйлакли нозик қомат и олма 
гулларига  сингиб кетгаидай бўлди...

Воҳид олмага  суянганича қотиб қолди.
— Роз ия! — деди у секин,— тўхтанг,  Р о 

зия!
Ҳеч ким ж а в о б  бермади.  Қа ер дад и р  узоқ- 

да нимадир «чирс» этиб синди.
*  *

*

З а р и ф а  ёстиқни қучоқл аб  товушсиз йиғ- 
лар,  акаси калта мош-гуруч соқолини тутам- 
лаганича  хаёлга  толган.  келин ойиси худли

З а р и ф а г а  гапириш тугул қ а р а ш д а н  ҳа м  ҳа- 
зар  қилаётгандек,  оғзини оқ  дока рўмолининг 
учи билан ўраб,  тескари қ а р а б  олган,  Рузвон 
хола  ҳам ерга тикилганича ж и м  ўтирар-  
ди.

Афтидан,  айтиладиган гапнинг ҳаммаси 
айтилиб бўлган,  насиҳат,  дўқ,  т аҳдид  — ҳеч 
нарса кор қилмаган,  ҳаммаси чарчаган,  нима 
қилишни,  нима дейишни ҳеч ним билмаган бир 
вазият  ҳукм сурарди.

Воҳид олманинг  пан асида  бир неча дақи-  
қа  улар га  қ а р а б  турди. Тўртовининг бу ўтири- 
шид а  қайси бир классик  пьесадаги вазиятни 
эсалт адиган а л л ақ ан дай бир нарса бор эди, 
ҳатто айвоннинг ўзи, ундаги буюмлар ҳам саҳ- 
нани эслатарди кишига.  Фарқи ф а қ а т  шунда 
бўлиши мумкин эдики, З а р и ф а н и  ўртага  о л 
ган бу учовининг кўзлаган  ёмон бир нияти йўқ, 
уларнинг  ҳар бири шу тобда  З а р и ф а г а  яхши- 
ли к  қилаётганларига ,  оила номуси учун, 
Воҳиднинг обрўси учун жон куйдириб, ҳасрат  
чекаётганларига  амин эдилар.  Афтидан,  улар 
ўшанда  ҳам, Розиянинг  ҳар бир қадамини 
ўлчаб,  унинг «уят-андишани билмаган бир 
беҳаё» эканлигини фош этиш учун жонбозлик 
қилган па й тл ар ид а  ҳам Воҳидга яхшилик 
цилганларига,  унинг обрўси, йигитлик шаъ-  
нига дог туширм аслик учун курашганла рига  
имонлари комил эди. Леки н энг даҳшатлиси 
шунда эдики,  агар  бугунги учрашув бўлма-  
ганда,  Розия  билаи га пл аша  олмаганда ,  Во- 
ҳиднинг ўзи ҳам бунга шубҳа  қилмаган бў- 
ларди!. .

Воҳид худди за ҳ ар л ан ган  од амда й тўлға-  
ниб, олманинг панасидан чиқди. Уни кўриши

183



билан Рузвон хола овозини чиқариб йиғлаб  
юборди:

— Бизни ҳу рма т  қилмасанг,  ақалли 
акангни ҳурматини қилсанг  бўлмасмиди,  ер 
готкур!— деди у куюниб,— бу лўливаччага  
тегиб олиб, эрта-индин акангга қайси юз 
билан қарайсан,  нима дейсан, тирмизак?

З а р и ф а  вазиятини ўзгартмади,  ф ақа т
ёстиқни қучо^лаб олган қўллари қаттиқроқ 
титрай бошлади,  бошц алар  эса Воҳиднинг 
бир нима дейишини кутиб унга тикилиб қол- 
дилар.

Воҳиднинг кўнглидан:
«Бу  ж а н ж а л ,  бу ғазғ о  кимга ке рак ?— 

деган фикр ўтди.— Айниқса қари ган чоги- 
нгизда сиз нима қиласиз шу сохта обрў, ман
манлик учун курашиб,  ойижон?» деди у хаё- 
лида,  лекин бу гапни айтиш ўрнига:

— Мен жўнамоқчи маи,— деди Воҳид се
кин.

У аъзойи баданини зўр бир титроқ  эгал- 
лаб  олаётганини,  ҳозир зўр бир портлаш рўй 
беришини сезар ва ўзини қўлга олишга 
уринарди.

Рузвон хола шошиб ўрнидан турди.
— Ярим кечада  қа ёқ қа  борасан? Сенга 

нима бўлди,  болагинам?
Акаси ҳам ўрнида  бир қўзғалиб қўйди.
— Кетадиган бўлсанг,  бу ишни бир ёқла- 

ма қилиб кет!— деди у.— Е биз билан бўлсин, 
ё ўша лўливачча билан!

Воҳид унинг бирдан туртиб чиққан бўйин 
томирларига ,  қон қуйилган семиз юмалоқ 
юзига қара б ,  тўсатдан ўшанда ,  Розия  устида 
бўлган оилавий м аж лис  пайтида ҳам акаси

худди мана  шундай кўзларига  қон қуйилиб, 
титраб  гапирганлари,  муштини тугиб писанда 
қилганлари эсига тушиб кетди. Лекин қизиқ, 
ўша пайтда , ҳатто бугун эр талаб  ҳам Воҳид 
буни сезмаган  эди!

Юрагининг тагида нимадир гўё ўт ола- 
бошл аган ал а н га д а н  ловиллаб,  бутун в у ж у 
дини куйдириб юбо раётгандай бўлиб энтикди.

— Буни тинч қўйинглар,— деди у паст 
бўғиқ товушда,— уни ўз ихтиёрига қўяйлик!

Воҳид ортиқча гапирмоқчи эмас  эди, шу 
икки оғиз сўзни айтиб уйга кириб кетмоқчи 
эди, лекин бутун вужудини эгаллаб  олаётган 
титроқ енгди-ю, ўзини тутолмай қолди.

—  Бас! Бўлд и!— деди у бўғилиб,— буни 
зў рламанглар!  Умуман.. .  бу гапларнинг  нима 
кераги бор? Беш-ўнта  эси паст ва нодонлар 
сўз қилади,  деб буни бахтсиз қилмоқчимисиз-  
лар! Зотан. . .  бу сохта обрў, манманликни 
йиғиштириб қўядиган пайт келмадимикин?

У титраб,  нафаси сиқилганидан гапирол- 
май дудуқланиб қолди.

— Мен... биз сен учун, сенинг обрўйинг 
учун деб жон куйдиряпмиз!— деди акаси.— 
Қорнимизга эмас,  қадримизга  йиғлаяпмиз.

— Р а ҳ м а т !— деди Воҳид,— раҳмат!  Менга 
жон куйдираман деб бир бечорага шунча 
туҳмат  ёғдирганларинг  ҳам етади! Менга жон 
ку йдираман деб, ундан,  Ро зи яда н жу д о қил- 
ганларинг  ҳам етади! „

Бир зум ф авқул одд а  чуқур ж и мли к чўкди, 
гўё ҳамма Воҳиднинг гапларининг  мағзини 
чақолмай лол бўлиб қолганди.  Биринчи бў- 
либ, келин ойиси ҳушига келди, у худди чаён 
чаққан одамдай,  сапчиб тушди.

—  Вой, вой, ни мал ар  деяпсиз,  Воҳид- 
жо н ?— деди у ўрнидан қўзғалиб,— оғзингиз- 
га қ а р а б  гапиринг!

— Мен эмас,  сиз оғзингизга қ а р а б  гапи
ринг! Сиз ҳам мени ўз тарозингиз  билан 
ўлчаманг!  Тушундингизми?!  Тушундингизми 
деяпман сизга?

Қ аерда ндир  узоқдан,  қир томондан,  Во- 
ҳиднинг овозининг  акс  садоси эшитилди:

— «Тушундингизми деяпман сизга?»
Воҳид бирдан ўзига келиб, кўзларини

юмди:
«Менга нима бўлди?»— хаёлидан ўтди 

унинг,— нима бўлди менга?»
Тўрда  ўтирган акаси қўлтиғидаги ёстиқла- 

рини четга суриб,  ўрнидан тура бошлади,  
лекин шу в а кт келин ойиси унга қ а р а б  ўшқи- 
риб берди:

— Қўйинг,  билганларини қилсин! Сизга 
нима!— деди у ва ўрнидан туриб кетди,— 
яхшиликка  ёмонлик деб мана  буни айтади- 
лар.  Ҳа, билиб қўйинг: бир нарса бўлса 
булар  ҳали ҳамма айбни сизга тўнкаш дан 
ҳам тоймайди! Тушундингизми?

Воҳид яна бир дақ иқ а  турса катта бир ж а н 
жал,  кутилмаган бир портлаш рўй беришини 
сезиб қолди. Буни бирдан па й қа б  қолди ва 
зўр куч билам ўзини босиб, шартта  бурилиб 
уйга кириб кетди.

Келин ойиси ҳамон гапирмоқда  эди. Унинг 
қандайдир з аҳа рга  тўла  товуши яна бир неча 
минут эшитилиб турди.  Сўнгра ҳамма овозлар  
пасайиб,  ж и м ли к чўкди.

Воҳид қайтиб чиққанида акаси билан ке
лин ойиси кетиб қолишган,  З а р и ф а  ҳам кў-

ринмас,  ёлғиз Рузвон хола  бир нуқтага  тики
либ, боягидай ғамгин ўйга чўмиб ўтирарди.  
У ўрнидан туриб, ўғлининг  бўйнидан қучоқ- 
лади:

— Ярим тунда  қа ёқ қа  борасан,  сенга нима 
бўлди, болам?

— Хаф а бўлманг,  ёзда яна ке ламан! — 
деди Воҳид ва негадир қўшимча қил- 
ди:

— М аш ҳу ра  билан бирга келамиз.
У нега шундай деганига  ўзи ҳам тушун- 

мади,  лекин бу сўзни айтиши билан кўзига 
ёш келди.

— Келинимдан ўргилай.  Н е ва р ам га  май- 
да-чу йда лар  тикиб қўювдим.  Олиб кетсанг 
бўларди!— деди Рузвон хола,  шундай деди-ю, 
у ҳам йиғлаб юборди.

Ажаб о:  шундай содда,  меҳрибон онани 
айблаб  бўлармиди?  Унинг самимийлигидан 
шубҳаланиш,  унга бир нарса  дейиш мумкии- 
миди?

Иўқ,  онаиинг  самимийлигига  шубҳа  қилиб 
бўлм ас  эди. Лекин бутун даҳшат ,  бутун фо- 
ж и а  шунда эдики, у ўғлига яхшилик қиламан 
деб, энг катта  бахтидан жудо қилиб қўйгани- 
ни ўзи хам билмас  эди!

Вохид уни секин қучоқлади.
— Сиздан ф ақа т  битта илтимос.. .  З ар и ф а-  

ии қийнаманг .  Чунки...  бояги гапларим рост, 
ойи, ҳа мм аси  рост...

— Н и м а л а р  деяпсан б о ла м ? — деди Р у з 
вон хола.

— За р и ф а н и  ўз ихтиёрига қўйиб беринг, 
ойи!— Вохид бошқа гапиролмади.

Кеча ойсиз, ҳамма ёқ зим-зиё,  ҳатто ат-

рофдаги оппоқ гуллаган о л м ал ар  ҳам негадир 
қоп-қора бўлиб кўринарди.

Воҳид боғдан чиқиб, эндигина катта кўча- 
га бур ила ман деб турганида,  ариқ  бўйидаги 
толларнинг орасида икки кишининг сояси 
кўринди.

Воҳид тўхташи билан уларнинг  бири юм- 
шоқ тупроқни шип-шип босиб югуриб келди:

— Акажон!
З а р и ф а  ўзини Воҳиднинг қучоғига ташла-  

ди, бўйнидан қучоқлаб  олди:
— Акажон!  Кечиринг мени! Кечиринг!
Воҳиднинг томоғини бир нима ғип бўғиб,

кўзига ёш олди.
— У ким? Собирми?— деди, у  синглиси- 

нинг бошини силаб.
Собир бир на рс адан тортингандай,  секин 

яқи нлашиб келарди.
— Кечирасиз,  Воҳид ака,  боя бир оз... 

аҳмоқона  ran  қилибман.. .
Воҳид синглисини четга суриб, унинг к а т 

та, д ағ ал  қўлини сиқди.
— Сенга бахт тилайман,  Собир! Икковла- 

рингга ҳам бахт  тилайман.
— Р а ҳ м а т  сизга!— деди Собир.
З а р и ф а  яна уни қучоқлади.  У секин, то

вушсиз йиғларди.  Воҳид унинг бошини кўта- 
риб, пешонасидан ўпди:

— й и ғ л а м а ,  синглим! Бахтли бўлгай- 
сан!

Унинг дилидаги  бояги дард ,  алам,  оғ- 
риқ,— ҳаммаси қ аёқ қа дир  йўқолган,  унинг 
ўрнини а л л ақ а н д а й  мулойим, илиқ ҳислар 
эгаллаб  олганди.  Ф а қ ат  хаёлининг  бир чети- 
да: «Қанд ай қилиб мен ўз бахтимни ўзим бой

бериб қўйдим?» деган бир фикр қайта-қайта  
такрорланарди.

— Нега  шошдингиз?  Узим олиб бориб 
қўярдим!— деди Собир.

— Ра ҳмат .  Узим...  бир пиёда юргим 
келди...

Хайрлашиб,  катта  йўлга чиққанида ,  лаби-  
да а л л а қ а н д а й  шўр та м  сезиб, тўхтади: Б у  — 
кўз ёши эди!

Воҳид, худди унинг йиғлаётганиии биров 
кўраётгандай,  ш ошқ алоқл йк билан кўзини ар- 
тиб, йўлга тушди.

Узоқда,  юл дузларга  тегиб турган уфқда,  
қатор чироқлар  ипга терилган м арж он д ай  ял- 
тираб  кўринарди.  Бу  — ш аҳ ар  эди.

